'"En ndaa-la Naina xi kjoa ts'e Cristo
koni s'in kiskii San Mateo

Xita jchinga-la Jesucristo
(Lucas 3:23-38)
1 1Je xojon xi oxkit'aa 'in-la na'én-jcha kjiin-la Jesucristo,
xi ya inchrobat'aa-ne tje-la David ko ts'e Abraham.

2Jé Abraham, je koma na'én-la xi Isaac ki'mi; ko je Isaac,
jé koma na'én-la xi Jacob ki'mi; ko jé Jacob, jé koma na'én-la
xi Juda ki'mi, ko jia xita 'ndse. 3Judé, jé koma na'én-la xi
Fares ko Zara ki'mi. Ko jé nea-la, Tamar ki'mi. Jeé Fares, jé
koma na'én-la xi Esrom ki'mi; ko jé Esrom, je koma na'én-la
xi Aram ki'mi; 4ko jé Aram, je koma na'én-la xi Aminadab
ki'mi; ko jé Aminadab, je koma na'én-la xi Naasén ki'mi; ko
j& Naasoén, je koma na'én-la xi Salmén ki'mi; sko jé Salmén, je
koma na'én-la xi Booz ki'mi; ko jé nea-la Booz, Rahab ki'mi.
Ko jé Booz, jé koma na'én-la xi Obed ki'mi; ko jé nea-la Obed,
Rut ki'mi. Ko je Obed, je koma na'én-la xi Isai ki'mi; ¢ko je
Isai, jé koma na'én-la xi David ki'mi xi xitax4 itjon tsibijna;
koa jé David, je koma na'én-la xi Salomén ki'mi; ko je nea-la
Salomén, jé xi koma chjoén-la Urias nga sa itjon.

7Jé Salomoén, je koma na'én-la xi Roboam ki'mi; ko jé
Roboam, jé koma na'eén-la xi Abias ki'mi; ko jé Abias, jé koma
na'én-la xi Asa ki'mi; 8ko je Asa, jé koma na'eén-la xi Josafat
ki'mi; ko jé Josafat, jé koma na'én-la xi Joram ki'mi; ko jé
Joram, jé koma na'én-la xi Uzias ki'mi; °ko jé Uzias, jé koma
na'en-la xi Jotam ki'mi; ko jé Jotam, je koma na'én-la xi Acaz
ki'mi; ko jé Acaz, jé koma na'én-la xi Ezequias ki'mi; 10kg jé
Ezequias, je koma na'én-la xi Manasés ki'mi; ko jé Manasés,
jé koma na'én-la xi Amoén ki'mi; ko jé Amoén, jé koma na'én-la

San Mateo 1 2

xi Josias ki'mi; 11ko je Josias, jé koma na'eén-la xi Jeconias
ki'mi, ko jha xita 'ndse, k'e nga kiiko kjo'in xita Israel jan i'nde
fianda 'mi Babilonia.

12Xj koma iskan k'e nga jye kiiko kjo'in xita jdn Babilonia,
jé Jeconias, jé koma na'én-la xi Salatiel ki'mi; ko jé Salatiel,
je koma na'én-la xi Zorobabel ki'mi; 13je Zorobabel, je koma
na'én-la xi Abiud ki'mi; ko je Abiud, jé koma na'én-la xi
Eliaquim ki'mi; ko je Eliaquim, je koma na'én-la xi Azor ki'mi;
14ko jé Azor, jé koma na'én-la xi Sadoc ki'mi; ko je Sadoc, jé
koma na'én-la xi Aquim ki'mi; ko jé Aquim, jé koma na'én-la
xi Eliud ki'mi; 5ko je Eliud, je koma na'én-la xi Eleazar ki'mi;
ko je Eleazar, jé koma na'én-la xi Matan ki'mi; ko je Matdn, je
koma na'én-la xi Jacob ki'mi; 16ko jé Jacob, je koma na'én-la
José. Ko José, je xi x'in-la koma Maria; ko jé Maria, nea-lad
koma Jests xi Cristo, [xita xi x6 kisikasén-ne Naina].

7Ngats'ii xita jchinga-la Jests, tefiijon sko ma-ne xi
inchrobat'aa-ne ts'e Abraham skanda David. Ko jia xita
jchinga-la Jests xi inchrobat'aa-ne ts'e David skanda k'e nga
kiiko kjo'in jha xita Israel jan i'nde idnda 'mi Babilonia,
tikoaé tefiijon sko ma-ne. Ko ngui tefiijon sko ma-ne skanda
k'e kits'iin xi Cristo, [xita xi x0 kisikasén-ne Naina].

Kii koma k'e nga kits'iin Jesucristo
(Lucas 2:1-7)

18K'e nga Kkits'iin Jesucristo kiis'in koma: Maria xi nea-la
Jests ko José jia titsajna'nié-la xikjin nga kixan. K'e nga
tikj'ee bitsajnako xikjin, Maria ki'ya-la nga ki'ndi 'ya xi it'aa
ts'e nga'fié-la Inima Tsjee-la Naind. 1*José, xi x'in-la koma, nga
xita kixi-né, majin-la nga kjosoba tsja-la jé Maria, kisikitsjeén
nga ta siikijna-ne chjoén je, ko mi ya xita kji'nchré. 20K'e nga
k'oas'in tisikitsjeén jiia kjoa koi, jngoo akjale-la Naina tsohdko
inga nijna. Kitso-la:

—José, xi ya nchrobat'aa-ne tje-la David, ki tsakjoon-jén nga
bijnakoi Maria xi chjo6n-lé koma, je ki'ndi xi 'ya, nga'ii ts'e
Inima Tsjee-la Naind-né. 21S'eé jngoo-la ki'ndi x'in, ko 'in-la
Jestus k'oin. Koii k'oas'in k'oin-ne nga je kochrjetji naxanda-la
xi kjoa ts'e jé-la.

22Ngats'ii kjoa koi, k'oaé s'in tsitason koni s'in kitso Naina xi
it'aa ts'e xita xi kiichja ngajo-la Naina kjotseé nga Kkitso:

3 San Mateo 1, 2

23 Jngoo chjoon xongd, kindi k'oa ko k'oee jngoo ki'ndi x'in
xi Emanuel k'oin 'in-la.
Jé 'in xi Emanuel tso, Nainé tijnako-na tsoyaé-ne.
24K'e nga jaéd-la José, k'oad s'in kis'iin koni s'in kitso-la
akjale-la Nain4, kiskoétjo Maria ko chixan-ko. 25 Tanga mikii
tsoyijoko xikjin skanda k'e-né nga kits'iin ki'nditjon-la Maria.
Ko k'oaé s'in tsibit'aa 'in-la nga Jesus ki'mi.

Kiis'in koma nga ijcho katsején-la Jests
jia xita xi 'ii6 tjin-la kjoachjine
1Jess kits'iin ya naxanda xi 'mi Belén, nangui xi chja-ne
Judea, k'e nga xitaxa itjon tijna xi 'mi Herodes ya i'nde
je. Ijcho jan Jerusalén, xi naxanda sko-la Judea, xita xi 'n6
tjin-la kjoachjine, xi inchroba-ne fidnda bitjokatji-ne ts'oi 2nga
kjonangui. Kitso:

—:Nanda tijna xitaxa itjon-la ts'e xita judio xi jye kits'iin?
Ki'yad jngoo-jen ni'fio jan fidnda bitjokatji-ne ts'of xi tsaké nga
jye kits'iin. Ko ngajen koii x4 kjoi-najen nga jchaxkén-jen.

3K'e nga kii'nchré Herodes xi xitaxa itjon tijna, ta
kitsakjon-né ko ngats'ii xita naxanda Jerusalén. 4Je xitaxa
itjon xi 'mi Herodes, kiichja-la ngats'ii xita sko-la no'mii
ko xita xi okéya kjotixoma-la Naina xi kiskii Moisés;
kiskonangui-la fidnda jts'in xi Cristo, [jé xita xi x6 siikasén-ne
Nainad]. sJia xita koi kitso-la:

—Yaa Belén, naxandd xi chja-ne Judea. K'0oaé s'in tichja
xojon xi kiskii jiia xita xi kiichja ngajo-la Naina nga kitso:

6 Jiio xi xita Belén 'mi-no, xi nangui Juda nokjoa-no,

San Mateo 2 4

ngason chji-la naxanda-no koni jia naxanda itjon-la nangui
Juda,

nga yaa Kkitjojiin jngoo xitaxa itjon xi sitkinda naxanda-na
Israel.

7Jé xitaxa itjon xi 'mi Herodes, kiichja'ma-la jia xita xi
'fi6 tjin-la kjochjine nga kiskonangui-la mé nachrjein-ne nga
kijtseé ni'ho. 8K'eé kisikasén jan Belén; kitso-la:

—Tanguié jan, koa ndaa chjinanguio xi it'aa ts'e ki'ndi je.
K'e nga sako-no, tiki'nchré-na mé-ne tikoa kjidn katsején-la
nga skoexkodn koa jeya siikijna.

9K'e nga jye kii'nchré xita xi 'né tjin-la kjoachjine koni s'in
kitso Herodes, k'eé kii xita koi ko je ni'fio xi kijtsee fidnda
bitjokatji-ne ts'of k'oad s'in kii itjon-la skanda ijcho fidnda
tijna ki'ndi jé, ko yad tsasijna jé ni'fio. 10JAa xita xi 'n6 tjin-la
kjoachjine k'e nga kijtseé ni'fio je, taxki tsjad koma-la. 1K'e
nga jahas'en ni'ya jiia xita koi, kijtseé ki'ndi ko nea-la Maria.
K'eé chincha-xké'nchit'aa-la jé ki'ndi ko kijtseexkdn; jeya
kisikijna. Ikjoan kiskix'a kaxa-la ko kitsjaa-la ton oro, ko
chrjongé-la Naind ko xkii xi '"n6 ndaa jne xi 'mi mirra. 12Nga

.

5 San Mateo 2

koma iskan kits'ii-la nijiia xita xi 'né tjin-la kjoachjine nga
mi ti k'oaé s'in ndiyé kjoi-ne fidnda tijna Herodes. Xin ndiya
kii-ne nangui-la.

K'e nga jiia xita jchinga-la Jestis kiiko jan nangui Egipto
13K'e nga jye kii-ne jia xita xi 'i6 tjin-la kjoachjine, jngoo
akjale-la Nainé kisinijia-la José, kitso-la:

—Tisitjiin; chjoi jé ki'ndi ko nea-la; t'in jan nangui Egipto;
yaa tijni skanda k'e 'an koxan-le. Nga jé Herodes xi xitaxa
itjon tijna, kohétsji ki'ndi jé nga mejeén-la nga siik'en.

14K'eé tsasitjen José, k'e nga nitjen kiskoé jé ki'ndi ko nea-la
nga kii jan nangui Egipto. 15Ya4 tsibitsajna skanda k'e nga
k'en Herodes. K'oaa s'in tsitason koni s'in kitso Naina xi it'aa
ts'e xita xi kiichja ngajo-la Naina nga kitso: “Ya nangui Egipto
kichja-la ki'ndi-na.”

K'e nga kinik'en ndi ixti x'in
16K'e nga kijtsee je Herodes nga jia xita xi 'né tjin-la
kjoachjine kiskoonachan-la, tsi jti koma-la. Ikjoan kitsjaa
okixi nga siik'en yije ndi ixti x'in xi jo né tjin-la ko ngats'ii
xi isa ki'ndi isa kéhokji jaAn naxandé Belén, ko ya naxanda
indii-la koni s'in jye kisijiin-la mé nachrjein-ne nga kijtseé
ni'no jha xita xi N6 tjin-la kjoachjine. 17K'oad s'in tsitason
'én xi kitso Jeremias, xita xi kiichja ngajo-la Naind, nga
kitso:
18 Ya i'nde Rama kina'ya jngoo-la xita
xi tisikajno ko 'fi6 tikjindaya ko titsiné;
jé chjoén Raquel xi tikjindayakeé ndi ixti-la,
nga mikii majehikon inima-la nga jye k'en ixti-la.
19K'e nga jye k'en Herodes, xi xitaxd itjon tijna, jngoo
akjale-la Nainé kisinijfid-la José jan Egipto. Kitso-la:
20—Tisitjiin, chjoi ki'ndi jé ko nea-la. T'in ijngoo k'a-ne
nangui Israel. Jyeé k'en jiia xita xi tjin-ne nga mején-la siik'en
ki'ndi je.
21K'eé tsasitjen José, kiiko-ne ki'ndi jeé ko nea-la ya nangui
Israel. 22Tanga k'e nga kii'nchré José nga je tihotixoma je xi
'mi Arquelao ya nangui Judea, nga je tijna ngajo-la na'én-la
Herodes, José kitsakjon-né; mi k'oad s'in kii. Jan kii i'nde
fnanda 'mi Galilea nga k'oaa s'in kis'engjmiya-la inga nijiia.

23K'e nga ijcho i'nde jé, yaa tsibitsajna ya naxandd xi 'mi
Nazaret. K'oaé s'in koma mé-ne nga tsitason koni s'in kitso jiia
xita xi kiichja ngajo-la Naind, nga je Jesus xita Nazaret k'oin.

'En xi kiichja Juan xi kis'iin bautizar xita
(Marcos 1:1-8; Lucas 3:1-9, 15-17; Juan 1:19-28)
3 1Jfia nachrjein koi j'ii Juan xi kis'iin bautizar xita ya
i'nde it'aa xin fidnda nangui kixi choon, nangui xi
chja-ne Judea, nga kisika'bi 'én-la Nain4, 2Kkitso:

—Tik4jno jé-no, ki ti jé binchaatsji-no nga jyeé
kjochranat'aa-no nachrjein nga jchaa ké s'in otixoma jé xi
ngajmii nchrobé-ne.

3 Je Isaias, xita xi kiichja ngajo-la Naind, k'oad s'in kiskii
xgjon-la xi it'aa ts'e Juan nga kitso:

Na'ya-la jta-la jngoo xita xi 'fi6 chja

ya i'nde it'aa xin fidnda nangui kixi choon, nga tso:

“Tjandaa ndiy4a-la Nain ya ijiin inima-no;

kixi tikijna koni jngod ndiya fidnda kojmeéya Na'én-na.”

4Nikje xi tsohokja Juan, tsja-la cho camello-né; ko jngoo

sincho chrjoa tsibikja ndaya-la. Koa jia tsojmi xi kiskine,
cho langosta-né ko tsjén-la cho cera xi tjin ijiin ijiia. 5Ijcho
'nchré-la xita xi inchroba-ne Jerusalén, ko nga kijnda nangui
Judea ko ngats'ii naxanda xi ya chrafat'aa-la xajnga nanda
Jordan. sK'e nga jye tsafatakon jé-la jfia xita, Juan, ikjoan
kis'iin bautizar ya xajnga nandé Jordan.

7K'e nga kijtseeé Juan nga kjin xita fariseo ko xita saduceo j'ii
nga koma bautizar, kitso-la:

—iJno, k'oad s'in ngaya-no koni tsa tje-la ye! ¢Ya
xi gkitso-no nga kinchat'aaxin-la jé kjo'in xi nchroba
machrafat'aa-no? 8Ndaa tjin kjoa xi t'een nga ndaa
kata'ya-no nga jyeé kinikijno jé-no nga mi ti jé
binchaatsji-no. °Ki k'oad s'in nikitsjeén jjiin inima-no
nga bixén: “Ngajen, [mikii s'e-najen kjo'in nga] yaa
inchrobat'aa-najen tje-la Abraham.” K'oaa xan-no, Nain4,
skanda jiia ndajo koma-la siikjatjiya-la nga ixti-la Abraham
koma. 10Je kichaya jyeé kjijnandaa nga koteson ya; ngats'ii
ya xi 'mi ndaa too oja-la, skanda ko ima-la, jtison-né, ikjoan
sinchdjiin ni'in nga kiti. 1Xi okixi, 'an ko6 nand4 s'iin-no
bautizar, mé-ne nga sikajnoo jé-no ko mi ti jé kinchatsji-no.

7 San Mateo 3

Kii s'in matsjeé tjé-la trigo

Tanga jé xi nchrobéatjingui-na s'iin-no bautizar ko Inima
Tsjee-la Naina koa ko ni'in. Isad tjin-la nga'né mi k'oad-ne
'an. Skanda mikii tji'nde-na nga 'an kjikoaa xgjté-la. 12Jyeé
kjinaya tsja jé pala nga siitsjeé tjé-la trigo. Kinchaxké trigo
ya iya ni'nga; ko jé tjé paja kinchajiin ni'in idnda nga mikii
bits'o nita mé nachrjein-ne.

K'oaa s'in koma nga koma bautizar Jestis
(Marcos 1:9-11; Lucas 3:21-22)

13 Jestis j'ii-ne Galilea ya xajnga nanda Jordan nga mején-la
nga jé Juan s'iin bautizar Jests. #Tanga jé Juan k'e nga sa
itjon mikii kokjeiin-la, kitso-la Jesus:

—'Aéan xi mochjeén-na nga jii s'een-na bautizar, tanga ngaji,
ta saa 'an f'iichon-na.

15K'eé Kkitso Jests:

—Tjii-lé kjondaa, t'een-na bautizar mé-ne nga k'oas'in
sikitasoan kjotixoma-la Nainé.

K'eé kokjeiin-la Juan. 1¢K'e nga jye koma bautizar Jesus, k'e
nga jye itjojiin-ne nand4, ikjoan kitax'a-la ngajmii, ko je Jests
kijtseé Inima Tsjeé-la Naina xi inchrobajen-ne ngajmii, koni kji
nise paloma kji; yaa kiskaason-la Jests. 7K'eé kina'ya jngoo-la
'én xi ngajmii inchroba-ne xi kitso:

—Jé jée xi ki'ndi-na xan-la xi 'fi6 matsjake; tsja tjin-la
takoan it'aa ts'e.

K'e nga je xita neii kiskoot'aa Jestis
(Marcos 1:12-13; Lucas 4:1-13)

4 1Je Inima Tsjee-la Naind kiiko Jests jngoo i'nde it'aa

xin nga jé xita neif skét'aa nga mején-la nga katatsji
jé.
2[chén nachrjein ko ichan nitjen tsibijnachjan Jestus ko
k'e nga koma iskan jye kjohojo-la. 3Jé xita neii xi ma-la
konachan ijcho kasit'aa chrafia-la nanda tijna Jests,
kitso-la:

—Tsa kixif kjoa nga ngaji xi Ki'ndi-la Naind 'mi-l¢, tjii-la
okixi jha ndajo koi nga inchrajin katama.

4Tanga Jests kitso-la:

—Tijit'aa Xojon-la Naind, nga tso: “Mitsa ta koi tsojmi xi ma
chine kitsakon-ne xita, tikoaa kitsakon-ne nga yije 'én xi chja
Naina.”

sJe xita neif kiiko Jestis ya Naxandé-la Naina xi x6
kitjaajiin-ne [fidnda 'mi Jerusalén]; kisikijnason ingo itjon
fidnda isa 'nga kji. sKitso-la:

—Tsa kixif kjoa nga ji xi Ki'ndi-la Naina 'mi-le,
tikatjengui yijo-le, nga k'oaé s'in tjit'aa Xojon-la Naina nga
tso:

Nainé koii xa-la akjale-la it'aa tsiji,
nga ko tsja tsoba'noé-le,
mé-ne nga nijngoo ndajo satingui-ne ndsokoii.

7Jesus kitso-la:

—Tikoaa tjit'aa Xojon-la Naind, nga tso: “Ki k'oad s'in chit'ii
Na'én-na xi Naina.”

sIjngoo k'a jé xita neif kiiko Jestis ison nindoo xi 'fi6 'nga kji,
koa tsako yije-la ngats'ii naxanda xi tjin iso'nde ko kjoajeya-la
jhia naxanda. °Kitso-la:

—Nga jii tsjaa yije-lé naxanda koi, tsa kosixké'nchit'aa-na ko
jeya sikijna-na.

10K'eé kitso Jesus:

—Tixin xita neii, tisit'aaxin-na. Nga k'oaé s'in tjit'aa Xojon-la
Naina nga tso: “Jeya tikijni Na'én-n4 xi Naind 'mi-la; ta je
tajngoo tikitason-la.”

11K'eé kii jé xita nei, tsasit'aaxin-la Jesus. Ikjoan ijcho
akjale-la Naina xi kisis'in-la Jests.

9 San Mateo 4

Kii koma nga kii sixdjiin-la xita Galilea Jests
(Marcos 1:14-15; Lucas 4:14-15)
12K'e nga kii'nchré Jesis nga je Juan xi kis'iin bautizar xita
ndaya tijna'ya, kii ijngoo k'a-ne ya i'nde-la fidnda 'mi Galilea.
13Tanga mi ya tsibijna idnda 'mi Nazaret; jan kii kijna fidnda
'mi Capernaum, jngoo naxanda xi kijnandii ndachikon ya
i'nde xi chja-ne Zabulén ko Neftali. 14K'oaé s'in koma mé-ne
nga tsitason-ne 'én xi kiskii Isafas xita xi kiichja ngajo-la
Nainé nga kitso:
15 Jé nangui xi ts'e Zabulén ko jé nangui xi ts'e Neftali,
ya ndiyé xi fi indii ndachikon,
jan xijngoaa xajnga nanda Jordan ya nangui Galilea,
fidnda tjin xi mitsa xita judio.
16 Jiia xita naxanda koi xi tjijiio kjohitsjeén-la,
kijtseé jngoo ni'in xi 'A6 tse Kkji,
koa jiia xita xi ya tjimaya ndiyé-la kjoabiyaa,
kjohiseen kjohitsjeen-la.
17K'eé tsibits'ia Jesus nga kiichjaya 'én ndaa-la Naina. Kitso:
—Tikajno jé-no, ki ti jé binchaatsji-no nga jyeé
kjochranat'aa-no nachrjein nga jchaa kés'in otixoma je xi
ngajmii nchrobéa-ne.

Kii kis'iin Jests nga fiijon xita kiichja-la xi ma-la sik'en tin
(Marcos 1:16-20; Lucas 5:1-11)
18K'e nga tifa Jests ya indii ndachikon ts'e Galilea, kijtseé jo
xita xi 'ndse ma, jngoo xi 'mi Simén ko tijé-ne xi 'mi Pedro, ko

xi ijngoo, jé xi 'mi Andrés. Jfia xita koi xi sik'en tin. K'e nga
nchisikatjen-jiin-nda na'ya-la, *Jests kitso-la:

—Nchrohétjingui-na, 'adn tsjaa-no xa nga kixkodya xita xi 'an
kjit'aa-na koni s'in maxkdya tin.

20 Jia xita koi nito6n kisik4jna na'ya-la nga kiitjingui-la Jests.

21]sa xijngoaa isa Jesus kijtsee ngui jo xita xi tikoa 'ndse
ma-ne; jngoo xi 'mi Jacobo, ko xi ijngoo, Juan 'mi; ixti-la
Zebedeo. Yaa titsaya chitso ko na'én-la. Nchibindaaya jha
na'ya-la. Jesus kiichja-la nga jiia kojmeiiko. 22Xita koi nito6n
kisikdjna chitso-la ko na'én-la nga kiitjingui-la Jests.

Kii kis'iin Jests nga kjin xita tsakdya-la
(Lucas 6:17-19)

23 Jests tsajmee kohokji nangui Galilea, tsakéya 'én-la Naina
ya ni'ya ingo sinagoga nga ijng6 ijng6 naxanda. Kiichjaya
'én ndaa-la Naini koni s'in otixoma Nain4; tikoa kisindaa-ne
ngats'ii ch'in xi tjin-la xita nga xki xi jan ijojno ijot'aa yijo-la.
24Kina'ya-la Jesus kohokji ya i'nde fidnda 'mi Siria, koa j'itko-la
xita xk'én xi kjin skaya ch'in tjin-la, jia xi ijojno ijot'aa yijo-la
ko xita xi ch'in neif tijiin inima-la, ko tjin xi ch'in biyaaxin
tjin-la, ko xita xi mi ki ndaa ma sihiniya yijo-la. Jests
kisindaa-ne ngats'ii xita koi. 25Kjin xita xi ya i'nde-la Galilea
kiitjingui-la, ko jha xita naxanda xi te ma-ne (xi 'mi Decépolis),
ko jha xita naxanda Jerusalén ko naxand4 xi i'nga xi ya chja-ne
nangui Judea, ko xi chja-ne xijngoaa xajngd nandé Jordan.

Kii kitso Jestis nga kiichjaya ya isdo'nga nindoo
1Jesus, k'e nga kijtsee ngats'ii xita xi kjin ma-ne,
kiimijin-jno ya is0'nga nindoo koa yaé tsibijna. Jiia xita xi
kota'yat'aa-la ijcho kinchat'aa-la. 2Jests k'eé tsakédya-la kitso-la:

Kjondaa xi saké-la jiia xita k'e nga mé kjoa titsajiin
(Lucas 6:20-23)

3—Mé ta ndaa-la jia xita xi machiya-la nga mochjeén-la
kjondaa-la Nain4; xita koi, jyeé ts'e ngats'ii kjondaa xi tjin ya
fidnda tihotixoma je xi ngajmii nchroba-ne.

4’Mé ta ndaa-la jia xita xi kjindaya; Nainé siijetakon-né.

5’Mé ta ndaa-la jia xita xi indagjiin tjin inima-la; jha tjoé-la
nangui xi Naind jye k'oas'in kitso nga jiia tsja kjotjo-la.

6’Mé ta ndaa-la jia xita xi 'né mején-la nga kitason xi kjoa
kixi xi Naina sijé; Naina kosiko nga kitason kjoa koi.

7’Mé ta ndaa-la jha xita xi mahimakee xita xi kj'eii; Naina
kohimakeé ngajo-ne jiia xita koi.

8’M¢é ta ndaa-la jiia xita xi tsjee tjin inima-la; jha xita koi,
jha-né xi skoexkon Naina.

9’Mé ta ndaa-la jiia xita xi sikijna'nchan kjoa; Naina
ki'ndi-laa kitso-la.

10’Mé ta ndaa-la jia xita xi kjo'in tjin-la nga fitjingui
kondra-la xita, koi kjoa-la nga ndaa sikitason xi kjoakixi. Xita
koi, jyeé ts'e ngats'ii kjondaa xi tjin ya fidnda tihotixoma jé xi
ngajmii nchrobéa-ne.

11’Mé ta ndaa-no k'e nga jna xita ch'o kitso-no nga
kotit'aa-no ko k'e nga ch'o siiko-no, ko k'e nga 'én ndiso
tsjat'in-no xi kjoa ts'an. 12Tsja t'é-1a inima-no, koa tsja t'é-la
takon. Jio, tseé kjondaa tjoé-no jan ngajmii. Mitsa ta jio
xi otiniko-no. K'oaa tis'in kiniko jiia xita xi kiichja ngajo-la
Naina xi chinchima itjon-no.

Kiis'in kochjeén naxa ko ni'in xi tjin isdo'nde
(Marcos 9:50; Lucas 14:34-35)

13°J1i0, k'oad s'in ngaya-no koni tsa naxa xi mochjeén-la
xita iso'nde. Tanga tsa jé naxa mi ti kii siijnchra-ne tsojmi,
¢ko tis'in kochjeén-ne? Mi ti mé chji-la; xixteén-ne ko yaa
kinchane xita.

14°J1i0, k'oaé s'in ngaya-no koni tsa ni'in xi mochjeén-la xita
iso'nde. Tsa jngoo naxanda xi iso'nga nindoo kijna, mikii
koma kijna'ma. 15K'e nga jngoo ni'in sit'a'i, mitsa ya sijnangui
kaxa. Yaé sijna fidAnda 'nga choon, mé-ne nga kohiseén yije-la
xita xi titsajnaya ni'ya. 1*Koni ni'in xi sthiseén-la xita, k'oaa
s'in ndaa tijchd yijo-no nguixkon xita xi kj'eii, mé-ne jia xita
koi, jeya siikijna Na'én-no xi Naina xi tijna ngajmii k'e nga
skoe-no nga ndaa titsa'né.

Kiis'in tsakdya Jests it'aa ts'e kjotixoma-la
Naina xi kiskii Moisés
17°J110, ki k'oad s'in nikitsjeén: mitsa koi x4 j'i-na 'an nga
kochrjekanguia jé kjotixoma-la Nainé xi kiskii Moisés ko jé
xi tsakdya xita xi kiichja ngajo-la Naind. Ta sad j'i sijngoo-na

'én xi tjit'aa kjotixoma. 18 Qkixii xi xan-no, koni tjin nachrjein
kijna-isa iso'nde ko ngajmii, nimé xi tjaxin-la jé kjotixoma,
nijngoo punto ko nijngoo letra tjaxin-la, skanda kéni nga
kojngoo yije kjoa xi tjit'aa kjotixoma. °Jé xita xi mikii
sikitason koni s'in tichja kjotixoma, nas'in 'fi6 chiba tichja, ko
k'oaa s'in okdya-la xita, k'oaa tis'in 'né chiba jcha-la ya jjiin
naxanda xi jé otixoma-la xi ngajmii nchrobé-ne. Ko je xita xi
sikitason kjotixoma-la Naind ko k'oas'in okdya-la xita xi kj'eii,
jé xita jé, je xi '"n6 'nga kijna ya ijiin naxanda xi jé otixoma-la
xi ngajmii nchroba-ne. 20 Qkixii xi xan-no, tsa mikii isa ndaa
sikitason kjoakixi koni jha xita fariseo ko xita xi okdya
kjotixoma-la Nainé xi kiskii Moisés, mikii kitjas'en-jiioo fidnda
tihotixoma je xi ngajmii nchroba-ne.

Kiis'in tjin it'aa ts'e kjoajti
(Lucas 12:57-59)

21°J110 jye kina'ya koni s'in ki'mi-la jiia xita jchinga-no: “Ki
xita nik'eén; nita ya-ne xi xita siik'en, kjo'in s'e-la.” 22Tanga
'an k'oad xan-no, tsa jngoo xita xi kojtikeé 'ndse, s'eé-la kjo'in.
Jeé xi ch'o kitso-la 'ndse, xitaxa tsja-la kjo'in. Ko jé xi 'ndse
kitso-la: “Ngaji nimé chji-1&”, ok'in-la nga jan kjoi ijiin ni'in ts'e
i'nde kjo'in.

23’Tsa k'e nga kikoii tsojmi kjotjo-lé nga Naind k'oj-la ya
i'nde tsjee-la, koa ya koiitsjeén-lé nga je 'ndsi tjin-la kondra
tsiji, 24tikitsajnei tsojmi kjotjo-1¢ ya i'nde tsjee, ikjoan
tikitsi'ba-la 'ndsi koa k'eé koma sikitsajnei tsojmi-le.

25’Tsa tjin xita xi kohongui-lé nga kjiko-1é ni'ya osen, k'e nga
tjadya ndiy4, nito6n jchibandaa-no, mé-ne nga mi ya kjiko-lé
nguixkon xitaxa, ko jeé xitaxa mi ya tsja-la kinda jia policia
nga mi ndaya kjiko-lé. 26 Qkixii xi xan-le, mi ti kii koma
kitjoo-ne ndaya skanda k'e nga kichjitji yijo-lé nga yije xi
siijé-1é xitaxa.

Kiis'in tjin ts'e kjoa chijngui
27°J1i0, jye kina'ya koni s'in ki'mi-no kjotseé: “Ki kjoa chijngui
'né.” 28Tanga 'an k'oaa xan-no, nita ya-ne xi kotsején-jno jngoo
chjo6n nga fahajiin-la, jye kjoa chijngui tis'in koni titso inima-la.
29’Tsa jiia xkoon kixi 6tsji jé-no, tinachrjee; kjiin tikatsjoo.
Isad ndad-ne tsa chija jngod xkoon mi k'oad-ne tsa ya kixojiin

yije yijo-no ya ijiin ni'in ya i'nde kjo'in. 30Tsa jia ndseii kixi
6Otsji jé-no, tichatjon; kjiin tikatsjoo. Isad ndaa-ne tsa chija
jngoo ndseii mi k'oaéd-ne tsa jan kjoi yijo-no ijiin ni'in ya i'nde
kjo'in.

Kiis'in tjin kjotixoma it'aa ts'e xita xi tsjeiin xikjin
(Mateo 19:9; Marcos 10:11-12; Lucas 16:18)
31’K'oa4 tis'in kis'engjmi kjotseé, nita ya xita-ne xi mejen-la
tsjin chjoo6n-la, itjon tjaAmii'nga xojon xi tsjeiin-ne xikjin xita.
2Tanga 'an k'oad xan-no: tsa jngoo xita x'in xi tsjin chjo6n-la,
tsa mitsa kjoa chijngui tis'in je chjoén, je x'in-la tibit'in-la nga
kjoa chijngui katas'in chjoén. Je chjoén, k'e nga kixan ijngoo
k'a-ne, jé x'in xi kixan-ko, tikoad jye kjoa chijngui tis'in.

Kiis'in tjin it'aa ts'e 'én xi nokjoa nga Naina tibeé

33’Tikoad jye kina'ya koni s'in ki'mi-la jiia xita jchinga-na:
“K'e nga bixdn: tibeé Naind, ki chonachan-jén, tikitason
'én-no.” 34Tanga 'an k'oad xan-no: K'e nga 'bioo 'én-no, jngoo
k'ad ki ya xi nikijna itjon. Ki k'oas'in bixén: “Tibeé ngajmii.”
Nga je ngajmii, jé ixile kjotixoma-la Naina. 35 Tikoaa ki
bixén-jen: “Tibee iso'nde”, nga jeé nangui, yad nchason ndsoko
Nainé. Tikoaé ki bixén-jén: “Tibeé naxand4 Jerusalén”, nga
jé naxanda je, ts'eé Xitaxa ftjbn xi Naind. 36 Tikoaa ki skoo
nikijna itjon k'e nga mé 'én xi 'bioo. Nga mikii koma-no nga
sijma o sichroba jngoo tsja skoo. 37Ta k'oad s'in tindkjoaa
“jon”, o xi “majin”. Jha 'én xi kjison, yad nchrobé-ne it'aa ts'e
xita neif.

Kiis'in tikoo jiia xita xi ch'o siko-no
(Lucas 6:29-30)

38’Jye kina'ya koni s'in ki'mi-no kjotseé: “Tsa ya xi kochrje
jngoo xkoiin, tinachrjeé ngajo-ne ts'e. Ko tsa ya xi skoetoon-le
nga skéndjen jngoo ni'fioi, chjinijen ngajo-ne ts'e.” 3 Tanga
'an, k'oad xan-no: Tikjeiin-1a xita ts'en. Tsa jngoo xita xi
siljts'iin-t'aa kjioon kixi, tikoad tjii-la xi ngoba nga kat'eé-la.
40Tsa jngoo xita kohongui-no nga mején-la skoé nachro-no,
tikoa tjii-la nachrokison-no nga katakjoé. 41 Tsa jngoo xita
xi kjo'no s'in-no nga siikajen jngod hora-no ch'é-la nga
onguiko-13, jo hora isa kjiin tanguiko-la. 42Tsa y4 xita xi

sijé-no tsojmi, tjii-la; ko tsa jngoo xita xi mejen-la skinat'aa-no
tsojmi, ki 'mi-la: mikii koma.

K6 s'in sikoo jiia xita xi majtikee-no
(Lucas 6:27-28, 32-36)

43’Tikoaa jye kina'ya koni ki'mi-no kjotseé: “Titsjacha xita
xinguigo ko tijticha kondra-no.” 44Tanga 'an k'oaa xan-no:
Titsjacha jia xi kondra-no, tichikon-t'ioon jfia xi chja'on-ko-no,
ndaa tikoo jia xi jtikeé-no, titsi'batjio jha xi ch'o tso-no ko
jha xi ch'o siko-no. 45 Tsa k'oas'in s'eén, ki'ndi-la Naind xi
tijna ngajmii koma; Naind sihiseen-la ndobéa-la ts'of xita
xi ndaa ko xi mi ki ndaa; tikoad Naind sik'a-la jtsi jfia xita
kixi ko xi mitsa xita kixi. 46J00, tsa ta jia matsjacha xita xi
matsjakee-no, ni mé kjondaa xi s'e-no; nga k'oad tis'in jia
xita xi sikichjitji tsojmi ts'e Roma. +Tsa ta jia xita xinguigo
xi 'ndse chiba sixat'aa, ;a k'oad ma-no nga 'n6 ndaa titsa'ne?;
nga tikoad jia xita xi mikii beexkon Naind, k'oaé tis'in. 48 Jio,
ngui kjoakixii t'een, koni je Na'én-nd xi tijna ngajmii nga ngui
kjoakixif s'in.

Kiis'in t'een k'e nga k'oi-la kjondaa xita

’K'e nga ndaa tjin kjoa xi 'né, tikindako-no yijo-no; ki ta

k'eé k'oa 'ne k'e nga nguixkon xita, tsa ta jé xi mején-no
nga skoe-no xita xi kj'eii. Tsa k'oas'in s'een, Na'én-nd xi tijna
ngajmii mikii siichikon-t'in-no. 2K'e nga jngoo kjondaa k'oii-la
xita ima, ki kii bénojmi-la ngats'ii xita xi kj'eii, koni s'in xita
xi jo isén tjin-la ya ni'ya ingo sinagoga ko ya ndiya nga tsja
kjotjo-la tsojmi xita; ta jé xi mején-la nga skoe yije xita. Tanga
okixif xi xan-no, jiia xita xi k'oas'in s'in, jyeé tjin-la chji-la [nga
nguixkon xita. Mi ti mé siichikon-t'in-ne Naind.] 3K'e nga tsa
tsojmi k'oi kjotjo-la xita ima, mochjeén-né nga mi ya xita xi
skoe; ni je skoe xi 'n6 amigo chiba. 4Tja'ma-la jé kjondaa-no;
k'e nga jé Na'eén-néa skoe jé xi kjoa'ma, jé tsja-no chji-no.

Kiis'in t'een k'e nga bitsi'ba-14 Naina
(Lucas 11:2-4)
5’K'e nga bitsi'ba, ki k'oaé 'né koni s'in xita xi jo isén tjin-la.

Jna xita koi, k'e nga bitsi'ba-la Naing, tsjakeé-né nga bincha
kixi ya ni'ya ingo sinagoga ko ya chrjangui-la nditsin fidnda

kjin xita kotsején-la nga Naina bitsi'ba-la. Xi okixi k'oaa
xan-no, jiia xita koi, jyeé tjin-la chji-la [nga nguixkon xita. Mi
ti mé siichikon-t'in-ne Naina.] ¢ Tanga k'e nga mején-leé nga
kitsi'ba-la Na'én-n4, titjas'iin ni'ya-le, tichjoi xotjoa-la ni'ya-le,
ikjoan tijé-la kjondaa-la Na'én-né xi ya tajngoo tijna'mako-lé.
Jé Na'en-na tsja-lé chji-leé nga je tibeé xi kjoa'ma.
7’K'e nga bitsi'ba, ki taxki kjin 'én nokjoa, koni s'in xita
xi mikii beéxkon Naind. K'oad s'in sikitsjeén nga kjin 'én
kichja-la Nain4, isad ndaa kji'nchré-la. 8Ki k'oaa 'ne koni s'in
jha xita koi; jé Na'én-nd jye tijiin-la mé xi mochjeén-no k'e nga
tikj'ee nijét'aa-1a. °K'e nga bitsi'ba, kiis'in tindkjoaa:
Na'én-najen xi tijni ngajmii,
katayaxkoén-la kjoajeya-lé nga tsjeé tijni.
10 Katjanchroba kjotixoma-le,
k'oas'in katama i it'aa nangui koni s'in mején-lé nga koma,
koni s'in ma jan ngajmii.
11 Tjii-n4jen i'ndei jé nifio xi mochjeén-najen nga nachrjein
inchijon.
12 Tijchaat'aa-ndjen jé-najen koni s'in nijchaat'aa-lajen jfia
xita xi ch'o siko-najen.
13Ki kii bii'ndi ya xi mején-la nga kot'aa-najen nga kinchatsji
jé-jen.
Tikinda-najen xi it'aa ts'e xita neii.
Nga tsijii kjotixoma, tsijif nga'fi6 ko tsijii kjoajeya nita
kjé-ne. K'oas'in katama.
14’Tsa jio sijchaat'aa-la jé-la xita xi kj'eif, tikoaa je Na'én-na
xi tijna ngajmii siijchaat'aa-no jé-no. 15Tanga tsa jiio mikii
sijchaat'aa-1a jé-la xita, tikoad Na'én-na mikii siijchaat'ada-no
jé-no.

Kiis'in t'een k'e nga bitsajnachjan

16’K'e nga bitsajnachjan, ki k'oaa 'né koni s'in jha xita xi
jo isén tjin-la nga sikjatjiya isén-la, mé-ne nga skoe-ne xita
nga ba tjin-la nga titsajnachjan. Xi okixi, k'oad xan-no, jiia
xita koi, jyeé kitjoé-la chji-la [nga nguixkon xita. Mi ti mé
siichikon-t'in-ne Naind.] 7Tanga jio0, k'e nga bitsajnachjan, ki
k'oaa 'me. Ta sad tanijnoo isén-no ko tasi'a tsjaskoo, 1¥mé-ne
nga mikii skoe-no xita tsa titsajnachjan, ko jé Na'én-na xi
tijna'mako-no, ta jé xi tibee. Je siichikon-t'in-no.

Kjoa nchina xi tjin jan ngajmii
(Lucas 12:33-34)
19°J110, ki tsojmi kjin binchatjo i iso'nde; bits'on-né ko
makixo-né ko jiia xita sichijé. 20Ta sad jan ngajmii tinchatjo
tsojmi. Jan ngajmii mikii bits'on ko mikii makixo tsojmi;
tikoad tsjin xita chijé. 21 Ya idnda kinchatjo tsojmi-no, tikoaa
yaa siikitsjeen inima-no.

Kés'in mochjeén xkoaan
(Lucas 11:34-36)
22’Jha xkoadn, jé ma ni'in xi sihiseeén-la yijo-na. Koii kjoa-la
k'e nga ndaa tsejen-nd, iseén choon yije-la yijo-n4; 23tanga
tsa mikii ndaa tsejen-la xkoiin, tikoaa kéhokji yijo-le, ta
jhio choon-la. Nga tjijiio-la kjohitsjeén-lé tikoaa ngui ta jiio
choon-la yijo-le.

Ya xi koma nei-la xita xi 'ié6 matsjakeé ton
(Lucas 16:13)
24’Nijngoo xita xi joO koma nei-la nga siixa-la. Tsa jo koma
nei-la, jngoo kojtikeé koa jngoo kotsjakee; jngoo ndaa kjit'aa-la
koa ch'o siiko xi ijngoo. Jio, tsa kjoa nchina siis'in-1a, mikii
kos'in-la kjoa ts'e Naina.

Kos'in sikinda Naina jia xi ixti-la ma
(Lucas 12:22-31)

25’K'0oaé xan-no, ki makéjno-nd mé tsojmi xi chjinee, xi s'ioo,
nga sijchd yijo-no, ko mé nikje xi chjkja. ;A mi 'ya-jén k'e nga
titsajnakoadn i iso'nde tjin-isa kjoa xi isa 'fi6 chji-la mi k'oa-ne
koni tsojmi xi ma chine? Tikoad yijo-n4, tjin-isa kjoa xi isa
'"i6 chji-la mi k'oa-ne koni jé nikje xi chikja. 26 Chitsejen-la
nise xi tjima ijiin isén; mi jno6 'beé; mi nijin majché-la koa
mi ni'nga tjin-la fdnda binchaxko nijin-la; tanga jé Na'én-né
xi tijna ngajmii tsja-la tsojmi xi kine; koa jfi0, isad chji-ndo mi
k'oa-ne jna nise. 27Ji0, nas'in také "6 sikdjnoo, ni itsé koma
sikatone-la nachrjein-no koni s'in tjindaa-la Naina.

28’;Mé-ne nikajno-no xi it'aa ts'e nikje xi chikja?
Chitsejeén-la nax6 lirio xi majchd jjiin ijiid; mikii sixa ko
mikii ma-la fafia nikje. 22Tanga 'an, k'oad xan-no, ndaa

tsa je Salomoén xi xitaxa itjon tsibijna nga 'f6 xita jeya,

mi k'oad kjoan nikje xi tsohokja koni kjoan jiia naxé nga
ndaa kjoan. 3°Naind, k'oad s'in ndaa kjoan s'in xka ijna, xi
jngoo nachrjein titsajnakon ko xi ma nchijon kotsjoojiin
ni'in. JAo xi xita 'mi-nd xi mikii ndaa mokjeiin-no, ¢a mitsa
isa niton tsja-nd Naind nikje xi mochjeén-no nga chikja?
31Ki makajno-no, ki bixén-jen: “;Mé xi chjineé?, ko ¢mé xi
s'ioad? ko ¢mé nikje xi chikja?” 32Nga yije tsojmi koi, k'oad
tjin xi Otsji jiia xita xi mikii mokjeiin-la it'aa ts'e Naina.
Tanga jio tijnad-no Na'én xi tijna ngajmii xi jyeé tijiin-la
nga mochjeén-nod ngats'ii tsojmi koi. 33itjon tinchatsjiod kjoa
ts'e Naina koni s'in otixoma ko kjoakixi-la; ngats'ii tsojmi xi
mochjeén-no ta tjoéson-no. 34Ki makdjno-ndo mé kjoa xi s'e
nchijon-1¢; nga nchijon-lé, s'eé-no kjoa xi kokajno-no; ta koif
kjoa tikajno xi tjin nachrjein i'ndei.

Mi kii koma jia sikindaa jé-la xita xinguiaa
(Lucas 6:37-38, 41-42)
7 1’Ki kjo'in 'bii-1a xita xinguioo kjoa ts'e jé-la mé-ne
nga mi kjo'in tjoé-no kjoa ts'e jé-no. 2Koni s'in k'oi-1a

kjo'in xita xi kj'eii, k'oaé tis'in tjoé ngajo-no kjo'in. Jé chiba
xi sichibaya-la xinguigo, tijé kochiba ngajo-no. 3 [(Mé-ne
jé-la xinguii nikinda-ne koa tsiji mikii nikindii?] ;Mé-ne
chitsején-la je tjé xi kjinangui xkon xinguii, ko jé ya chiso xi
kjinangui xkoiin mikii chitsején-la? 4Tsa ya chiso kjinangui
xkoiin, ¢a koma k'oin-la xita xinguii: “Tjii'nde-n& nga
kochrjekanguia tjé xi kjinangui xkoiin”? 5Ngaji xi joO ma
isén-le, itjon tinachrjekangui chiso xi kjinangui xkoiin mé-ne
nga ndaa kotsejen-l¢, ikjoan tinachrjekangui tjé xi kjinangui
xkon xinguii.

6’Tsojmi tsjee xi ts'e Naind, ki nafa 'bii-la mé-ne nga mi ya
siitkafat'aa-l1é ko ya skine-lé. Koa je ndaton chiji xi nikjiin, ki
chinga nikatjen-la mé-ne nga mi ndsoko kinchane-ne.

K6 s'in sijé-1a Nain4 k'e nga mé xi mején-na
(Lucas 11:9-13; 6:31)
7’Tijé mé xi mejen-no, je Naind tsja-no; tinchatsjioo
Naind, sak6-no; tindkjoat'aa-la Naind mé xi mejen-no mé-ne
skix'a'nde-no koni jngoo xotjoa. 8Ngats'ii xita xi sijé, tjoé-la,

jé xi 6tsji, sakd-la ko je xi chjat'aa-la Naing, tdx'a'nde-la koni
jngoo xotjoa.

9’JNo xi xita jchinga 'mi-no, tsa inchrajin siijé-no ixti-no,
¢a ndajod k'oi-la? Majin. 1°Koa tsa tin siijé-no, ¢a yeé
k'oi-la? Majin. 11Jfi0 nas'in xita xi ch'o 'né, ma-no 'bii-la
ixti-no tsojmi xi ndaa kjoan. Jé Na'én-no xi tijna ngajmii,
isad niton siis'in-no nga tsja-no tsojmi xi ndaa kjoan tsa jho
sijét'aa-la.

12’Nita mé kjondaa xi mejen-no nga siiko-no xita, k'oaa tis'in
tiko ngajo-no. K'oad s'in tichja kjotixoma-la Naina xi kiskii
Moisés ko xgjon-la xita xi kiichja ngajo-la Naina.

Ko kji xotjoa xi kitjas'eén
(Lucas 13:24)

13’ Titjas'ioon jé xotjoa xi 'nchreya kji. Jé xotjoa ko jeé ndiya
xi 6 tiya, ndiya-la kjo'in-né. Kjin xita xi ya fahas'en. 14Kg jé
xotjoa ko ndiya xi 'nchréya choon, ndiya-la kjoabinachon-né,
ko chiba xita matsji-la.

K6 s'in jchaxkoaén xita it'aa ts'e xa xi s'in.
(Lucas 6:43-44)

15’Ndaa tikindaa yijo-no it'aa ts'e xita ndiso xi tso nga 'én-la
Nainé sika'bi. K'e nga f'iikon-no jiia xita koi, ima kjoaa s'in
koni orré tanga inima-la, tsején ts'eén 'ya. 16Jio jchaxkoon
xita koi it'aa ts'e x4 xi s'in. K'oaa ngaya-la koni jngoo ya
xi ndaa too oja-la. Jé too uva, mitsa je majché-la ya na'ya.
Tikoaa jé too iko, mitsa jé majcha-la ya na'ya. 7Ngats'ii ya xi
ndaa kjoan, ndaa too oja-la. Tanga je yé xi mikii ndaa kjoan,
mikii ndaa tod xi oja-la. 18Jngoo ya xi ndaa kji, mitsa ch'o
kjoan too xi oja-la. Koa jé ya xi ch'o kji, mikii oja-la too xi
ndaa kjoan. 1*Nga yije ya xi mikii oja-la too xi ndaa, satéson-la
ikjoan sinchdjiin ni'in nga kiti. 20K'oaa s'in jchaxkoon xita koi
it'aa ts'e x4 xi s'in.

Y4 xita xi kjoahas'en-jiin idnda nga Naina tihotixoma
(Lucas 13:25-27)
21’Mitsa ta ngats'ii xita xi tso-na: “Na'én, Na'én”,
kjoas'en-jiin jé kjotixoma-la ngajmii. Ta jiia xita xi
kjoas'en-jiin xi sikitason koni s'in mején-la Na'én-na xi

tijna ngajmii. 22K'e nga kijcho nachrjein, kjin xita kitso-na:
“Na'en, Na'én, ngajen kinokjoaya-najen 'én-lé xi it'aa tsiji.
Nga ko6 'in-1é kinachrjekajiin-najen inima ch'o-la neif xi
mikii ndaa; tikoaa kjin kjoxkoén ki'né-jen xi ndaa tjin.” 23K'eé
k'oa xan-la: “Mikii bexkon-no. Tinchat'aaxin-n4 jiio xi ch'o

PN

ki'ne.”

Mé xi ngaya-la jiia xita xi sikitason 'én-la Jests
ko xi mikii sikitason.
(Lucas 6:47-49; Marcos 1:22)

24’Jé xi 'nchré koa sikitason 'én-na koni xan-la, k'oaa s'in
ngaya-la koni jngoo xita xi tjin-la kjohitsjeén; yad bindaason
ni'ya-la ndnda naxi choon. 25'Ba jtsi; 'ba tjoxkon; f'ii xajnga
nandd xi fahane ni'ya; ni mé xi ma-la nga ndaa tjindaa je
ni'ya, yaa kijnason fidnda naxi choon. 26 Tanga nita ya-ne xi
'nchré 'én-na ko mikii sikitason, k'oad ngaya-la koni jngoo xita
xi tsjin-la kjohitsjeén; yad bindaason ni'ya fidnda jncha tsomi.
27'Ba jtsi; 'ba tjoxkon; f'il xajngd nanda yaa bixona ni'ya je; mi
ta k'oad kji kjoa xi ma k'e nga bixofa.

28K'e nga jye kiichja Jests, ngats'ii xita xi titsajna, ta k'oaa
koma-la koni tso 'én xi tsakdya. 22K'oaa s'in tsakdya koni
jngoo xita xi 'fid tjin-la kjotixoma, mitsa k'oas'in tsakéya koni
xita xi okdya kjotixoma-la Naind xi kiskii Moisés.

Kii koma nga kjondaa jngoo-ne xita xi tibindojno chrjoa yijo-la
(Marcos 1:40-45; Lucas 5:12-16)
8 1K'e nga itjojen-ne Jesus ya iso'nga nindoo, kjin xita
jiitjingui-la. 2Jngoo xita xi tibindojno chrjoa yijo-la
ijchokon koa tsasixké'nchit'aa-la, kitso-la:

—Na'én, tsa mejen-le, titsjee-na ch'in xi tjin-na.

3 Jesus, k'eé tsijmeé tsja nga tsohét'aa-la yijo-la xita je,
kitso-la:

—Mejen-na, katandaa-ne yijo-le.

K'e nga okitso Jests, nitoén kjondaa-ne. 4K'eé kitso-la
Jests:

—Tind'yi, ki ya xita xi bengjmi-la. T'in fidnda tijna no'mii,
tako-la yijo-1eé nga jyeé kjondaa-ne; koa jch'ii kjotjo-le, tsojmi
xi sijé kjotixoma-la Naina xi kiskii Moisés, mé-ne nga kateé-ne
jha xita nga jyeé kjondaa-ne ch'in-le.

Kii koma nga kjondaa-ne chi'nda-la xi xita sko-la soldado
(Lucas 7:1-10)

5K'e nga jahas'en Jests ya naxandd Capernaum, jngoo
xita sko-la soldado ts'e Roma ijchokon, kisijé-la kjondaa.
6Kitso-la:

—Na'én, xita chi'nda-na kijna-né jan ni'ya-na. Tsi 'i6 xk'én
koa tifa kjo'in nga mikii ma sihiniyé yijo-la.

7Jesus kitso-la:

—Koma kjisindaa-na.

8 Je xita sko-la soldado kitso:

—Na'én, mikii ok'in-na nga ngaji k'oin sobi ni'ya-na, ta saa
tjil okixi nga katandaa-ne, koa kondaa-ne chi'nda-na. °'An,
tijiin-na nga tjin-le kjotixoma. Tikoad 'an, tjin-na xita itjon
xi otixoma-na, tikoaa tjin-na soldado xi 'an otiixoma-la, k'e
nga xan jngoo-la: “T'in”, fi-né; xan-la xi ijngood: “Nchroboi”,
nchrobd-né; koa k'e nga xan-la jeé xi chi'nda-na: “K'oa t'iin”,
sikitason-na.

10K'e nga kii'nchré Jests jiia 'én koi, ta kjoxkoén-la. Kitso-la
jha xita xi tjingui-la:

—Okixii xi xan-no, ya Israel ni sad jngoo xita saké-na
xi k'oas'in ndaa mokjeiin-la koni je xita je. 11K'oad
xan-no, kjin xita kjoii-ne nga fijon chrjangui-la isd'nde xi
kokjen-ko Abraham ko Isaac ko Jacob ya ngajmii fidnda
tihotixoma Naina. 12Tanga jia xita xi tjin-ne nga ya
kitsajna fidnda kotixoma Naind, kitjokajiin-né; jan kjoi
nditsin Ndnda jiio choon, ko yaa skindaya koa siijts'iin
ni'fo.

13K'eé kitso-la Jesus je xita sko-la soldado:

—T'in-ne ni'ya-le; koni s'in nga ndaa mokjeiin-le, k'oaé s'in
koma.

Jé chi'nda-la tik'eé kjondaa-ne.

Kii kis'iin Jestis nga kisindaa-ne nachiya-la Pedro
(Marcos 1:29-31; Lucas 4:38-39)

14 Jests kii ni'ya-la Pedro koa kijtseé nachiya-la nga kijna
xk'én; ch'in tijnga tjin-la. 15Jests tsohét'aa-la tsja jeé chjodn,
nitoén kjondaa-ne ch'in tijnga-la, tsasitjen-ne jé chjoén, ikjoan
kisis'in-la Jests.

Kii kis'iin Jests k'e nga kjin xita xk'én j'iiko-la
(Marcos 1:32-34; Lucas 4:40-41)
16K'e nga jye kojno, kjin xita xk'én j'iiko-la Jests xi

inima ch'o-la neif tjin-la. Jests ta jngoo okixi kitsjaa nga
tsatixoma-la mé-ne nga itjokajiin-ne inima-la jfia xita ngats'ii
inima ch'o-la neii, koa kjondaa yije-ne xita xk'én. 7Kjoa koi
koni s'in koma, koii tsitason koni kitso Isaias xita xi kiichja
ngajo-la Naind k'e nga kitso: “Jé jaaxin ch'in-né ko jeé kisikjeiin
kjo'in nga kjondaa-ne fidnda kitsi'on yijo-na.”

MEé xi sijé Jests it'aa ts'e xita xi mejen-la fitjingui-la
(Lucas 9:57-62)

18K'e nga kijtsee Jests nga kjin ma-ne xita xi
kitseendii-la, kitsjaa-la okixi xita xi kota'yat'aa-la nga kii
jan xijngoaa ndachikon. 19K'eé j'ii jngoo xita xi okdya
kjotixoma-la Nainé xi kiskii Moisés, ijchokon Jestis,
kitso-la:

—Maestro, kjitjingui-lé nita fndnda nga k'oin.

20 Jestis kitso-la:

—Jia ninda tjin-la nguijo fidnda oyijo, koa jia nise tjin-la
tjé, tanga 'an xi Ki'ndi-la Xita xan-la yijo-na, tsjin-na i'nde
fidnda sikjaya.

21{jngoo xita xi kota'yat'aa-la kitso-la:

—Na'én, tjii'nde-néa nga itjon kjian kihijiiaa na'én-na.

22 Jesuis kitso-la:

—Ji, nchrobétjingui-n4, jia mik'en katihijiin mik'en-la.

Kii kis'iin Jests nga kisikijnajyo tjoxkén ya ijiin ndachikon
(Marcos 4:35-41; Lucas 8:22-25)

23 Jahas'en Jests je chitso; kjihijtako jia xita xi kota'yat'aa-la.
24Ta nitodn tsatsejen jngoo tjoxkon ko jtsi ya ijiin ndachikon,
ko je ndachikon taxki koma-né, mején bijtsa'ma jé chitso.
Tanga jé Jesus kjinafé-né. 25Jha xita xi kota'yat'aa-la k'eé
kiikon nga kisikjaé-la Jests, kitso-la:

—Na'én, tikinda-néjen. Jye titsabixonguinda.

26Kiichja Jesus kitso:

—:Mé-ne tsakjoon-nd? 'N6 chiba mokjeiin-no xi it'ad
ts'an.

K'eé tsasitjen Jesus, tsohotiko tjoxkén ko ndachikon koa
nitodn Kkisijyo-ne tjo koa kjondaaya-ne. 27Koa jha xita xi
kota'yat'aa-la ta kjoxkon-la, kitso:

—Ya xita-ne je skanda je tjo ko ndachikon sikitason-la.

Kii kis'iin Jests nga tsachrjekajiin inima
ch'o-la neiji xi tjin-la xita Gadara
(Marcos 5:1-20; Lucas 8:26-39)

28K'e nga ijcho Jests jan xijngoaa ndachikon ya nangui
Gadara, jo xita ijcho kinchat'aa-la xi ya itjo-ne ya fidnda
sihijiin mik'en. Inima ch'o-1a neif tjin-la. 'N6 jchén ts'en,
kjaén-ko-ne tsa y4 xi ya kjoahaya ndiy4. 22'N6 kiichja nga
kitso:

—¢Mé xi mején-le ko ngajen, ji xi Ki'ndi-la Naina 'mi-le?
¢A koii x4 kof'i-ne nga jchatoon-néjen k'e nga tikj'ee bijché
nachrjein-la kjo'in?

30Ya chrafat'aa-la kjin jchén chinga nchikjén-jno, 31koa jiia
inima ch'o-la neii tsibitsi'ba-la Jests, kitso-la:

—Tsa kinachrjekajiin-najen, tjii'nde-najen nga
kitjas'en-jiin-jen yijo-la chinga koi.

32 Jesuis kitso-la:

—Ndaa tjin, tanguid.

Ikjoan itjojiin yijo-la jiia xita koi, k'eé jahas'en-jiin yijo-la jiia
chinga, koa ngats'ii chinga tsatikjijen-jno ya naxi skanda jjiin
ndéchikon ko yaa k'en.

33 Jfia xita xi ko'nda chinga tsanga; k'e nga ijcho ijiin
naxanda, tsibéngjmi yije kjoa xi koma ko kjoa xi komat'in
jha xita xi inima ch'o-la neii tijiin inima-la. 3¢K'eé ijcho
ngats'ii xita naxanda fidnda tijna Jests; k'e nga kijtseéxkon
tsibitsi'ba-la nga xin nangui katji.

Kii kis'iin Jests nga kisindaa jngoo-ne xita
xi mi ki ma sihiniya yijo-la
(Marcos 2:1-12; Lucas 5:17-26)

9 1K'e nga jahas'en Jests jé chitso, jahatot'aa xijngoaa

ndéchikon koa ijcho-ne naxanda-la. 2Ya ijchoko jngoo-la
xita xi mikii ma sthiniyéa yijo-la; kjinason-la nachan-ya. K'e
nga kijtseé Jestis nga jia xita koi mokjeiin-la it'aa ts'e, kitso-la
jé xita xk'én:

—Ji ndi na'en, tjii-la nga'né yijo-lé; jé-1¢ jye kichaat'aa-le.
3Jna xita xi okéya kjotixoma-la Naina xi kiskii Moisés, tjin
i'nga xi kitso kjohitsjeen-la: “Xita jé, Nainé chjajno-la.” 4Jests

nitoén kijtseéya-la koni s'in nchisikitsjeén, kitso-la:

—:Mé-ne kotso-ne kjohitsjeeén-la inima-no nga ch'o tso-ne?
5;Mé xi isa chiba 'in tjin, tsa xan-la je xita xi xk'én: “Jé-1¢ jye
kichaat'aa-1¢”, ko tsa xan-la: “Tisitjiin koa titjei”? ¢ Kokoo-no
nga 'an xi Ki'ndi-la Xita xan-la yijo-na, tji'nde-na nga
sijchaat'aa-la jé-la xita i iso'nde.

K'eé kitso-la je xita xk'én:

—Tisitjiin, chjoi nachan-l¢, t'in-ne ni'ya-le.

7K'eé tsasitjen je xita xk'én, kii-ne ni'ya-la. 8K'e nga kijtsee
jha xita nga tsasitjen-ne je xita xk'én, ta k'oad koma-la;
k'eé jeya kisikijna Naina nga k'oas'in tse nga'fi6 tsja-la xita
iso'nde.

Mé kjoa xi koma k'e nga je Jests kiichja-la Mateo
(Marcos 2:13-17; Lucas 5:27-32)

9Jesus kii-ne i'nde jé. K'e nga tifi, kijtseé jngoo xita xi 'mi
Mateo xi tijnat'aa imixa ya nanda sikichjitji tsojmi, ton xi fi
Roma; kitso-la:

—Nchrobatjingui-na.

K'eé tsasitjen Mateo, kiitjingui-la Jests.

10K'e nga tijnat'aa imixa Jests nga tikjen ya ni'ya-la
Mateo, kjin xita j'ii xi tikoa tsojmi sikichjitji ko xita xi
jé tjiin-la. Tikoa tsibitsajnat'aa imixa, tsakjen-ko Jests ko
jia xita xi kota'yat'aa-la. 11 Tanga jiia xita fariseo, k'e nga
kijtsee xita koi, kiskonangui-la xita xi kota'yat'aa-la Jesus,
kitso-la:

—c:Mé-ne k'oas'in-ne maestro-no nga xita xi sikichjitji tsojmi
ko xita jé kjén-ko-ne?

12Kiji'nchré Jesus, k'eé kitso-la:

—Jna xita xi mi ch'in tjin-la, mi chjinexkii mochjeén-la,
jha-né xita xi xk'én xi mochjeén-la chjinexkii. 13 Tanguié
chita'ya isa ko tsoya-ne Xojon-la Naind xi tso: “'An mején-na
nga katas'e-no kjohimatakon; ki ta tsjaa cho nik'een kjotjo
xi 'an 'bii-nd.” Mitsa koi x4 j'i-na 'an nga j'ikjaajiaa xita
kixi, jia-né xita xi tjin-la jé nga katasikdjno jé-la nga mi ti jé
kohétsji-ne.

K6 kitso Jests k'e nga kitjonangui-la mé-ne
mi bitsajnachjan-ne xita-la
(Marcos 2:18-22; Lucas 5:33-39)

14 Je Juan xi kis'iin bautizar xita, jia xita xi kota'yat'aa-la
j'iikon Jestis idnda tijna koa kiskonangui-la, kitso:

—Ngajen ko xita fariseo kjit'aa nachrjein bitsajnachjan-jen.
¢(Mé-ne jha xita tsiji mikii bitsajnachjan-ne?

15 Jests kitso-la:

— A bad bitsajna xita k'e nga s'ef tjin k'e nga titsajna osen
xi kobixan? Tanga kijcho nachrjein k'e nga tjaxin-la x'in xi
kobixan, k'e-né nga kitsajnachjan xita.

16°Jngoo nikje ibaa mikii ma sijto-ne ko nikje xitse; nga je
nikje xitse, kjeén-y6-né koa kotejnda-né je nikje ibaa. Isa tse
koma fianda kixajnda kji. 7 Tikoad mikii ma sincha xan ixii

g
e

Jngoo chrjoa xi sinchd xdn

jeé chrjoa jchinga, jé xan ixii kotijnda-né jé chrjoa jchinga koa
xixteén jé xan. Tikoad chija jé chrjoa. Jé xan ixii, chrjoa xitseé
sinchd. K'oai s'in ndaa sinchd ingajo.

Tsoti-la Jairo ko chjoén xi kitsoba nikje-la Jests
(Marcos 5:21-43; Lucas 8:40-56)

18Tik'eé-ne nga tichja Jesus, ijcho jngoo xita sko-la jiia xita
judio, tsasixkd'nchit'aa-la, kitso-la:

—Ndi tsoti-na, sa ko jye k'en; tanga tsa ji k'oin ko tsa
kjot'aa-la ndseii, kijnakon ijngoo k'a-ne.

19 Tsasitjen Jesus, kiiko jé xita sko-la ko jia xita xi
kota'yat'aa-la. 20K'e nga nchifi, jngod chjoén ijchotjingui-la;
chjoén je, jyeé ko tejo n6 xk'én nga tixixteen-la jni. Kii
kasit'aa chrafia-la Jess ya ijton its'in nga kitsoba'fi6 itjon

nikje-la. 21K'oad s'in tihéko inima-la: “Tsa ta jé sikoaa nikje-la,
kondad-na.” 22Jé Jests kisikafaya, kijtsee chjoén je, kitso-la:

—Ndi nea, tjii-la nga'fi6 yijo-lé. Kbmandaa-ne koii-né nga
mokjeiin-lé it'aa ts'an.

Tijé-ne hora kjondaa-ne chjoén je.

23K'e nga ijcho Jesis ya ni'ya-la jé xita sko-la xita judio,
kijtseé musica xi nchisikjane nga jye kihijiin mik'en koa
kijtseé nga fijen fikja xita nga 'né nchikjindaya. 24Kitso-la:

—Titjoo ni'ya; jé tsoti mitsa kobiyaa, ta kjinafé-né.

Jiha xita, ta tsijnokeé-né k'e nga okitso Jests. 25Tanga Jests
tsachrje ni'ya ngats'ii xita xi titsajna; k'eé jahas'en ni'ya,
kiskoé tsja je tsoti, koa je tsoti tsasitjen. 26Nga kijnda i'nde je,
tsabison 'én it'aa ts'e kjoa xi koma.

K6 s'in komat'in xita xi jo ma-ne xi mikii tsejen-la

27K'e nga itjo-ne Jesis i'nde jeé, jo xita xi mikii tsején-la
kiitjingui-la; 'fi6 kiichja, kitso-la:

—iJchahimatakon-néjen, ngaji xi ya nchrobat'aa-ne tje-la
xitaxd itjon David [nga ji tijna ngajo-la]!

28K'e nga jahas'en ni'ya Jests, jia xita xi mikii tsején-la
ijchokon. Jests, kiskonangui-la, kitso-la:

—¢A mokjeiin-no nga koma-na sindaa-no?

K'eé kitso jiia xita xi mikii tsejen-la:

—Jon, Na'en. Komaa-le.

29 Jestis k'eé kisiko jiia xkon, kitso-la:

—Jno, koni s'in mokjeiin-no, k'oas'in katandaa-no.

30 Jfia xita xi mikii tsején-la, kitax'a-ne xkon koa kjondaa-ne.
Jests 16 tsibine-la nga kitso-la:

—Ndaa t'een kinda nga mi yé xita xi skoe kjoa koi.

s1Tanga jfia xita koi, k'e nga itjo-ne ni'ya, tik'eé tsibits'ia nga
tsibéngjmi nga kijnda i'nde je, kés'in kis'iin Jests.

K6 s'in koma nga kjondaa-ne jngoo xita xi mikii ma chja
2K'e nga jye nchifi-ne jia xita xi mikii tsején-la, j'itko
jngoo-la Jests xita xi mikii ma chja nga inima ch'o-la neif
tijiin inima-la. 33Jesis k'e nga jye tsachrjekajiin inima ch'o-la
neif xi tijiin inima-la jé xita xi mikii ma chja, tik'eé koma
kiichja-ne. Ngats'ii xita xi ya titsajna ta kjoxkén-la. Kitso:
—Kj'ee Kkii 'yaa kjoa xi k'oas'in ma i i'nde Israel.

34Tanga jia xita fariseo kitso:
—Jé soba xita sko-la xita neii tsjad-la nga'fié nga ma-la
ochrjekajiin inima ch'o-la neii xi tjin-la xita.

Ko Kkitso Jests k'e nga kjohimakee xita xi kjin ma-ne

35 Jestis tsajmeejiin idnda naxanda ii ko naxanda jtoba nga
tsakdya 'én-la Naind ya ni'ya ingo sinagoga ts'e naxanda
koi. Kiichjaya 'én ndaa-la Naind koni s'in otixoma Nain4;
tikoa kisindaa-ne ngats'ii ch'in xi tjin-la xita nga xki xi jan
ijojno ijot'aa yijo-la. 36K'e nga kijtseé Jests nga kjin ma xita,
kjohimakee nga 'n6 makajno-la ko mi yé xi osiko nga jye
titsjohoya k'oad ngaya-la koni orre xi tsjin-la paxto xi ko'nda.
7K'eé kitso-la xita xi kota'yat'aa-la:

—Xi okixi, N6 tse x4 tjin xi it'aa ts'e '"En-la Nain4 koni s'in
ma k'e nga kjin tsojmi majché tanga jha xita chi'nda xi six4,
chiba ma-ne; 38titsi'ba-1a je Nei-la x4, katasikasén-isa xita
chi'nda xi koiixké tsojmi koi.

K6 'mi 'in-la xita-la Jestis xi tejo ma-ne
(Marcos 3:13-19; Lucas 6:12-16)
1 O 1Nga koma iskan Jests kiichja-la xita-la xi tejo ma-ne
xi kota'yat'aa-la, kitsjaa-la kjotixoma nga koma

kochrjekajiin inima ch'o-la neii xi tjin-la xita koa koma-la
siindaa-né nita mé ch'in-ne nga ijojno ijot'aa yijo-la xita.

2Jha 'in-la xita xi tejo jaajiin Jests nga tsibixaya-la: je
tijna itjon, Simén xi tikoa Pedro ki'mi, ko Andrés xi 'ndse
ma Pedro; Jacobo ko 'ndse Juan xi ixti-la Zebedeo; 3Felipe,
Bartolomé, Tomaés, ko Mateo jé xi kisikichjitji tsojmi ts'e
Roma; Jacobo, ti-la Alfeo; Lebeo xi tikoa Tadeo ki'mi; 4Simén,
xita xi ya fit'aa-la xita cananista; ko Judas Iscariote je xi
kisingatsja kondra-la Jests.

Kés'in tsatixoma-la Jests xita-la xi tejo ma-ne
xi kisikasén nga kisika'bi 'én-la Naina
(Marcos 6:7-13; Lucas 9:1-6)
5 Jesus kisikasén nga tejo xita xi kota'yat'aa-la nga kisika'bi
'én-la Nainda koa kitsjaa-la kjotixoma, kitso-la:
—Mikii onguié ya i'nde-la jha xi mitsa xita judio; tikoa mikii
bitjaas'en-jiio0 ya naxanda-la xita Samaria. ¢ Yaé tanguichon

jhia xita naxanda Israel koni orré xi kichija. 7K'e nga ongui6
tindkjoaya koa tixén: “Jye kjochranat'aa-no nachrjein nga
jchaa ko s'in otixoma jé xi ngajmii nchrobé-ne.” 8 Tindaa-no
xita xi xk'én; titsjee xi tibindojno chrjoa yijo-la; tikjadya-la

xi jye k'en; nachrjekajiiod inima ch'o-la neif xi tijiin inima-la
xita. Ta kjotjo kitjoé-no nga'fié koi, tikoaéa ta kjotjo tjii ngajo-la
jha xita.

9’Nimé ton ch'aa. 1°Ki na'ya ch'aa xi it'aa ts'e ndiya. Mikii
tsa jo nachro ch'aa. Tikoaa mikii xoxté tsjayaa. Tikoad ki ya
garrote ch'aa. Nga jé xita xi sixd, mochjeén-né nga k'oi-la
tsojmi xi skine.

11’K'e nga kijchoo naxand4 ii, o xi naxandé jtoba tinchatsjioo
jngoo ni'ya xi ndaa xita nei-la, yaa titsajnakoo skanda k'e nga
ongui-no. 12K'e nga kitjas'een ni'ya, tiixat'aa jia xita nei-la
ni'ya. 13Tsa jiia xita nei-la ni'ya skoétjo-no, tichikon-t'ioon nga
s'e-la kjoa'nchan, tanga tsa mikii skoétjo-no, ta sad jio s'e-no
kjoa'nchan nga siichikon-t'in-no Naind. 14 Tsa mikii skoétjo-no,
ko tsa majin-la kji'nchré 'én-no, titjoo ni'ya je, o naxanda je,
koa titsajneé chijo-la ndsokoo. 15Qkixii xi xan-no, naxanda je,
isad tse kjo'in s'e-la jé nachrjein k'e nga sindaajiin-la xita, mi
k'oaa-ne koni jia xita ts'e naxandd Sodoma ko Gomorra.

Kjo'in xi tjin k'e nga 'én-la Naina béngjmia
16’Tind'ya, 'an, k'oaa s'in sikasén-no koni tsa orre ya ijiin-la
cho tsején. Jio, titsajnandaa nita mé kjoa-ne koni tsa ye xi 'né

manfa tikoa indaakjoa katama koni tsa nise paloma. 7Ndaa
tikindaa yijo-no. Jiia xita koi, jan skinit'aa-no nguixkon
xitaxa koa skaan-koo-no ya ni'ya ingo sinagoga. 18Skanda jan
kjiko-no nguixkon xitaxa gobernador ko xitaxa itjon, ta koii
kjoa-la it'aa ts'an. K'oaa s'in koma kindkjoa-la 'én xi ts'an jia
xitaxa ko jiia xi mitsa xita judio. 1°K'e nga skinit'aa-no fidnda
titsajna xitaxd, ki makajno-no kés'in kindkjoaa, o kés'in kixén.
Nga tik'eé-ne, Nainé tsja-no 'én xi kindkjoaa. 20Nga mitsa jiio
xi kin6kjoaa; jé Inima Tsjee-la Nainé tsjd-no kjohitsjeén nga
ma kindkjoajiin-1a jiia xita.

21’Tjje-ne 'ndse siingatsja 'ndse xita nga siik'en. Jé na'én-la
siingatsja ki'ndi-la nga siik'en xita. Jia ixti-la siingatsja
na'én-la nga kiya. 22Ngats'ii xita iso'nde kojtikeé-no xi kjoa
ts'an; tanga je xita xi kixi kijna skanda kjoehet'aa-ne, jé-né xi

kitjokajiin kjo'in. 23K'e nga kjitjingui kondra-no xita xi jngoo
naxanda, tiyd, xin naxanda tanguid. Okixii xi xan-no, 'an
xi Ki'ndi-la Xita xan-la yijo-na, isad itjon kjoiaa nga tikj'eé
onguié yije kéhokji naxand4 Israel.

24’Jngoo xita xi kota'ya mitsa isa tijna itjon koni maestro-la;
tikoaé jngoo xita xi chi'nda tijna mitsa isa tijna itjon-la nei-la.
25 Je xita xi kota'ya kojngoo ikon tsa k'oas'in kijcho koni jé
maestro-la ko jé xi chi'nda tijna tsa ta k'oas'in kijna koni jé
nei-la. Jé xi na'én tijna, xita neii tso-la; jia xi ixti-la, isad tsato
ch'o kitso-la.

Ya xita xi kiskéon-la
(Lucas 12:2-9)

26’Ki xita tsakjoon-la. Nga ni mé tjin xi tijtsa'ma xi mikii
kotsejen; ngats'ii xi tji'ma, jchaa-la. 27Jé kjoa xi k'oa xan-no k'e
nga jiio choon, k'oad tixén k'e nga nachrjein; koa jé xi kjoa'ma
xan-no, jiio tindkjoaya kéhokji iso'nga ni'ya. 28Ki tsakjoon-la
jé xi ma-la sik'en yijo-n4, tanga inima-na mikii koma-la
siik'en. Je xi tiskon-la xi ma-la sik'en yijo-na ko inima-na nga
kinijiin-n& ni'in ts'e kjo'in.

29°’Mad satijna jo ndi nise nas'in ta jngod ma ton-na. Tanga
nijngoo nise kiya tsa mikii tsjd'nde Naind. 30Jfi0, skanda
tsjaskoo tixkeya yije-la Naind. 31Koii kjoa-la, ki tsakjoon-jén.
Isaé tse chji-no mi k'oaa-ne nas'in kjin ma ndi njse.

Jia xita xi tso nga 'an fit'aa-na
(Lucas 12:8-9)
32’Nijta ya-ne xi tsja 'én nga nguixkon xita nga 'an fit'ada-na,
'an k'oad ti x4n nga nguixkon Na'én-na xi tijna ngajmii nga
xita ts'an-na. 33Tanga jé xi kjojna'mat'in-na nga nguixkon xita,
'an k'oaa tis'in kéjna'mat'ian it'aa ts'e nga nguixkon Na'én-na
xi t{jna ngajmii.

Kii koma nga kojoya xita xi kjoa ts'e Cristo
(Lucas 12:51-53; 14:26-27)
34’Ki k'oad s'in nikitsjeen nga kjoa'nchén j'iikoaa iso'nde. Mi
kjoa'nchén j'iikoaa, ta saé kjoajchan j'iikoaa. 35Koif x4 j'i-na
nga jia xita, tijé-ne na'en-la koma-ne kondra-la; jé tsoti-la,
tije koma-ne kondra-la nea-la; ko jé kja'nda-la, tijé nachiya-la

koma-ne kondra-la. 3¢Nga jngoo ijngoo xita, tijfia-ne xita
ni'ya-la koma kondra-la.

37'Je xi isa tjokee na'én-la ko nea-la ko 'an mikii
matsjakee-na, mikii ok'in-la nga xita-na xan-la; ko je xi isa
tjokee ti-la, o je tsoti-la, ko 'an mikii matsjakeé-na, mikii
ok'in-la nga xita-na xan-la. 38Je xi kjo'in tsakjon-la nga
majin-la ojen kro-la nga 'an kjinchroba tjingui-na mikii
ok'in-la nga xita ts'an xan-la. 3°Je xita xi ndaa 6tsji kés'in ma
sitkinda yijo-la nga mi mé kjo'in sako-la, ta saa siichija-né ko
kjo'in kijnajiin; tanga jé xi tijnandaa nga tsja yijo-la nga kiya
xi kjoa ts'an, sako-la kjoabinachon nga it'aa ts'an ndaa kijna.

Kjondaa xi tjin-la xita xi skoétjo xikjin
(Marcos 9:41)

40°J¢ xita xi skoétjo-no, 'an kjoétjo-na; ko je xi skoétjo-na, je
kjoétjo xi kisikasén-na. 41 Je xita xi kjoétjo jngoo xita xi chja
ngajo-la Naind, koii kjoa-la nga 'én-la Naina chja, k'oaa tis'in
kochikon-t'in koni je xita xi chja ngajo-la Naina. Ko jé xita
xi skoétjo jngoo xita kixi, koii kjoa-la nga ndaa s'in, tikoaa
ta ngéson kochikon-t'in koni jé xita kixi. 2Nita ya-ne xi tsja
jngoo chitsin-la nandé 'nchén jngoo ndi xita ima-na koii
kjoa-la nga 'an kota'yat'aa-na, okixi-né kochikon-t'in-né.
1 1 1K'e nga jye kitsjaa-la okixi kés'in siixa xita-la xi tejo

ma-ne xi kota'yat'aa-la Jesus, kiikakéya ko kisika'bi

'én-la Naina ngats'ii naxanda xi tjin ya i'nde je.

Jestis, kii kitso-la xita xi ijcho kjonangui-la it'aa ts'e Juan
(Lucas 7:18-35)

2 Juan, nga ndaya tijna'ya, kii'nchré kjoa xi tis'in Cristo [xita
xi x6 kisikasén-ne Naind]. Kisikasén i'nga xita xi kota'yat'aa-la
3nga kii kjonangui-la. Kitso-la:

—¢A ji-né xi Cristo xi tjine-lé nga kjoii a xi kj'eii
chifia-lajen?

4Jesus kitso-la:

—Tanguid, tengjmi-la Juan jia kjoa xi titsa'yaa ko xi
titsana'ya. 5Jha xita xi mikii tsején-la, jyeé tsején-la; jha xi
tsd'ya kjoan, jyeé ma fi-ne; jha xi tibindojno chrjoa yijo-la,
timatsje€jno-ne yijo-la; jiia xita xi jtayaa, jyeé 'nchré-ne;
ko xita xi jye k'en, nchifadyad-la; koa jha xita ima, jyeé

tis'enojmi-la 'én ndaa-la Naind. ¢ Mé ta ndaa-la je xita xi
ngui jngoo k'a ndaa mokjeiin-la it'aa ts'an nga ni mé xi
osijna-ikon-la.

7K'e nga jye kii-ne xita xi kota'yat'aa-la Juan, tsibits'ia Jesus
nga tsoho6ko xita xi it'aa ts'e Juan, kitso-la:

—¢Mé xi tsangui chitsejen-1a ya i'nde it'aa xin ndnda nangui
kixi choon? ¢A jé tsangui chitsejen-1a jngoo xita xi ya inaxo kji
nga tsjin-la nga'nié nga ma sijtiya-la tjo? 8 Tsa majin, ;mé-né xi
tsangui chitsején-la? ;A jngoo xita xi 'i6 ndaa kji nikje-la? Jia
xita xi '"n6 ndaa kjoan nikje-la, yaa titsajna ya ni'ya-la xitaxa
itjon. °¢Mé x4 xi tsangui-no? ¢A jeé tsangui chitsején-la jngoo
xita xi chja ngajo-la Naina? Okixi-né, k'oaa xan-no, Juan, isaé
tijna itjon mi k'oaa-ne koni jngoo xita xi chja ngajo-la Naina.
10]t'aa ts'e Juan, yaa tichja Xojon-la Naina nga tso:

'Aén sikasén itjon-le xita-na xi kjiko 'én,

jé xi koiindaaya itjon-lé ndiyéa-le.
1 Qkixi-né, ngats'ii xita xi tjin i iso'nde, ni saa jngoo xita
bitjokajiin xi mangason koni je Juan xi kis'iin bautizar
xita; tanga ya ijiin naxand4 fidnda otixoma jé xi ngajmii
nchrobé-ne, jé xita xi fehet'aa-ne, isad jeya tijna mi k'oad-ne
koni Juan.

12’Tjen-ne nga j'i Juan xi kis'iin bautizar xita, je kjotixoma-la
ngajmii, tse kjoasii tisakd-la skanda nachrjein i'ndei; jiia
xita ts'en mején-la nga katachija kjotixoma. 13Ngats'ii xita
xi kiichja ngajo-la Nainé ko xgjon ts'e kjotixoma-la Nainé xi
kiskii Moisés, ta 'én j'itko skanda k'e nga j'ii Juan xi kis'iin
bautizar xita. 14Tsa mokjeiin-no koni tso jé kjotixoma ko xita
xi kiichjaya tikoaa kokjeiin-no nga jé Juan, jé-né xita xi 'mi
Elias xi tjiné-la nga kjoii. 15Ndaa tind'yaa koni xan-no.

16’:Ya xi siingdson-koaa jia xita xi tjin nachrjein i'ndei? Jha
kongason-kjoo jia ixti xi bitsajna nditsin nga siskd, chja-la
xikjin, tso-la: 7“Kanikjaneé-nojen xobi tanga jio, mikii kacha;
kajndad-nojen so xi ba tso tanga jio, mikii kachihindéayaa.”
18K'e nga j'il Juan, mitsa "6 tsakjén, ni mi xan kits'ii, koa jiio
bix6n-no: “Inima ch'o-la neif tjin-la.” 1Ikjoan j'iaa xi Ki'ndi-la
Xita xan-la yijo-na; ma-na kjeen, tikoa ma-na 'biaa; jia xita
tso-né: xita chrja'a-né, xita ch'i-né, amigo-la-né jfia xita-la
xitaxd Roma xi sikichjitji tsojmi ko jiia xi xita jé. Tanga jé
kjoachjine-la Nain4, 'yaa-la nga kixi tjin k'e nga jye bitason.

Jestis, kii kitso-la jiia xita naxanda xi mikii 'nchréiiijon
(Lucas 10:13-15)

20 Jests k'eé tsibits'ia nga tsohétiko ngats'ii xita naxanda
fndnda nga kjin kjoxkén-ndaa kis'iin, koif kjoa-la nga jiia xita
xi ya i'nde-la mikii kisikajno jé-la nga tako jé nchihétsji.
Kitso-la:

21—;Ima x6-no jho, xita naxanda Corazin! jIma x6-no jio,
xita naxanda Betsaida! Tsa ya-lane naxandéa Tiro ko Sidén nga
k'oas'in kis'iaan kjoxkon xi ndaa tjin xi koma ya ijiin naxandé
tsajon, tsa jiia xita Tiro ko Sidén kijtsee, jyeé-la nikje naxa
ikja ko chijo ni'in kisikaajno sko koni sefia nga jye kisikajno
kjoa ts'e jé-la, mi ti jé 6tsji-ne. 22Tanga k'oad xan-no, k'e nga
jé nachrjein nga sindaajiin, isad tse kjo'in s'e-nd mi k'oad-ne
koni jiia xita naxanda Tiro ko Sid6n. 23Koa jio xi xita naxanda
Capernaum tsajon, ¢a k'oad s'in mokjeiin-no nga jchaxkén-no
jén ngajmii? Majin, yaé kitsajnajiioo i'nde fidnda tjin kjo'in.
Tsa yaa-lane naxandad Sodoma k'oas'in koma kjoxkén xi koma
tsajon, jé naxandd Sodoma také kijnad-la skanda nachrjein
i'ndei. 2¢K'0ad xan-no, k'e nga kijcho nachrjein nga sindaajiin,
isad tse kjo'in s'e-no mi k'oad-ne koni jiia xita naxanda
Sodoma.

Nanda saké-na kjoa nikjaya ts'e inima-na
(Lucas 10:21-22)

25 Jia nachrjein koi Jesus Kkitso:

—Na'en xi tsiji ngajmii ko tsiji iso'nde, jeya sikijna-1é nga jha
kjoa koi tsibi'ma-la jha xjta xi tjin-la kjoachjine ko xi 'fi6 tjin-la
kjohitsjeén nga jiia tsakoo-la xi taxki ndi xita ima kjoa. 2¢6Jon,
Na'eén, nga k'oaa s'in kjomejen-le.

27’Ngats'ii kjoa ts'e kjotixoma, 'adn kisingatsja-na Na'én-na.
Mitsa ya xi beexkon ya-né xi Ki'ndi-la ma, tajngoo jé xi
Na'én ma; tikoaa mitsa ya xi beexkon ya-né xi Na'én ma,
tajngoo je xi Ki'ndi-la beexkon; ko jé Ki'ndi-la koko-la
jha xita xi jée mején-la nga skoexkon, y4-né xi Na'én ma.

28 Nchrobachén-né ngats'ioo xi jye ijta-nd nga nixa ko nga
kich'ajen ch'd-no, 'adn sikjaya-no. 2°Jch'ajen-ko-nd jé ya

ibo xi 'an 'yajen mé-ne nga koma-no kos'in s'een koni s'in
s'iaan 'an. K'oas'in t'een koni 'an nga tjin-na kjoatsejta ko

indaa kjoa tjin inima-na. K'oas'in saké-no kjoa nikjaya ts'e
inima-no. 30Jé ya ibo ko ch'a xi 'an sik'ajen-no, jna-né, mitsa
R

6 i'f.

Ya xita xi otixoma-la jiia nachrjein nikjaya
(Marcos 2:23-28; Lucas 6:1-5)
1 2 1Je nachrjein nikjaya, Jests ko xita xi kota'yat'aa-la
ya ja ya nhanda titje trigo. Koa jiia xita xi kota'yat'aa-la
Jests kjohojo-la. K'eé tsate natin-la trigo, ikjoan kiskine. 2Jia
xita fariseo k'e nga kijtseé, kitso-la Jests:

—Chitsején-la jha xita xi kota'yat'aa-le, je kjoa xi nchis'in;
mikii tji'nde nga k'oas'in koma je nachrjein nikjaya.

3 Jesus kitso-la:

—¢JNo, a mitsa jye tijiin-no koni s'in tichja Xojon-la Naina
koni kis'iin xitaxa itjon xi ki'mi David ko jia xita-la xi
kjihijtako k'e nga kjohojo-la? 4Jahas'en ni'ya-la Nainé koa
tsakjen inchrajin tsjeé-la Nainé xi mikii tji'nde-la nga jé
David kokjen ko xita xi kjihijtako; ta jia no'mii tji'nde-la
nga kokjen. 5;A tikoad mitsa jye tijiin-no koni tso kjotixoma
xi kiskii Moisés? Nga jiia no'mii, ya iya ingo itjon, sixa-né
nas'in jé nachrjein nikjaya, ko nas'in six4 mitsa jé nchihétsji.
6'An, k'oad xan-no, jngoo tijna ijndé xi isa jeya tijna mi
k'oa4-ne koni jé ingo itjon. "Ngats'iod jiid mikii machjya-no
koé tsdya-ne Xojon-la Nainé nga tso: “/An, mején-na nga
katas'e-no kjohimatakon, ki ta tsjaa cho nik'eén kjotjo xi 'an
'bii-nd.” Tsa kochiya-no, mi-la kii kjo'in k'oi-la xita xi mitsa jé
tjin-la. #8K'oaé s'in tjin, 'an xi Ki'ndi-la Xita xan-la yijo-na, 'adn
otiixoma-la nachrjein nikjaya.

Mé kjoa xi kisako-la Jests k'e nga kisindaa
jngoo-ne xita nachrjein nikjaya
(Marcos 3:1-6; Lucas 6:6-11)

oIkjoan kii-ne Jests ya i'nde j&; jahas'en jngoo ni'ya ingo
sinagoga. 1°Ya tijna jngoo xita xi kixit'aa jngoo tsja. Jia xita
xi ya titsajna kiskonangui-la Jestis nga mejen-la kohongui,
kitso-la:

—¢A tji'nde-né nga kjondaa-ne xita k'e nga je nachrjein
nikjaya?

11 Jests kitso-la:

—Jno, tsa tijna jngoo-nod orre ko tsa ya skaya ngajo, ¢a mitsa
konguinachrjee nas'in nachrjein nikjaya? 12Jyeé 'ya, isaa 'né
chji-la jngoo xita mi k'oad-ne koni jngoo orre. Koii kjoa-la nga
tji'nde-né nga kosikoaa xita nas'in jé nachrjein nikjaya.

13 Jestis kitso-la jé xita xi kixit'aa jngoo tsja:

—Tjeendojoi ndseii.

Xita je, tsijmeé tsja, nito6n kjondaa-ne; k'oad ti kji koma-ne
koni kji xi ijngoo. 14Jia xita fariseo, k'e nga itjo-ne ingo,
ikjoan tsajodya-ne nga mejen-la siik'en Jests.

K'oaa s'in tsitason 'én xi kiichja Isaias xi it'aa ts'e Jestis
15 Jesus, k'e nga kijtseé nga jfia xita fariseo mején-la siik'en,
itjo ni'ya, kii. Kjin xita kiitjingui-la. Jesus kisindaa-ne ngats'ii
xita xi xk'én. 16Kitsjaa-la okixi jha xita nga mikii keénojmit'in
ya-né jé. 7K'oaa s'in koma mé-ne nga tsitason-ne 'én xi kiichja
Isafas, xita xi kiichja ngajo-la Nain4, nga kitso:
18] tijna jé chi'nda-na jé xi 'an jaajiiaa,
xi '"N6 matsjake,
tjin-la kjotsja inima-na xi it'aa ts'e.
'Aén tsjaa-la Inima Tsjeé-na
nga jé kichjajiin-la ngats'ii xita iso'nde xi kjoakixi
mé-ne nga koma sindagjiin-la.
19 Mitsa xita skaan-ko, ko ni mé 'én xi 'i6 kichja,
ko mi ki kind'ya-la ya iya ndiya 'én xi kichja.
20 Mikii skit'o jngood yé inaxo xi jye mején tit'o,
tikoaa mikii siikits'o jngoo ni'in xi ta ni'ndii tibitjo sa-la.
K'oas'in s'iin skanda k'e nga koiindaajiin xi kjoakixi.
21 Jiia xita naxandé xi tjin iso'nde xi mitsa xita judio,
kokjeiin-la nga skéna-la kjondaa xi tsja-la.

Mé xi komat'in jiia xita xi chjajno-la Inima Tsjeé-la Naina
(Marcos 3:19-30; Lucas 11:14-23; 12:10)

22 Jiiko jngoo-la xita Jests xi mikii tsejen-la, ko xi mikii
ma chja nga inima ch'o-la neif tijiin inima-la. Kisindaa-ne
Jests nga koma kiichja-ne koa kjotsején-la. 23 Ngats'ii xita, ta
kjoxkoén-la. K'eé kitso:

—¢A jé jee xi ya nchrobéat'aa-ne tje-la xitaxa itjon David [nga
je kijna ngajo-la]?

24K'e nga kii'nchré jna xita fariseo kitso:

—Xita je, ma-la ochrjekajiin inima ch'o-la neii xi tijiin
inima-la xita, k'oii-né nga jé sikjeén nga'fié-la Beelzeb xi
sko-la xita neii.

25 Jesus kijtse€ya-la koni s'in nchihéko inima-la, kitso-la:

—Ngats'ii naxand4 xi joya tjin nga kondra titsajna-la xikjin,
ti yijo-la tisikixofia-ne; koa tsa jngoo naxandé ko tsa jngoo
ni'ya xita siijjoya xikjin, mikii koma ndaa kitsajna. 26 Tsa je
xita neif tije tihochrjejiin-ne yijo-la neii, joya tis'in xi tije-ne
yijo-la. ¢(K6s'in koma s'e-la nga'nié nga kotixoma? 27Jio
bix6n-nd nga 'an sikjeén nga'nd-la xi sko-la xita neii k'e nga
ochrjekajiiaa inima ch'o-la neii. Tsa k'oaa s'in tjin kjoa, jiia
xita tsajon, ¢ya xi tsja-la nga'fié k'e nga ochrjekajiin neii?
Koii kjoa-la, tijia-ne xita-nd keéngjmi nga mitsa kixi kjoa
nga jé sko-la neif sikjeén. 28 Tanga 'an, k'e nga ochrjekajiaa
inima ch'o-la neii xi tijiin inima-la xita, jé Inima Tsjeé-la
Nainé tsjd-na nga'nd. Je kjoa koi tsoyad-ne nga Naind, jyeé i
tihotixoma i it'aa nangui.

29%;K6 s'in koma kjoahas'en ni'ya-la nga siichijé-la jngoo xita
nei-la ni'ya xi tjin-la nga'né tsa mitsa itjon koiit'aa'fné? K'eé
koma siichijé-la k'e nga jye kasit'aa'io.

30’Niton ya-ne xi mi 'an fit'aa-na, je-né kondra-na; koa niton
ya-ne xi mikii sichjat'aa-na nga bixkéyako-na xita xi ts'an
koma, jé tisitsjohoba xita.

31’K'0oaé xan-no, Naind siijchaat'aa-la jia xita nita mé jé
xi kohétsji, nita mé 'én xi ch'o tso kichja. Tanga jé xi Inima
Tsjee-la Naind kichjajno-la mikii jchat'aa-la jé-la. 32Niton ya-ne
xi kichjajno-na 'an xi Ki'ndi-la Xita xan-la yijo-na, jchat'aa-la
jé-la; tanga je xi kichjajno-la Inima Tsjeé-la Naind, mikii
jchat'aa-la jé-la ni jé nachrjein i'ndei, ko nj jé nachrjein xi
iskan Kkjoii.

Kés'in 'ya-la kés'in tjin inima-la jhia xita
(Lucas 6:43-45)

33’Tsa jngoo yéa xi ndaa kji, ndaa too xi oja-la. Ko tsa jngoo
ya xi mikii ndaa kji, mikii ndaa too xi oja-la. Jngoo y4, je
too-la yaxkon-la. 34jJfio, xita tje-la ye-no! ¢Kés'in ma kindkjoaa
'én xi ndaa tso nga ch'o tso inima-no? Nga k'oad tso 'én xi chja
jha xita koni tso kjohitsjeen xi tijiin inima-la. 35Jngoo xita xi
'én ndaa chja, koii-né nga kjondaa tijiin inima-la; koa jngoo

xita xi 'én ts'en chja, koii-né nga kjoats'en tijiin inima-la.
36K'oad xan-no k'e nga kijcho nachrjein nga sindaajiin, k'oaa
s'in tsja kinda ngats'ii xita nita mé 'én xi taxki chja. 37Xi
it'aa ts'e 'én-no, k'oaé s'in sindaajiin-nod nga jcha-la tsa xita
ndaa-no, o tsa jé tjin-no.

Ya xi tsjat'in 'én jiia xita ts'en xi tjin nachrjein i'ndei
(Marcos 8:12; Lucas 11:29-32)

38 Jfia xita fariseo ko xita xi okdya kjotixoma-la Naina xi
kiskii Moisés kitso-la Jests:

—Maestro, mején-najen nga jcha jngoo-jen sefia xi ji 'ni.

39 Jesus kitso-la:

—Jna xita ts'en ko xita xi mikii 'nchréfiijon-la Nain4, sijé
jngoo sefa xi jeya tjin; tanga nimé sena skoe; ta jé skoe ts'e
Jonas, xita xi kiichja ngajo-la Naina. 4°Koni jé Jonds nga
jan nachrjein ko jan nitjen tsibijnaya indso'ba jngoo tin je,
k'oaé tis'in 'an xi Ki'ndi-la Xita xan-la yijo-na, jan nachrjein
ko jan nitjen kéjna ijiad nangui. 4 Jia xita naxanda Ninive
kositjen-né jé nachrjein k'e nga koiindaajiin Nain4; jha tsjat'in
'én jia xita xi tjin nachrjein i'ndei, koii kjoa-la nga kisikajno
jé-la nga mi ti jé tsohotsji-ne k'e nga kiichjaya 'én-la Naina
Jonas; tanga nachrjein i'ndei, 'an xi tichjako-no, isaa 'fié jeya
tijnaa mi k'oad-ne koni Jonds [tanga jii0, mikii mokjeiin-no].
42Tikoad jé chjoon {tjon xi ya otixoma nangui sur, kositjen-né
jé nachrjein k'e nga koiindaajiin Nain4; je tsjat'in 'én jfia xita
xi tjin nachrjein i'ndei, koii kjoa-la nga kjiin nangui j'ii-ne nga
j'il 'nchré-la kjoachjine-la Salomén; tanga nachrjein i'ndei, 'an
xi tichjako-no, isad M6 jeya tijnaa mi k'oad-ne koni Salomén
[tanga jii0, mikii na'ya-né].

Inima ch'o-la neii xi f'ii ijngoo k'a-ne
(Lucas 11:24-26)

43’K'e nga jngood inima ch'o-la neii bitjokajiin inima-la
jngoo xita, yad ojmee i'nde ndnda kixi choon, étsji'nde nga
siikjaya; k'e nga mikii saké'nde-la, 441jngoo k'a sikitsjeén,
tso: “Kjin-la ijngoo k'a-na ni'ya-na fdnda inchroba-na.”

K'e nga bijché ijngoo k'a-ne, beé ni'ya-la nga kjijia, ndaa
kisatiicha ko tsjee choon. 45Ikjoan fikjad ngui itoo xikjin xi
isa ch'o s'in. K'eé fahas'en-jiin inima-la xita jé; yaa bitsajna.

Xita je isaa 'fi6 ch'o bijna koni s'in tsibijna k'e nga sa itjon.
Jio, xi xita ts'en 'mi-no, k'oad tis'in komat'ioon nachrjein
i'ndei.

Nea-la ko 'ndse Jestis
(Marcos 3:31-35; Lucas 8:19-21)

46Tako tik'eé tihoko xita Jesuds nga ijcho nea-la ko 'ndse. Yad
tsibitsajna jan nditsiadn nga mején-la kichja-la. ¥Jngoo xita
kitso-la Jests:

—Nea-l¢e ko jiia 'ndsi jan nditsiadn titsajna. Ji x6 kooko-le.

48 Jesus kitso-la je xita xi ijchoko-la 'én:

—¢A mejen-lé nga jchii ya-né xi nea-na ko xi 'ndse?

49K'eé tsako-la jna xita xi kota'yat'aa-la. Kitso:

—Chitsején-1a jiia xita koi, jé-né xi nea-na ko jha-né xi 'ndse.
50 Ngats'ii xi sikitason koni s'in mejen-la Na'én-na xi tijna
ngajmii, jiia-né xi 'ndsé xi tichja ko xi nea-na.

Kjoa xi mangdason ts'e xita xi kijndi xojma
(Marcos 4:1-9; Lucas 8:4-8)
1 3 1Tije-ne nachrjein, Jesus itjo-ne ni'ya, yaé tsibijnandii
ndéchikon. 2Kjin jchan xita chixofat'aa-la; Jests
jahas'en jngoo chitso; yaé tsibijnaya. Ngats'ii xita xi i'nga, yaé
tsibitsajna indii nand4. 3Tsibits'ia Jests nga kjin skoya kjoa xi
mangason tsibénojmi kitso:

—Jngoo xita kii kijndi xojmé. 4K'e nga tsibits'ia nga kiskijndi
xojmd, chixo chiba ya iya ndiya. Ikjoan j'ii nise; tsakjén. sNgui
koa tjin chixo fidnda naxi choon nga chiba ni'nde tjin-la. Jiia
xojma koi, nito6n iso, koi-né nga mi nanga tjin nangui. ¢ Tanga
k'e nga itjokatji ts'oi nga kjotsjé ndob4, kixiné, ikjoan jngoo
k'ad kixi, koi-né nga tsjin-la ima. 7Ngui koa tjin chixo ya ijiin
na'ya. K'e nga kjo'nga na'y4, kisik'en-ngui xka-la xojma. 8Jha
xi chix0 ndnda nangui ndaa, ndaa tsaja-la too. Tjin xi kitsjaa
jngoo sindo nga jngoo ijngod xojm4, tjin xi kitsjaa jan kaan,
koa tjin xi kitsjaa katé. °Ndaa tind'yaa koni xan-no.

Mé-ne kjoa xi mangason tsakdya-ne Jests
(Marcos 4:10-12; Lucas 8:9-10)

10 Jiia xita xi kota'yat'aa-la Jesus ijchokon fidnda tijna koa
kiskonangui-la kitso-la:

—Mé-ne k'oas'in nokjoa-la xita kjoa xi mangason k'e nga
okooyi?

11 Jests kitso-la:

—Jio, Naind jye kitsjaa-no nga jchaa kjoa'ma-la xi
béngjmiya k¢ s'in otixoma jé xi ngajmii nchrobd-ne. Tanga
jha xita xi kj'eii, mikii tijiin-la. 12Je xi tjin-la kjohitsjeén, k'oii
isa-la skanda tsato6 s'e-la, tanga je xi tsjin-la, skanda tjd'adn-la
mé xi chiba tjin-la. 13Koii kjoa-la k'e nga okooya, koii 'én
chja-la kjoa xi mangason. Jha xita koi, sik'ad xkon tanga
mikii tsején-la. Binchd liké-la tanga mikii 'nchré, tikoad mikii
machiya-la. 4Kjoa ts'e xita koi, k'oad s'in bitason koni kitso
Isaias xita xi kiichja ngajo-la Naina, nga kitso:

Jo, nas'in i'"i6-isa kind'ya-no tanga mikii kochiya-no,
nas'in i'é-isa chitsején-no tanga mikii jchaa.

15 Injma-la xita koi, tajaajiin tjin;

tsibichjoajto 1ika-la, tichjoajto xkon.

Koii kjoa-la mikii ndaa 'nchré ko mikii tsejen-la ko mikii
fahas'en-jiin-la.

K'oad ma-ne nga majin-la nga 'an fit'aa-na mé-ne nga 'an
sindaa-na.

16°Jfi0, mé ta ndaa-no nga tjin xkoon nga ma tsején-no ko tjin
likd-nd nga ma na'ya kjoa xi tima nachrjein i'ndei. 7Qkixii
xi xan-no, kjin xita xi kiichja ngajo-la Naina ko xi xita kixi
kjomejen-la nga skoe jé xi jiio titsa'yaa tanga mikii kijtsee;
tikoaé kjin xita kjomejen-la nga kji'nchré jé xi jfio titsana'ya
tanga mikii kii'nchré.

Ko tsoya-ne kjoa xi mangason ts'e xojma
(Marcos 4:13-20; Lucas 8:11-15)
18’Tind'yaa ko tsoya-ne jé kjoa xi mangason ts'e xita xi
kijndi xojma. 19Jha xojma xi chixo iya ndiy4, jé ngaya-la koni
jha xita xi 'nchré 'én-la Naind koni s'in otixoma tanga mikii
machijya-la; f'ii xita neif, ikjoan faaxin je 'én ijiin inima-la xita.
20 Jhia xojma xi chixo ya fidnda naxi choon, jé ngaya-la xita xi
'nchré 'én-la Naind. Tsjad ma-la nga sa 'nchré. 21 Tanga je-ne
nga tsjin-la ima, ta chiba nachrjein chikjoa-la. K'e nga mé kjoa
xi saké-la ko tsa xita fitjingui kondra-la nga je ngatji-la 'én-la
Naind, nito6n sikijna ndiya-la Naina. 22Jia xojmé xi chixo
ijiin Nanda tjin na'y4, jé ngaya-la xita xi 'nchré 'én-la Naina

tanga 'fi6 sikajno kjoa ts'e tsojmi xi tjin iso'nde ko je kjoa
nchind konachan-la. Jha kjoa koi sikits'én-jiin 'én-la Nain4,
k'oad ma-ne nga mikii makjin-ya. 23 Tanga jiia xojma xi chixo
fidnda nga nangui ndaa, jé ngaya-la xita xi 'nchré 'én-la Naina
koa machijya-la; ikjoan makjin-ya 'én, k'oad ngaya-la koni ya
xi oja-la too. Tjin xi tsja katé; tjin xi tsja jan-kaan; tjin xi tsja
jngoo sindo nga jngoo ijngoo ya.

Kjoa xi mangason it'aa ts'e ijiia xi mikii ndaa

24 Jests ngui jngoo kjoa xi mangéason tsakdya-la xita, kitso-la:

—Koni s'in otixoma jé xi ngajmii nchrobé-ne, k'oaa
ngaya-la koni jngoo xita xi '"n6 ndaa xojma-la trigo tsibitjeson
nangui-la. 22Tanga k'e nga kjife yije kéhotjin xita, j'ii kondra-la
nga tsibitjejiin xka ijiid xi mikii ndaa ya ijiin trigo. Ikjoan
kii. 26K'e nga jye kjo'nga jia trigo koa kixo-la natin, yaa
tsatsejen-jiin ijiid xi mikil ndaa. 7K'eé kil jiia chi'nda nga
tsibénojmi-la nei-la. Kitso-la: “Na'én, jiia xojma xi tsibitjii ya
nangui-lé, ndaa-né. Tanga, ¢iidnda j'ii-ne ijid xi mikii ndaa xi
tsatsejen-jiin trigo?” 28Je nei-la nangui, kitso: “Jngoo-la xita
kondra-na xi gkis'iin.” K'eé kitso jha xita chi'nda: “;A mejen-lé
nga kongui-jen, chjin€jiin-jen jia ijia xi mikii ndaa?” 22Tanga
jé nei-la nangui kitso: “Majin, tsa chjine jiio ijfi4 xi mikii ndaa,
tsa koi nachrjein-la yaé chjinékjoo jia trigo.” s°Tikoad-ne
katamajchdkjoo ingajo skanda k'e nga jye kojcha. K'e nga jé
nachrjein nga sinchéxké, 'adn koxan-la chi'nda xi koiixké:
“ftjon xin kincha ijiia xi mikii ndaa, ko'fi6jté-né mé-ne nga
kiti-ne. Nga koma iskan kinchaxké jha trigo; yaa kincha iya
ni'nga-na.”

Kjoa xi mangdason it'aa ts'e xojma mostaza
(Marcos 4:30-32; Lucas 13:18-19)

31Jests 1jngoo k'a tsakdya-la xita kjoa xi mangéson, kitso-la:

—XKoni s'in otixoma jé xi ngajmii nchroba-ne, jé
mangéson-ko koni kji xojma mostaza k'e nga jngoo xita
bitjejiin nangui-la. 320kixi-né xojma4 jeé, jé xi isa itsé kji ngats'il
x0jma Xxi tjin, tanga k'e nga jye majch4, isad 'nga ma koni xka
xi ma chine xi sitje indii ni'ya. K'oa4 kji 'nga ma koni jngoo ya
'nga; f'ii nise xi tjimajiin isén, jiia chrja-la ya bindaa'a tjé-la
nise.

Kjoa xi mangason it'aa ts'e na'yo san
(Lucas 13:20-21)
33 Jestis ngui jngoo k'a tsakdya-la xita kjoa xi mangéson,
kitso-la:
—XKoni s'in otixoma jé xi ngajmii nchroba-ne, k'oa4 ngaya-la
koni jé na'yo san, k'e nga jngoo chjoén sikdjiin jan chiba
skoan inchrajin, masan yije-né kéhokji na'yo.

Jests, kos'in kisikjeén kjoa xi mangason
(Marcos 4:33-34)
34Ngats'ii 'én koi, Jesus, ngui kjoa xi mangason tsakdya-la

xita; nimé 'én kiichja xi mitsa kjoa xi mangéson tsibéngjmi.
35K'oad s'in tsitason koni s'in kitso jé xita xi kiichja ngajo-la
Nainé nga kitso:

Kjoa xi mangason kichja.

Koii kjoa keénojmié kjoa xi tji'ma skanda tjen-ne nga

kisindaa iso'nde.

K6 tsoya-ne kjoa xi mangason it'aa ts'e ijiia xi mikii ndaa

36 Jests k'e nga kisihixat'aa xita xi kjin ma; ikjoan jahas'en
ni'ya. Yad ijchokon xita xi kota'yat'aa-la. Kitso-la:

—Teénojmi-néjen ké tsoya-ne je kjoa xi mangéson ko jeé ijna
xi mikii ndaa xi tjin ya ijiin trigo.

37 Jesus kitso:

—Je xi kijndi xojmé xi ndaa, 'an-né xi Ki'ndi-la Xita
xan-la yijo-na; 38ko jé nangui, je iso'nde; jia xojma xi ndaa,
jha-né xita xi titsajnajiin kjotixoma-la ngajmii; jha ijid xi
mikii ndaa, jia-né xi xita-la xita neif; 3°ko jé xita kondra
xi tsibitje ijid xi mikii ndaa, tijé-ne xita neif; k'e nga jye
sinchaxké tsojmi xi kojcha je ngaya-la k'e nga kjoehet'aa
iso'nde; koa jiia xi bixké tsojmi, jia ngaya-la akjale. 90K'oaa
s'in sinchaxko ijiid xi mikii ndaa mé-ne nga kotsjojiin-ne
ni'in nga kiti, k'oa4 s'in koma k'e nga kjoehet'aa iso'nde.
4'An xi Ki'ndi-la Xita xan-la yijo-na siikasén akjale-na
it'aa ts'e kjotixoma-na mé-ne nga koiixké ngats'ii xita xi
bit'in-la xita xi kj'eii nga katatsji jé, ko ngats'ii xita xi ch'o
s'in. 42Yad kotsjoya ngajo nanda titi ni'in; yaa skindaya ko
siljts'iin ni'no. 43Koa jia xi xita kixi, k'oaa s'in ote kotsején

koni ndobé-la ts'oi ya fidnda nga tihotixoma Na'én-la. jNdaa
tind'yaa koni xan-no!

Jngoo tsojmi chji xi kisijna'ma
44’Koni s'in otixoma jé xi ngajmii nchrobé-ne, k'oa4 ngaya-la
koni jngoo ton xi 'N6 chji xi tijna'ma jjiin nangui. Je xita
xi saké-la, tsjad ma-la. Tiyad ijngoo k'a bijna'ma-ne. K'eé fi
katijna yije tsojmi xi tjin-la; ikjoan otse nangui j&, nga ts'e
koma ton xi 'fé chji-la.

Jngoo ndaton chji
45’Koni s'in otixoma jé xi ngajmii nchroba-ne, k'oaa tis'in
ngaya-la koni jngoo xita xi koi x4 s'in nga tsojmi otijnaya.
Otsji ndaton chiji xi 'Ai6 ndaa. 4K'e nga jye saké-la xi "6 chji,
ikjoan fi katijna yije tsojmi-la xi tjin-la; k'eé otse ndaton je.

Na'ya xi bixkédya tin

47’Koni s'in otixoma je xi ngajmii nchroba-ne, tikoaé k'oaa
s'in ngaya-la koni jngoo na'ya xi nikatjen-jiin ndachikon
mé-ne nga koma kjin skoya tin koiixkéya-ne. 48K'e nga jye
tse na'ya-la jna xita xi sik'en tin, fiko ya indii ndachikon;
yaé fadjiin ngats'ii tin xi ndaa kjoan; nisiya binch4; koa jiia
tin xi mikii ndaa kjoan, sikatsjoo-né. #K'oaé s'in koma k'e
nga kjoehet'aa iso'nde, kitjojen akjale xi kjoadjiin jfia xita xi
ch'o s'in ya fidnda titsajna xita kixi. 50Ko jia xita xi ch'o s'in
kotsjoya ngajo fidnda titi ni'in; yaa skindaya ko siijts'iin ni'fo.

Tsojmi chji xi xitse ko xi jye kojchinga

51 Jests kiskonangui-la jia xita, kitso-la:

—¢A machiyad-no ngats'ii kjoa koi?

Jna xita kitso:

—Jon, Na'en.

52K'eé kitso-la Jesus:

—Jngoo xita xi okdya kjotixoma-la Nainé xi kiskii Moisés
k'e nga kota'ya ko s'in otixoma jé xi ngajmii nchroba-ne, k'oaa
s'in ngaya-la koni jngoo nei-la ni'ya xi 'nchaxké-la tsojmi,
koa k'e nga mochjeén-la, ochrje tsojmi chji xi xitse, o xi jye
kojchinga.

K6 kitso xita k'e nga kii Jestis jan naxanda-la Nazaret
(Marcos 6:1-6; Lucas 4:16-30)

53 Jesus, k'e nga jye tsibénojmiya kjoa xi mangason, kii-ne.
54K'e nga ijcho-ne nangui-la jdn Nazaret, ya ni'ya ingo
sinagoga, tsibits'ia nga tsakdya-la xita 'én-la Naina. Koa jha
xita ta kjoxkén-la, k'eé kitso:

—Xita je, hdnda koma-la ngats'ii kjoachjine xi okdya?
¢K6 ma-ne nga ma-la s'in kjoxkén xi ndaa tjin? 55 ;A mitsa
jé ti-la chjineya? ;A mitsa jé nea-la xi 'mi Maria? ¢A mitsa
'ndse ma Jacobo, José, Simoén, ko Judas? 56 Tikoad, ¢a mitsa i
titsajnajiin-n4 jfia ichjin ndichja? ;Nanda ma yije-la kjoa koi?

57K'oad ma-ne nga mikii kokjeiin-la it'aa ts'e Jests. Tanga jé
Jests Kkitso-la:

—Jngoo xita xi chja ngajo-la Nain4, nita i4d naxanda-ne
yaxkoén-né, tanga ya naxandé-la ko ni'ya-la mikii yaxkén.

ss Mikii kjin kjoxkon xi ndaa tjin kis'iin nga jiia xita xi ya
i'nde-la mikii kokjeiin-la it'aa ts'e Jesus.

Kii koma k'e nga k'en Juan xi kis'iin bautizar xita
(Marcos 6:14-29; Lucas 9:7-9)

1 4 1Jha nachrjein koi, jé Herodes xi xitaxéa itjon tijna ya

nangui Galilea, kii'nchré koni s'in bénojmi xita mé
kjoa xi tis'in Jesus. 2Kitso-la jfia xita xi sixa-la:

—Xita je, jé-né xi 'mi Juan xi kis'iin bautizar xita xi jye jadya

ijngoo k'a-la. K'oad ma-ne nga tjin-la nga'né nga ma-la s'in
kjoxkén xi ndaa tjin.

3Nga isa kjotseé, jé Herodes kitsjaa okixi nga kitsoba'né
Juan, ikjoan kiskinis'en nday4, koii kjoa-la nga jé chjo6n
Herodias xi chjodén-la Felipe xi 'ndse koma Herodes k'oaa s'in
kisijé. +Koii kjoa-la nga jé Juan xi kis'iin bautizar xita, kjin k'a
okitso-la Herodes: “Mikii tji'nde-lé nga ji tijnakoii chjo6n-la
'ndsi.”

5K'oaad ma-ne nga jé Herodes mejéen-la kisik'en Juan, tanga
jha kitsakjon-la xita naxand4, nga jyeé tijiin-la naxanda nga
jé Juan, je xita xi chjaya ngajo-la Nainé. ¢K'e nga ijcho né-la
jé Herodes, tsachrje s'ei-la koa je tsoti-la Herodias kité nga
nguixkon xita xi titsajna s'ei. J&é Herodes, 'n6 ndaa kisaseen-la.
7Koa kitsjaa kixi 'én-la nga tsja yije-la mé xi siijé-la je tsoti.
8Koa jé nea-la chinchd'a itjon je tsoti nga katasijé-la sko Juan.
Jé tsoti, k'eé kitso-la Herodes:

—Tijii-na sko Juan xi kis'iin bautizar xita, tinaya-na chrobate.

9Je Herodes xi xitaxd itjon tijna, kjoba-la k'e nga kii'nchré-la
jé tsoti. Tanga koif kjoa-la nga jye kitsjaa kixi-la 'én nga
nguixkon xita xi ya titsajna s'ei, k'eé kitsjaa okixi nga k'oi-la
sko Juan jeé tsoti. 1°Je Herodes kitsjaa-la okixi xita-la nga
tsatesin Juan ya iya ndaya. 1 Ikjoan kiiko sko Juan, tjiya-la
chrobate nga kitsjaa-la jé tsoti, ko jé tsoti kisingatsja nea-la.

12K'eé ijcho xita xi kota'yat'aa-la Juan; kiskoé yijo-la nga jye
k'en, ikjoan kii kihijiin; nga koma iskan, kisiki'nchré Jests.

K6 kis'iin Jestis nga 'on jmii xita kisikjen
(Marcos 6:30-44; Lucas 9:10-17; Juan 6:1-14)

13 Jestis, k'e nga jye kii'nchré jeé kjoa xi komat'in Juan, ta
tajngoo kii-ne; tsibijna'ya jngoo chitso; ijcho jngoo i'nde it'aa
xin. Tanga jfia xita, nga jye kii'nchré nga kii-ne Jests, tikoad
kiitjingui-la; saa ndsoko6 kii-ne ngats'ii xita xi ya chranat'aa-la
naxanda-la. 14 Jests, k'e nga itjojen chitso, kijtseé nga 'né kjin
ma xita xi titsajna; kjohimakee-né. K'eé kisindaa-ne ngats'ii
xita xi xk'én. 15Nga jye kjohoxon jia xita xi kota'yat'aa-la
Jests ijcho kinchat'aa-la, kitso-la:

—Jye kjohoxon, ko i'nde jé, it'aa xin-né; nimé tjin. Kot'in-la
jha xita katji-ne nga katatse tsojmi xi skine jia naxandéa nanda
nga chrafiat'aa.

16 Jesus Kitso:

—Mikii kjoi-ne. Tjii-la jio xi kokjen xita koi.

7Xita xi kota'yat'aa-la Jests Kkitso:

—Nimé tjin-najen. Ta '0n ma inchrajin ko jo ma tin xi
titsajna-najen.

18 Jestis kitso-la:

—Nchrohéko-na ijndé.

19K'eé kitso-la jia xita xi kjin ma-ne nga katitsajnajiin
ijhd; ikjoan kiskoé jiia inchrajin xi '0n ma-ne ko jha tin xi
jo ma-ne; ikjoan kiskootsején ngajmii, kitsjaa-la kjondaa
Naind, ikjoan kisixkoaya inchrajin; k'eé kitsjaa-la jia xita
xi kota'yat'aa-la, koa jiia xita xi kota'yat'aa-la kisika'bi-la
jha xita xi kjin ma-ne. 20Tsakjen yije kéhotjin xita ké nga
kjoskii. K'eé tsibixko-ne jha xi tsiningui-ne. Ngui tejo nisiya
koma. 21 Jia xita xi tsakjen, 'on jmii ma-ne xi xita x'in. Mikii
koxkeya jiia ichjin ko ixti.

Kjoxkén xi kis'iin Jestis nga kii-ne ndsoko ya ison ndachikon
(Marcos 6:45-52; Juan 6:16-21)

22Nga koma iskan, Jests kisikas'en xita xi kota'yat'aa-la
ya iya chitso mé-ne nga isa itjon kijcho-ne jan xijngoaa
ndéchikon; koa je Jests k'eé tisthixat'aa xita xi kjin ma-ne
nga jye nchifi-ne. 23K'e nga jye kisihixat'aa yije jha xita,
Jests kiimijin-jno jngod nindood nga kii kiichjat'aa-la Naina
nga ta je tajngoo. K'e nga jye kojio, Jestus ta tajngoo tijna ya
i'nde jé. 24Je chitso jye 16 kjin ijcho. Jé nga'nié-la nanda jye
ngaxin ngajen tifiko chitso nga jé tjo bichjoa ikon-la. 25K'e nga
tajioya isa, Jesus kiitjingui-la xita xi kota'yat'aa-la nga kii-ne
ndsoko ya ison nanda. 26Jia xita xi kota'yat'aa-la k'e nga
kijtsee nga tifison nandé ta kitsakjon-la; k'eé kiskindaya xkon,
kitso:

—Inima ch'o-né.

27Tanga Jesuas nito6n kiichja-la, kitso-la:

—'N6 t'é-1a takon, ki tsakjoon-jén, 'an-na.

28 Je Pedro, k'eé kiichja-la kitso-la:

—Na'en, tsa ji-né, tjii'nde-na nga kjisoan nandé skanda
fdnda tisijni.

29 Jesus kitso-la:

—Nchroboi.

Jé Pedro itjojen-jno chitso koa tsibits'ia nga kii-ne ndsoko ya
ison nand4 fidnda sijna Jests. 3°Tanga k'e nga kijtseé nga jeé tjo

en el mazateco de San Jerénimo Tecéatl. ©La Liga Biblica 2013



San Mateo 14, 15 44

'fi6 ti'ba, kitsakjon-né, ikjoan tsibits'ia nga mejen kiskaajiinda;
k'eé kiskindaya kitso:
—iNa'en, nachrjejiin-nda-na!
31Jests nitodn kitsoba'noé tsja, kitso-la:
—iChibaa mokjeiin-lé it'aa ts'an! ;Mé-ne jo kobee-la takoin?
2K'e nga jahas'en-ne chitso ingajo, nitoén kisijyo-ne tjo.
33 Jfia xita xi titsajnaya chitso chincha-xké'nchit'aa-la Jests,
kitso-la:
—iXi okixi, ji-né xi Ki'ndi-la Naind!

Kii s'in kjondaa-ne xita xi xk'én jan Genesaret
(Marcos 6:53-56)
34K'e nga jye tsatojiin ndachikon, ijcho jan nangui
Genesaret. 35Jfa xita xi ya i'nde-la, k'e nga kijtseexkon Jests
nga jé xi ya ijcho, kisiki'nchré xikjin kéhokji ya i'nde fidnda
chranat'aa; ikjoan j'iiko-la ngats'ii xita xi xk'én ya nanda tijna
Jests. 3¢ Tsibitsi'ba-la nas'in ta jeé itjon nikje-la tsoba'fi6 nga
katandaa-ne; ngats'ii xi kitsoba'né nikje-la kjondaa yijeé-ne.

Je kjoa xi sikits'on xita
(Marcos 7:1-23)
1 5 1Tjcho i'nga xita fariseo ko xita xi okdya kjotixoma-la
Nainé xi kiskii Moisés xi inchroba-ne Jerusalén nga

kiskonangui-la Jests, kitso-la:

2—;Mé-ne jia xita xi kota'yat'aa-1¢, k'e nga kjén, mi k'oaé
s'in onijno-ne tsja koni s'in sijé kjotixoma-la xita jchinga-na?

3Jesus k'eé kiskonangui-la jha xita koi, kitso-la:

—¢JNo, mé-ne mikii nikitason-no kjotixoma-la Naina nga
koi onguitjingui-la kjotixoma-la xita? 4Jé Naind k'oaa kitso:
“Jchaxkoin na'én-1é ko nea-1&”, ko: “Jé xi chjajno-la na'én-la ko
nea-la tjine-la nga kiya.” sTanga jiido bix6n-né: “Jngoo xita ma
kitso-la na'én-la, o nea-la: Mikii koma siichjat'aa-l¢; ngats'ii
tsojmi xi tjin-na, jé Naind jye kitsjaa-la.” ¢Bix6n-né nga mi ti
kii tji'nde-la nga skoexkén na'én-la ko nea-la; mi ti kii koma
kosiko-no. K'oad s'in 'né jio nga nikijna kjotixoma-la Naina
nga koi onguitjingui-l4 kjotixoma tsajon. 7Jfio, xita xi jo ma
isén-no, ndaa kiichja it'aa tsajon Isafas, xita xi kiichja ngajo-la
Nainé k'e nga kitso:

8 Jha xita koi beexkon-na xi ta 'én chja tanga jé inima-la

kjiin tijnat'aaxin.

9 Nimé chji-la nga beéxkén-na,

nga kjotixoma-la xitad okdya koni tsa kjotixoma-la Naina.

10 Jestis, k'eé kiichja-la ngats'ii xita, kitso-la:

—Tind'yaa ko ndaa katachiya-no. 11 Jiia tsojmi xi tso'ba
kine-ne xita, mitsa jfia xi sikits'én xita nga nguixkon Nain4;
jfia xi tso'ba bitjo-ne xi sikits'on.

12 Jha xita xi kota'yat'aa-la Jests ijchokon, kiskonangui-la,
kitso-la:

—¢A tijiin-1é jha xita fariseo kojti-la k'e nga kii'nchré 'én
koni s'in kinokjoi?

13 Jesus kitso-la:

—Niton mé tsojmi tje xi mitsa jé Na'én-na xi tijna ngajmii
tsibitje, tjaAné-né skanda ko ima-la. 4Ki kii 'ne kinda; jha xita
fariseo mején-la okd-la ndiya jha xita xi mikii tsején-la, tanga
jha, tikoad mikii tsején-la. Tsa jngoo xita xi mikii tsején-la,
mikii koma koko-la ndiyé ijngoo xi tikoa mikii tsejen-la.
Ingajo, yaa kixoya ngajo fidnda ch'o choon.

15Pedro kitso-la Jests:

—Tengjmiya-néjen jeé kjoa koi koni s'in kasi.

16 Jesus Kkitso:

—Jio, a tikoad mikii machiya-no ké tsoya-ne? 17 ;A mi
fiya-no ngats'ii tsojmi xi ndsobaé chine-né, indso'b4 fis'en,
ikjoan bitjojiin-ne yijo-n4? 18 Tanga ngats'ii 'én xi ndsobaa
nokjoaa-na, inima-né bitjojiin; jiia 'én koi, jia-né xi sikits'én
xita nga nguixkon Naind. 1*Nga yaé bitjokajiin inima-la xita
kjohitsjeén xi ch'o tso, koni jiia xi xita sik'en, ko xi kjoa

chijngui s'in ts'e xita xi kj'ee kii bixan ko xi jye chixan, ko
kjoa chijé, ko kjoa ndiso ko kjoa nga chjajno-na. 20 Ngats'ii
kjoa koi xi inima-la bitjokajiin-ne xita, jia-né xi sikits'én xita;
tanga k'e nga bichia4, nas'in mikii onijnoad ndsad, mikii
sikits'6n-na.

K6 kitso jngoo chjodén xi xin nangui-la
nga kokjeiin-la it'aa ts'e Jests
(Marcos 7:24-30)

21 Jesus itjokajiin ya i'nde je; kii i'nde fidnda 'mi Tiro
ko Sidén. 22Jngoo chjoén xi xita Cananea xi ya i'nde-la,
inchroba-ne ijchokon Jests, '16 kiichja, kitso-la:

—iNa'én, nga ya nchrobat'aa-ne tje-la xitaxa itjon David
[nga ji tijna ngajo-la] jchahima-na! Ndi tsoti-na ch'in neif tijiin
inima-la, tseé kjo'in tisikjeiin.

23Tanga Jests ni mé 'én kiichja-la jé chjodén. Ko jha xita xi
kota'yat'aa-la Jests, kitso:

—XKot'in-la chjoodn je, katji-ne; tsi ch'o kjindaya tjingui-na.

24K'eé kitso Jesus:

—Naind kisikasén-na, ta jha j'i katsjia xita naxanda Israel
nga kichija koni orre.

25Tanga jeé chjodn tsasixké'nchit'aa-la Jesus, kitso-la:

—Na'en, tichjat'aa-na.

26 Jesus kitso-la:

—Mikii ndaa tjin nga chjaa'an-1a nifig jia ixti, ikjoan k'oi-1a
nana.

27Tanga jé chjodn Kkitso:

—Jon, Na'én, tanga jiia nafid kineé xi-la tsojmi xi bixongui
imixa-la nei-la.

28 Jesus k'eé kitso-la:

—Ji chjodn, 'fi6 ndaa mokjeiin-l¢ it'aa ts'an. K'oas'in katama
koni s'in mején-le.

Ko jeé tsoti-la chjoén, tik'eé kjondaa-ne nga tijé-ne hora.

K6 kis'iin Jests nga kjin skoya ch'in kisindaa-ne
29 Jestis kii-ne ya i'nde fidnda 'mi Tiro ko Sidén koa tsatot'aa
indii nandé Galilea. K'eé kiimijin-jno jngoo nindoo ko yaa
tsibijna. 3°Kjin jchan xita ijchotjingui-la fhdnda tijna; ijchoko-la
xita xi tsd'ya kjoan, xita xi mikii tsejen-la, xita xi kété tsja

kjoan, xita xi mikii ma chja ko xita xi kj'eii ch'in tjin-la; yaa
kisikitsajnangui ndsoko Jests. Ngats'ii xita koi kisindaa-ne.
31Ta kjoxkon-la jiia xita k'e nga kijtsee nga koma kiichja-ne jha
xi mikii ma chja; koa jfia xi mikii ndaa sixa tsja, kjondaa-ne;
xi mi ma fi, koma kii-ne; koa jiia xi mikii tsejen-la,
kjotsejen-la. K'eé jeya kisikijna Nain4 koni kisiko jha xita-la
naxanda Israel.

K¢ kis'iin Jests nga fiijon jmii xita kisikjen
(Marcos 8:1-10)

32 Jests kiichja-la xita xi kota'yat'aa-la, kitso-la:

—Mahimakee-na jia xita koi. Jye ko jan nachrjein tjin-la
nga titsajnako-na, koa nimé tjin tsojmi xi kine. Majin-na nga
ta k'oas'in sikasén chjan-na ni'ya-la tsa ya kohindaaya ndiya.

33 Jfia xita xi kota'yat'aa-la Jests Kkitso:

—Jngoo i'nde it'aa xin fidinda nimé tsojmi tjin, ¢kds'in koma
saké-né tsojmi xi kokjen jfia xita koi nga 'fi6 kjin ma-ne?

34 Jestis kiskonangui-la, kitso-la:

—¢K6 tjin ma inchrajin xi tiyijo-no?

Jiha xita xi kota'yat'aa-la kitso:

—Ito0 ma-ne inchrajin, ko tjin chiba-najen tin jtoba.

35K'eé kitso Jesus:

—Koatin-la katitsajnat'aa nangui jha xita.

36 Jestis kiskoé inchrajin xi itodo ma-ne ko jfia tin jtob4,
kitsjaa-la kjondaa Naind, ikjoan kisixkoaya, kjongatsja jiia xita
xi kota'yat'aa-la mé-ne nga kitsjaa-la jiia xita xi kjin ma-ne.
7Tsakjén yije xita kéhotjin skanda ké nga kjoskii. K'e nga
tsibixké-ne xi tsiningui-ne, ngui itoo nisiya koma. 38Jiia xita xi
tsakjen, fiijon jmii ma-ne xi xita x'in, mikii koxkeya jiia ichjin
ko ixti. 3°Jests kisihixat'aa xita, ikjoan jahas'en chitso koa kii
ya i'nde fidnda 'mi Magdala.

Ko kitso Jests k'e nga jia xita fariseo
ko xita saduceo kisijé jngoo sefna
(Marcos 8:11-13; Lucas 12:54-56)
1 6 1Jia xita fariseo ko xita saduceo kiikon Jests fianda
tijna nga mejen-la skoét'aa tsa kixi kjoa nga Naina
kisikasén. Kisijé jngoo-la sefia xi jeya tjin xi it'aa ts'e Naina
nchrobé-ne. 2Tanga Jesus kitso-la:

—XK'e nga jye mahixon, jfio, bixén-no: “Ndaa choon
nchijon-lé, ini choon jan ngajmii.” 3K'e nga tajfioya bixén-no:
“Mikii ndaa choon nachrjein i'ndei; ngajmii ini choon ko ifi
kjiya.” Jiio xi jo ma isén-no, 'ya-no k6 choon ngajmii tanga
mikii fiya-no ko tsoya-ne kjoxkén xi tima nachrjein i'ndei.
4Jna xita ts'en ko xita xi mikii 'nchrénijon-la Naina, jngoo
sefia sijé xi jeya tjin; tanga nimé sefa skoe, ta je skoe ts'e
Jonas, xita xi kiichja ngajo-la Naina.

Jesus yaé kisikitsajna xita koi; je, kii-né.

Jests, mé kjoa xi tisingason-ko kjohitsjeén xi okdya xita fariseo
(Marcos 8:14-21)

5Jna xita xi kota'yat'aa-la Jesus, k'e nga tsatot'aa xijngoaa
nand4, kijchaajiin-la mikii ts'a inchrajin. ¢Jesus kitso-la:

—Chitsejen-la koa tikindaa yijo-no it'aa ts'e na'yo san-la xita
fariseo ko xita saduceo.

7Xita xi kota'yat'aa-la Jests tsohéko xikjin, kitso-la:

—Kaoii kotso-na nga mikii kich'a inchrajin.

8 Jests nitodn kijtseeya-la, kitso-la:

—;Mé-ne kokixén-nd nga tsjin-nod inchrajin? 'Né chiba
mokjeiin-no it'aa ts'an. 2¢A mi machiya-no, a mi bitsjeen-no
k'e nga kisika'bié inchrajin xi '0n ma-ne koa '0n jmii xita
x'in tsakjen? ¢K6 tjin nisiy4 tsibixké-isa? 10 A mi tijiin-no
tikoaé k'e nga kisika'bia inchrajin xi itod0 ma-ne ko fiijon jmii
xita tsakjen? ¢Ko6 tjin nisiya tsibixké-isa? 11 ;Mé-ne nga mikii
machjya-no nga 'an mitsa koi xi otixan-no it'aa ts'e inchrajin?
Jé-né nga tikindaa yijo-no na'yo san-la xita fariseo ko xita
saduceo.

12K'eé kjochiya-la nga jé Jesus k'e nga okitso-la: “Tikindaa
yijo-no”, mitsa na'yo san-la inchrajin xi tsibénojmi-la, jia
kjohitsjeén xi okdya jiia xita fariseo ko xita saduceo.

Ko kitso Pedro ya xita-ne Jestis
(Marcos 8:27-30; Lucas 9:18-21)
13K'e nga ijcho Jests ya i'nde hdnda 'mi Cesarea ts'e Filipo
kiskonangui-la jia xita xi kota'yat'aa-la. Kitso-la:
—¢K6 tso jha xita? ;Ya-na 'an xi Ki'ndi-la Xita xan-la yijo-na?
14Kitso jiia xita xi kota'yat'aa-la:

—Tjin xi tso: “Jé Juan xi kis'iin bautizar xita.” Ko tjin xi tso:
“Jeé Elias.” Tikoaa tjin xita xi tso: “Jé Jeremias.” Ko xi kj'eif
xita tso-né: “Jngoo xita xi kiichja ngajo-la Naina.”

15K'eé kitso Jesus:

—cKoa jno, ké bixén? ;Ya-na 'an?

16K'eé kiichja Simén Pedro Kkitso:

—Ji-né xi Cristo [xi x6 kisikasén-ne Naind], Ki'ndi-la Naina
xi tijnakon.

7Ikjoan kiichja Jests; kitso-la:

—MEé ta ndaa-lé nga ji Simén, ki'ndi-la Jonés. Jeé Naina
xi tijna ngajmii tsaké-lé ngats'ii kjoa koi; mitsa xita iso'nde
tsibéngjmi-le. 18'An, k'oad xan-lé nga Pedro 'mi-lé [nga ndajo
tso-ne]; yaa ison ndajo je kindaasoan naxandé-na; nas'in jé
nga'nd-la kjoabiyaa mikii siikijne-la jia xita naxanda-na.
19'A4n tsjaa-le ibi-la xotjoa-la naxanda xi jé otixoma-la jé xi
ngajmii nchroba-ne; ngats'ii kjoa xi koi'ndi i iso'nde, tikoaa
jan ngajmii Naind tsja'nde-né; ko jha kjoa xi mikii koj'ndi i
iso'nde, tikoaa jan ngajmii, Naind mikii tsja'nde.

20 Jestis kitso-la jia xita xi kota'yat'aa-la:

—XKi yéa xi béngjmi-la nga 'an-né xi Cristo [nga 'adn
kisikasén-na Naind].

K'oaa s'in tsibéngjmi Jests kjoabiyaa-la
(Marcos 8:31-9:1; Lucas 9:22-27)

21 Tikoi-ne nachrjein Jesus tsibits'ia nga tsibéngjmiya-la xita
xi kota'yat'aa-la nga je, jan kjoi Jerusalén, koa jiia xita jchinga
ko xita sko-la no'mii ko xita xi okdya kjotixoma-la Naina xi
kiskii Moisés, tseé kjo'in tsja-la. Siik'en-né. Tanga k'e nga
kijcho jan nachrjein, kjoadya-la. 22Jé Pedro k'eé kiiko Jestis
fidnda it'aa xin nga kiichjako nga mikii ndaa tjin koni tso.
Kitso-la:

—Na'en, ki k'oaa s'in nikitsjiin. Mi k'oaé tso Naina nga
k'oas'in komat'in.

23Tanga Jesus kisikéfaya, kitso-la je Pedro:

—Tisit'aaxin-nd ji xita neii. Ta mején-lé nga jé binchaatsji-na.
Mitsa k'oas'in nikitsjiin koni s'in tjin kjohitsjeén-la Naina.
Ngaji ta k'oad s'in nikitsjiin koni s'in tjin kjohitsjeén-la xita.

24 Jestis k'eé kitso-la xita xi kota'yat'aa-la:

—Tsa ya xi mejen-la nga xita ts'an koma, katatsjeiin-takon
mé xi mején-la yijo-la; koni jngoo xita xi 'yajen kro-la,
katijnandaa nga siikjeiin kjo'in xi kjoa ts'an; ndaa katjit'aa-na.
25Nga nita ya xita xi mejen-la kochrjetji yijo-la nga nimé
kjo'in sako-la, ta sad siichija-né ko kjo'in kijnajiin; tanga je xi
tijnandaa nga tsja yijo-la xi kjoa ts'an, sako-la kjoabinachon
nga it'aa ts'an ndaa kijna. 26 ;jMé xi siikijne jngoo xita nas'in
tjoé yije-la iso'nde tsa siichja inima-la? Nimé. ;A komaa
koiichji kjoabiyaa jngoo xita xi majin-la nga kiya? Majin. 2'An
xi Ki'ndi-la Xita xan-la yijo-na kitjojeén ijngoo k'a-na nga
kjoikoaa kjoajeya-la Na'én-na ko akjale-la nga sichikon-t'ian
nga jngoo ijngoo xita koni s'in kisikitason. 28 Qkixii xi xan-no,
titsajnajiin i'nga ijndé xita xi mi ki kiya skanda k'e nga skoe-na
xi Ki'ndi-la Xita xan-la yijo-na nga kitjojen ijngoo k'a nga
kotiixoma.

Kii koma nga jahatjiya i'n6 isén-la Jesis ya iso'nga nindoo
(Marcos 9:2-13; Lucas 9:28-36)
1 7 1Nga koma joon nachrjein Jests kiimijin-jno jngoo
nindoo xi 'nga Kkji; kiiko jé Pedro, Jacobo, ko Juan xi

'ndse ma Jacobo. 2K'e nga ijcho i'nde je, Jests, jahatjiya {'fi6
isén-la nga nguixkon jiia xita koi. K'oad kji koma isén-la koni
kji ts'of ko je nikje-la kjochroba-né koni isén ndobé. 3Jfia xita
koi ta nito6n kijtsee Moisés ko Elias nga nchijo6kjoo Jests.
4Pedro kitso-la Jesus:

—Na'én, ndaa tjin nga i titsajnad; tsa mejen-lé jan ni'ya
xkéjnda kindaa-jen, jngoo tsiji, jngoo ts'e Moisés ko xi ijngoo
ts'e Elias.

5K'e nga tichja Pedro, j'ii jngoo 'nguién-la ifi xi ote kji xi
tsibi'ma xita koi, ko ya jjiin ifi kina'ya jngoo-la 'én xi kitso:

—Jé jee xi ki'ndi-na xi 'fi6 matsjake ko xi x6 jaajiin-na; je
tind'ya-la.

6Jha xita xi kota'yat'aa-la Jesus k'e nga kii'nchré, ta
kitsakjon-né. K'eé tsoyijo tsakjan skanda it'aa nangui. 7Jests
kiikasit'aa chrafia-la; kisikjaniya-la, kitso-la:

—Tisitjeen, ki tsakjén-jen.

8K'e nga kiskootsejeén xita koi mi ti ya tjin-ne. Ta je tajngoo
sijna Jesus.

9K'e nga inchrohojen-t'aa-ne nindoo, Jesus kitso-la:

—XKi yé xita xi bénojmi-la je kjoa xi ka'yaa skanda k'e nga
kjoadya-na it'aa ts'e kjoabiyaa 'an xi Ki'ndi-la Xita xan-la
yijo-na.

10 Jfia xita xi kota'yat'aa-la Jests kiskonangui-la, kitso-la:

—:Mé-ne kotso-ne xita xi okdya kjotixoma-la Naina xi kiskii
Moisés nga je Elias kjoii itjon?

11 Jests Kitso:

—OQkixi-né, je kjoii itjon Elias, ko je koiindaajiin yije kjoa.
12Tanga 'an, k'oad xan-no, je Elias, jyeé j'ii. Jia xita, mikii
kijtseexkon. Ta k'oad s'in kisiko koni s'in mejen-la. K'oaé
tis'in komat'ian 'an xi Ki'ndi-la Xita xan-la yijo-na; tseé kjo'in
tsjd-na jia xita.

13Jfa xita xi kota'yat'aa-la Jesus k'eé kjochiya-la nga jé
Jests, k'e nga tichja it'aa ts'e Elias, je Juan xi kis'iin bautizar
xita xi otso-la.

Kés'in koma kitjokajiin inima ch'o-la neii xi tjin-la xita
(Marcos 9:14-29; Lucas 9:37-43)

14K'e nga ijcho Jesds nanda titsajna xita xi kjin ma-ne, jngoo
xita ijcho kasit'aa-la nga tsasixké'nchit'aa-la, kitso-la:

15—Na'én, chahimai ki'ndi-na. Ch'in biyaaxin tjin-la.

'N6 tse kjo'in sikjeiin. Jyeé kokjin k'a kaajiin ni'in ko
nanda. sI{ kof'iiko-la jha xita xi kota'yat'aa-le, tanga mikii
mandaa-la.

17 Jesus kitso:

—Jno xita xi mikii mokjeiin-no it'aa ts'an xi ch'o 'ne.
¢Skanda mé nachrjein kétijnako-no? ;Skanda mé nachrjein
ska-na kjoa-no? Nchrohéko-na jé ti ijndé.

18 Jestis tsohdtiko jé inima ch'o-la neif koa itjokajiin-ne yijo-la
je ti. Tije-ne hora, nito6n kjondaa-ne.

19 Jfia xita xi kota'yat'aa-la Jesus kiskonanguit'aaxin-la.
Kitso-la:

—¢Mé-ne ngajen mikii kobitjojiin-najen jé inima ch'o-la
neii?

20 Jests kitso-la:

—Mikii koma-no koi-né nga ta chiba mokjeiin-no it'aa ts'an.
Okixii xi xan-no tsa ta okji kokjeiin-no koni kji xojma mostaza
nga itsé kji, koma k'oin-la nindoo: “Tixin ijndé. T'in jan
xijngoaa nanda it'aa xin.” Koa jé nindoo kosit'aaxin-né. Jiio,

nimé kjoa xi 'in koma-no tsa ndaa kokjeiin-no. 21Jiia inima
ch'o-la neii xi okjoan, k'eé bitjokajiin nga nokjoat'aa-la Naina
ko nga bijnachjaan.

K'oaa s'in tsibéngjmi Jests kjoabiyaa-la xi ma-ne jo k'a
(Marcos 9:30-32; Lucas 9:43-45)

22K'e nga tafa kitjen nga tjima ya i'nde Galilea, Jesus
kitso-la jia xita xi kota'yat'aa-la:

—'An, xi Ki'ndi-la Xita xan-la yijo-na, yaa tsgba'fid-na jha
xita, 23jkjoan siik'en-na. Tanga k'e nga kijcho jan nachrjein
nga kiyé4, kjoadya-na.

Jfia xita xi kota'yat'aa-la k'e nga kii'nchré 'én koi ta ba
koma-la.

Tsojmi xi machjitji ts'e ingo itjon

24K'e nga ijcho Jests ko xita xi kota'yat'aa-la jdn naxanda
Capernaum, jiia xita xi bixké ton ts'e ingo itjon kiskonangui-la
Pedro kitso-la:

—Jé Maestro-le, ¢a mikii bichji ton ts'e ingo?

25 Jé Pedro Kkitso:

—Jon, bichji-né.

K'e nga jahas'en ni'ya Pedro, Jests, je kiichja itjon-la,
kitso-la:

—¢K6 si Simén, jé xitaxd itjon xi i iso'nde ts'e, ya-né xi
sikichjitji tsojmi ko ton-s&? ¢A jha-né xi i naxanda-la, o xi
jid-né xi xin i'nde-la?

26 Pedro kitso:

—Jia xi xin i'nde-la xi bichji.

K'eé kitso-la Jesus:

—Jha xi i naxanda-la nimé koiichji. 27Tanga mé-ne nga mi
ch'o kitso-na jia xita, t'in jan indii ndachikon. Tikatjen-jiin
kicha liba-le xi tsoba'nié tin, koa jé tin xi chjoé itjoin, chix'eii
tso'ba; ya tji'a jngoo ton. Komaa-ne nga kichji xi ts'an ko tsiji.
Tikoii, tichji-la.

Ya xita-ne xi tijna itjon it'aa ts'e Naina
(Marcos 9:33-37; Lucas 9:46-48)
1 8 1Jiia nachrjein koi jiia xita xi kota'yat'aa-la Jesus
ijjchokon nga kiskonangui-la; kitso-la:

—Jna xita xi jé otixoma-la xi ngajmii nchrobé-ne, ;ya-ne xi
tijna itjon nga isa 'f6 chji-la?

2 Jesus kiichja jngoo-la ndi ti. Kisikasijna jngoo osen-la jfia
xita. 3Kitso:

—Okixif xi xan-no, jfio, tsa mi ki sikjatjiya-la kjohitsjeén-no
ko tsa mi ki k'oas'in s'een koni jia ndi ixti mikii kitjas'en-jiioo
fidnda tihotixoma jé xi ngajmii nchroba-ne. 4Jé xi sikjajen-la
inima-la koni ndi ti j&, jé-né xi tijna itjon-la ngats'ii xita xi je
tihotixoma-la xi ngajmii nchrobé-ne. 5Nita ya-ne xi it'aa ts'an
skoétjo jngoo ndi ti koni jé, 'adn xi skoétjo-na.

Mé xi ok'in-la jiia xita xi jé otsji-la xita xi kj'eii
(Marcos 9:42-48; Lucas 17:1-2)

6’Nita ya-ne xi jé skinijiin jngod ndi xita ima xi mokjeiin-la
it'aa ts'an, isaa-la ndaa koma tsa singui'fié jngoo ndajo natsi
is'iin, ikjoan sikatjen-jiin ndachikon fidnda nga 'i6 nanga
'ncha nanda. 7Ima x4-ne jiia xita iso'nde nga tjin jchan xita xi
otsji'nde-la nga mején-la nga saké jé. Tanga x6 k'oad koma-ne
iso'nde, tanga ima x6-né je xita xi Otsji-la jé xi kj'eif xita.

8’Tsa je ndsaa ko ndsokoo 6tsji jé-no, tichatjon koa kjiin
tikatsjoo. Isad ndaa-né tsa xkodn titsjood nga kitjas'een fianda
s'e-no kjoabinachon, mi k'oaa-ne tsa jo0 ma ndsaa ko ndsgkoo
koa jan ongui6 jjiin ni'in ts'e i'nde kjo'in nita mé nachrjein-ne.
9Tsa jé xkoon 6tsji jé-no, tinachrjed, kjiin tikatsjoo. Isaa
ndaa-né tsa jngoo ma xkoon nga kitjas'een fidnda s'e-no
kjoabinachon, mi k'oad-ne tsa jo ma xkoon koa jan onguié ijiin
ni'in ts'e i'nde kjo'in.

Kjoa xi mangéson ts'e orre xi kichija
(Lucas 15:3-7)

10°Njjngoo ndi xita koi xi nachrjenguioo; k'oad xan-no, jan
ngajmii, jiia akjale-la xita koi, yaa titsajna kjit'aa nga nguixkon
Na'én-na xi tijna ngajmii. 1''An xi Ki'ndi-la Xita xan-la yijo-na
koii x4 j'i-na nga j'i kachrjekajhaa kjo'in jha xita xi kichija.

12;K6 bix6n? Tsa jngoo xita xi jngoo sindo ma orré-la
koa tsa sijchaya jngoo jan ijiin ijia, ¢a mitsa siikitsajna jia
xi fiijjon-kaan ko chrj'oon fijon ma nga kjoi kéatsji je orré
xi kichija jngoo? 13 Tsa kotsji-la, okixii xi xan-no, isaa tsja
koma-la nei-la jé orré xi jngod ma, mi k'oad-ne jiia xi kjin ma

xi mi ki kichija. 14K'oaé s'in mején-la Nainé xi tijna ngajmii
nga nijngoo xita siichja inima-la.

Mé xi mochjeén k'e nga sindaajiin jngoo-la xita
(Lucas 17:3-4)

15’Tsa jé 'ndsi ch'o tisiko-lé, tin6kjoa-la k'e nga ta jé tajngoo
tijna; tindaajiin-koii je kjoa-la; tsa kji'nchré-le, jyeé ndaa
kichiba-no 'ndsi. 16 Tanga tsa mikii kji'nchré-le, k'eé tindkjoa-la
tsa jngoo ko tsa jo xita mé-ne nga kji'nchré yije-ne 'én xi chiba
koni s'in tichja Xojon-la Nainé nga tso: Mochjeén-né tsa jo ko
tsa jan xita xi tsja 'én nga koma sindaajiin nita mé kjoa-ne
mé-ne nga chji-la. 7Tsa mikii 'nchréfijon-la jia xita koi,
koatin-la xita naxanda-la Naing; koa tsa mikii 'nchrénijon-la
jha xita naxandéa-la Nain, ta k'oas'in jchatakoin koni tsa
jngoo xita xi mikii beexkon Naind, koni tsa jngoo xita xi
tsojmi sikichyjitji.

18°Qkixif xi xan-no, jiio, ngats'ii kjoa xi koi'nde i iso'nde,
tikoaé jan ngajmii Naind tsjd'nde-né; koa jna kjoa xi mikii
koi'nde i iso'nde, tikoad jan ngajmii Naind mikii tsja'nde.

19°’lingoo k'a koa xan-no: tsa jo ma-no i iso'nde xi tijngod
takon nga sijét'aa-la Na'én-na xi tijna ngajmii nita mé kjoa-ne,
tsja-no. 20Ya fidnda titsajna jo jan xita-na xi it'aa ts'an bixofia,
yaa tijnajiin osen-la.

21K'eé kii kasit'aa chrafa-la jé Pedro, kiskonangui-la Jesus,
kitso-la:

—Na'én, ¢ké tjin k'a siijjchaat'aa-la xinguiaa k'e nga tsa ch'o
tisiko-na? ¢A skanda itoo k'a?

22 Jestis kitso-la:

—Mitsa xan-lé itoo k'a; xadn-lé itoo k'a xi jan-kaan ko te.

Jngoo chi'nda xi mi ki kisijchaat'aa-la xikjin

23’Koni s'in otixoma jé xi ngajmii nchrobé-ne, k'oaa s'in tjin
koni kis'iin jngoo xitaxa itjon xi kisijé-la kinda xita chi'nda-la.
24K'e nga tis'in kinda j'ii jngoo chi'nda-la xi 'n6 kjin millén ton
kitjen-la. 25Chi'nda jé tsjin-la ton xi koiichji-la. Jé nei-la kitsjaa
okixi nga katasatijna osen je cha, ko chjoén-la ko ixti-la,
ngats'ii tsojmi xi tjin-la mé-ne nga kochji-la ton xi kitjen-la.
26 Chi'nda jé tsasixké'nchit'aa-la je nei-la; tsibitsi'ba-la, kitso-la:
“Na'én, tjin-le kjondaa, chifnakjoa-n4; kichji yijeé-leé ngats'ii xi
kitjen-na.” 27Jé nei-la kjohimakee chi'nda-la, kisijchaat'aa-la
nga yije kinda xi kitjen-la koa kisikijnandeii-ne. 28 Tik'e-ne
nga itjo ni'ya chi'nda je, kisatiikjoo jngoo chi'nda xikjin
xi tikoa ton kitjen chiba-la xi ts'e. Kitsoba'fi6 is'iin nga
mején-la kinchajta-la, kitso-la: “Tichji-na xi kitjen-le.” 22Koa
jé chi'nda xikjin tsasixké'nchit'aa-la, tsibitsi'ba-la. Kitso-la:
“Chifiakjoa-na, kichji yijeé-lé xi kitjen-na.” s°Tanga jé mikii
kokjeiin-la. Ta saa nday4 kiskinis'en skanda k'e nga koiichji
yije-la kéhotjin xi kitjen-la. 31K'e nga kijtsee jiia chi'nda xikjin
xi i'nga, bad koma-la. K'eé kii tsibénojmi-la nei-la ngats'ii kjoa
xi koma. 32Jé xitaxd itjon xi nei-la, k'eé kiskinikjaa chi'nda
je, kitso-la: “Ji chi'nda xi ch'o 'ni. 'An kisijchaat'aa-1€ ngayije
xi kitjen-lé k'e nga tsibitsi'ba-na. 33 Tikoad ngaji tji'nde-lé
nga jchahimachii chi'nda xinguii koni s'in kisiko-lé nga
kjohimakee-le.” 34Je nei-la kjojtii-la, k'eé kitsjaa okixi nga
kat'ii-la kjo'in skanda k'e nga koiichji yije xi kitjen-la.

35 Jests Kkitso:

—Jno k'oaa tis'in sitko-no nga jngoo ijngod Na'én-na xi tijna
ngajmii tsa nga mi koo inima-no sijchaat'aa-la jé-la xinguioo.

Kiis'in tsakdya Jesus it'aa ts'e xita xi tsjiin xikjin
(Marcos 10:1-12; Lucas 16:18)
19 1K'e nga jye kiichja Jesus, kii-ne ya Galilea jan nangui
Judea xi tijna xijngoaa xajnga nandé Jordan. 2'N6 kjin
xita kiitjingui-la koa yaé kisindaa-ne i'nde jé jia xita xi xk'én.

3Jjcho i'nga xita fariseo ya fidnda tijna Jestis nga mején-la
skénachan-la. Ikjoan kiskonangui-la, kitso-la:

—¢A tji'nde-la xi x'in nga tsjiin chjodén-la xi nita mé
kjoa-ne?

4Jesus kitso-la:

—¢A kj'ee bixkejfiod Xojon-la Nainé nga tso: “Naind, k'e
nga sa tsibindaa xita, tsibindaa x'in ko chjo6n”? 5K'oaé kitso:
“K'oad ma-ne nga je x'in siikijna na'én-la ko nea-la nga kijnako
chjoén-la. Ta jngoo xita koma-ne ingajo.” 6 Mitsa ti joO ma-ne,
ta jngoo koma-ne. K'oif kjoa-la nga mi ya xita tji'nde-la nga
siitsjiin-ne xikjin xi Nainé kisijngoo.

7Jfia xita fariseo kiskonangui-la Jesus:

—¢Mé-ne jé Moisés kitsjaa'nde-ne nga tso: xojon katasindaa
nga koma tsjin xikjin xita?

8 Jests Kkitso-la:

—Koii-né nga téjadjiin tjin inima-no, Moisés kitsjaa'nde-no
nga kijnioo ichjin-no, tanga k'e nga sa tats'en-la kjoa, mi k'oad
s'in tjin. °'An k'oad xadn-no, je x'in xi tsjin-ne chjooén-la, tsa
mitsa kjoa chijngui tisiko, ko tsa kj'eii chjo6n kixan-ko, jyeé
kjoa chijngui tis'in jé x'in. Tikoaa tsa jé x'in xi kixan-ko jngoo
chjoén xi kitsjiin x'in-la, tikoaa kjoa chijngui tis'in.

10 Jfia xita xi kota'yat'aa-la Jests kitso:

—Tsa k'oaé s'in 'iin tjin kjoa ts'e xita xi bixan, isad-la ndaa
s'e tsa mi ki kixan xita.

11 Jesus kitso-la:

—Tjin xita xi mikii mokjeiin-la kjohitsjeén je; ta jha xita
xi Naind x6 k'oas'in kitsjaa-la. 12 Tjin xita xi mikii bixan nga
x6 k'oas'in kits'iin-ne nga mi ichjin siis'in-la; tikoa tjin xita
xi xita xikjin okisiko nga mi ichjin siis'in-la; tikoaa tjin xita
xi mikii bixan nga k'oas'in tsibine-la yijo-la nga mi ichjin
siis'in-la nga mejen-la siix4 it'aa ts'e kjotixoma-la ngajmii.
Jna xita xi chikjoa-la nga mokjeiin-la kjoa koi, k'oas'in
katasikitason.

Kii kitso Jestis nga kisichikon-t'in nd{ ixti
(Marcos 10:13-16; Lucas 18:15-17)
13Jfa xita j'iiko-la ndi ixti fidnda tijna Jesds nga mején-la
koot'aa-la tsja ko kiitsi'batji, tanga jiia xita xi kota'yat'aa-la
Jests tsohotiko jia xita xi jlitko ndi ixti. 4K'eé kitso Jests:

—Tjii'nde-1a jha ndi ixti nga katjanchrobdkon-na. Ki
binchahikon-la. Jia xi k'oa s'in tjin inima-la koni ts'e ndi ixti,
jyeé ts'e ngats'ii kjondaa xi tjin ya fdnda tihotixoma jé xi
ngajmii nchrobéa-ne.

15 Jestis tsohdson-la tsja jha ndi ixti; ikjoan kii-ne ya i'nde jé.

Xita xi "6 kjin tsojmi tjin-la
(Marcos 10:17-31; Lucas 18:18-30)

16 Jngoo xita ijchokon Jests, kiskonangui-la, kitso-la:

—Maestro, ¢mé kjondaa xi s'iaan nga s'e-la kjoabinachon
inima-na nita kjé-ne?

17 Jesus kitso-la:

—¢Mé-ne chjinangui-nd it'aa ts'e kjoa xi ndaa tjin? Mitsa
yéa tjin xi ndaa xita, ta jngoo Naind. Tsa mején-l¢é nga s'e-lé
kjoabinachon nita kjé-ne, tikitasoin kjotixoma-la Naina.

18Xijta je kiskonangui:

—;Néa-laa kjotixoma-ne?

Jesus kitso-la:

—“Ki xita nik'in; ki kjoa chijngui 'ni; ki chijé 'ni; ki 'én ndiso
nokjoi it'aa ts'e xita xi kj'eii; °jchaxkoin na'én-1¢ ko nea-l¢;
titsjachi xita xinguii koni tsa ti yijo tsiji-ne.”

20—Ngats'ii kjotixoma koi jyeé kisikitasoan —Kkitso je ti—.
¢Mé xi chija isa-na?

21 Jesus Kkitso-la:

—Tsa mejen-lé nga ngui kixi kijni, t'in, tatijni yije tsojmi
xi tjin-le. Je ton-le tika'bi-la xita ima mé-ne nga s'e-lé kjoa
machikon-t'in jan ngajmii. Ikjoan nchrobatjingui-na.

22Xjta jé, k'e nga kii'nchré 'én koi, ta bad koma-la, koii
kjoa-la nga 'ii6 kjin tsojmi tjin-la.

23K'eé kitso-la xita xi kota'yat'aa-la Jests:

—OQkixif xi xan-no. 'N6 'in koma-la jha xita nchiné nga
kjoahas'en-jiin fidnda tihotixoma jé xi ngajmii nchroba-ne.
24Ngui jngoo k'a koxan-no, isad mi 'in koma-la jngoo cho
camello nga kjoahas'en xkon nindoo xi tjahafia-ne nikje, mi
k'oaéd-ne koni jngoo xita nchiné xi 'ié tjin-la tsojmi nga koma
kjoahas'en-jiin fdnda tihotixoma jé xi ngajmii nchroba-ne.

25K'e nga kii'nchré 'én koi jia xita xi kota'yat'aa-la Jesus ta
kjoxkoén-la. K'eé kitso:

—¢Ya-né xi kitjokajiin kjo'in kjoa ts'e jé-la?

26 Jests kiskoo'an, kitso-la:

—Jna xita mikii koma-la kochrjekajiin kjo'in inima-la. Tanga
xi Naina komaa-la ngats'ii kjoa.

27K'eé kitso Pedro:

—Na'én, ngajen, jyeé kinikitsajna yije-jen ngats'ii tsojmi xi
tjin-najen, koa ji tjaatjingui-lejen. ;Mé€ xi tjoé-najen?

28 Jesus kitso-la:

—Xi okixii xi xan-no, k'e nga kijcho nachrjein nga koxitseya
ijngoo k'a iso'nde, ko 'an xi Ki'ndi-la Xita xan-la yijo-na,
k'e nga kétijnasoan ixile xi '1i6 jeya tijna, jiio, xi jye 'an
tjaatjingui-na, tikoaa yaéa kitsajnason ixile ts'e kjotixoma xi
tejo ma-ne, nga jiio kindaajiin-1a jha xita xi tejo tje-la ts'e
naxanda Israel. 22Ngats'ii xi kjoa ts'an kisikijna ni'ya-la, 'ndse,
ndichja, na'én-la, nea-la, chjo6n-la, ixti-la, nangui-la, jngoo
sindo k'a k'oa tjin tjoé isa-la. Tikoaa tjoé-la kjoabinachon nita
kjé-né. s0I'ndei, kjin xita xi titsajna itjon, k'e nga koma iskan
jha kitsajna tjingui. Ko xi titsajna tjingui i'ndei k'e nga koma
iskan jia kitsajna itjon.

Chi'nda xi kisixako tsojmi tje

2 O ’Koni s'in otixoma jé xi ngajmii nchroba-ne, k'oaa

s'in ngaya-la koni tsa jngoo xita xi tjin-la nangui.
Kii nga tajiioya nga kil katsji chi'nda xi siixdko fidnda tjin-la
too uva. 2K'e nga jye tsibindaajiin-ko nga koiichji-la koni tjin
sikijne xita chi'nda nga jngoo nachrjein, ikjoan kisikasén
fianda kisixa. 2Ijngod k'a kil jé nei-la x4 koni xi fiijjaan-la
nga tajiioya. Kijtsee isa chi'nda xi tiyijojiin nditsin xi tsjin-la
x4. 4Kitso-la: “Tangui6 tixdko-nd. 'An kichji-no koni tjin
machji-nd.” Kii chi'nda koi nga kisix4. sJe& nei-la x4, kil ijngoo
k'a k'e nga ijcho nchisen. Tikoad kii ijngoo k'a k'e nga ijcho
xi jan nga kjohoxon. 6Jye-la ijcho tsa xi 'on nga kjohoxon,
itjo ijjngoo k'a jé nei-la x4; koa kisako isa-la chi'nda xi ta jyo
titsajna. Kitso-la: “;Mé-ne ta jyo titsajna-no ké nga ko'ba-no
nachrjein nga mi nix4-n0?” 7Jiia chi'nda koi kitso: “Koii-né
nga mi ya tsjé xa-najen.” K'eé kitso-la: “Tanguié ndaa tsa jiio;
tangui tix4a jan ijiin tsojmi tje-na.” 8K'e nga jye kojno, jeé nei-la
x4 kitso-la jé xita xi sikinda chi'nda-la: “Tin6kjoa-1a ngats'ii
chi'nda. Tichji-la. Tits'iako-ne jiia xi iskan kofahas'en xa-la;
koa jfia xi itjon kofahas'en, tikjehet'aa-ne.” °K'eé kiichja-la jia

chi'nda xi jahas'en xi '0n nga kjohoxon; k'oaé tjin tsibichji-la
koni tjin chji-la nga jngoo nachrjein nga jngod ijngoo. 1°K'e
nga kjochji-la jha chi'nda xi jahas'en tajfioya, k'oad koma-la
tsa isad tse kochji-la. Tanga ta ngéson tjin kjochji-la koni tjin
machji-la nga jngoo nachrjein nga jngoo ijngoo. 11K'e nga jye
kjochji-la chi'nda koi ikjoan tsibits'ia nga tsatit'aa je nei-la
xa. 12Kitso-la: “Jna chi'nda xi iskan kobijché, ta jngoo hora
kasix4, koa ngajen kanixa-najen nga ko'ba nachrjein koa
kanikjeiin-lajen ndoba nga ko'ba nachrjein. Ta ngason tjin
tibichji-n4jen.” 13Tanga jé nei-la x4 kitso jngoo-la jiia chi'nda:
“Ji amigo mitsa mé xi ch'o tisiko-l¢; k'oad tjin tibichji-le

koni tjin chji-la nga jngoo nachrjein nga k'oad s'in kachiba.
14Chjoi chji-lé koa t'in-ne. K'oaa s'in mején-na nga k'oa ti tjin
tsjaa-la je xi iskan kasixa koni tjin titsjaa-le. 15Nga ko ton-na,
¢ami tji'nde-na nga k'oas'in s'iaan koni s'in mején-na? ¢A
maxitakon-né nga 'an ndaa xita?”

16 Jesuis kitso isa:

—LK'o0aa s'in koma jiia xita xi titsajna tjingui nachrjein i'ndei,
nga koma iskan, jia kitsajna itjon; koa jfia xi titsajna itjon
i'ndei nga koma iskan jia kjoehet'aa-ne. [Kjin ma-ne xi x6
chja-la Naina tanga chiba ma-ne xi tjajiin.]

K'oaa s'in tsibéngjmi Jestis kjoabiyaa-la xi ma-ne jan k'a
(Marcos 10:32-34; Lucas 18:31-34)

17 Jests k'e nga nchifi jdn naxanda Jerusalén,
kiichjat'aaxin-la jha xita xi kota'yat'aa-la xi tejo ma-ne,
kitso-la:

18—['ndei nga titsahonguiid naxandda Jerusalén, 'an xi
Ki'ndi-la Xita xan-la yijo-na yaé tsoba'né-na xita sko-la no'mii
ko xita xi okdya kjotixoma-la Naind xi kiskii Moisés nga
koii'né-na kjoabiyaa, ®ikjoan siingatsja-na jfia xi mitsa xita
judio nga siisoba-na, koja-na, koot'aa-na kro. Tanga xi koma
jan nachrjein kjoadya-na.

Kjondaa xi kisijé nea-la Jacobo ko Juan
(Marcos 10:35-45)
20Nea-la Jacobo ko Juan ixti-la Zebedeo ijchokon fdnda
tijna Jestus. Tjiko ixti-la. Tsasixké'nchit'aa-la Jesis nga Kkisijé
jngoo-la kjondaa. 21 Jests kiskonangui-la, kitso-la:

—¢Mé xi mején-le?

Jé chjoon kitso:

—Ya nanda kotixomai, tjii okixi nga ya katiyijot'aa-lé
ixti-na. Jngoo katijnakixi-lé koa jngoo katijnat'aa-lé xi
ngaskoén-le.

22 Jesus kitso-la:

—Mikii 'yaa mé xi nijé. ¢A kichikjoad-no nga kotojioo jé
kjo'in xi 'an kotojiiaa?

Xita koi kitso:

—XKichikjoad-najen.

23K'eé kitso-la Jesus:

—OQkixi-né, k'oaa tis'in kotojfioo kjo'in koni 'an, tanga xi 'an
tsjaa-no nga ya kitsajnat'aa-na ya kixi-na ko ngaskén-na mitsa
'an oko-na nga tsjaa-nod. Jia i'nde koi, jiia tjoé-la xita xi Naina
titsajnandaa-la nga tsja-la.

24K'e nga kii'nchré jiia xita-la Jests xi i'nga xi te ma-ne,
kojti-la it'aa ts'e xita xi joO ma-ne. 25 Jests kiichja-la, kitso:

—Jyeé tijiin-no nga jfia xita sko-la naxand4, nangui
sikitsajna xita-la xi jfia otixoma-la. Tikoad jfia xita xi 'nga
x4 tjin-la, jha xi bee nga otixoma-la xita. 26 Tanga jiio mikii
k'oas'in s'een. Tsa jngoo xita xinguioo mején-la 'nga kijna,
jé xi katasix4-la xita xi i'nga. 27Ko jé xi mejen-la kijna itjon,
chi'nda-no katama. 28'An xi Ki'ndi-la Xita xan-la yijo-na, mitsa
koi x4 j'i-na nga 'an kos'in-na, ta sad 'an siixa-la xita xi i'nga
ko tsjaa yijo-na nga kiyd mé-ne nga kjin xita kitjokajiin-ne
kjo'in xi kjoa ts'e jé-la.

Ko kisiko Jestis nga kisindaa-ne xita
xi jo ma-ne xi mikii tsején-la
(Marcos 10:46-52; Lucas 18:35-43)
29K'e nga jye nchifi-ne ya naxandé Jerico, kjin xita
kiitjingui-la Jesus. 3°Ya indii ndiya koni s'in tifi Jests, jo xita
xi mikii tsején-la titsajna. K'e nga kii'nchré nga jé Jesus tifaya
ndiy4, 'n6 kiichja-la kitso-la:
—iNa'én, nga ya nchrobat'aa-ne tje-la xitaxa itjon David [nga
ji tijna ngajo-la] jchahimatakon-ngjen!
s1Jha xita xi tjiko Jests tsohétiko-ne nga jyo katitsajna,
tanga jiia xita xi mikii tsejen-la, isaa 'né kiichja, kitso:
—iNa'en, xi tje-la David, jchahimatakon-najen!

2K'eé tsasijna Jests koa kiichja-la, kiskonangui-la, kitso-la:

—¢Mé xi mején-no nga siiko-no?

33 Jna xita koi, kitso:

—Na'én, mején-najen nga katatsején-najen.

34 Jests kjohimakee jiia xita koi. Tsohét'aa-la tsja xkon koa
nitodén kjotsejen-la. Ikjoan kiitjingui-la Jesus.

K6 kitso xita naxanda k'e nga jahas'en-jiin Jests jan Jerusalén
(Marcos 11:1-11; Lucas 19:28-40; Juan 12:12-19)
2 1 1K'e nga jye kjomee bijché chrafia-la naxanda
Jerusalén ijcho jngoo naxandé xi 'mi Betfagé ya
chrafat'aa-la nindoo Y4 Olivo. Jesus kisikasén jo xita xi
kota'yat'aa-la. 2Kitso-la:

—Tanguié jan ndi naxanda itsé xi kijnat'aa jan koa ya saké
jngoo-no orra xi tjit'aa'né ko ndi barré ki'ndi-la. Chijnda'né
koa nchrohéko-na. 3Tsa ya xi ko kitso-no, kot'in-la: “Jé x6
Na'én-né kochjeén-la koa nitoén x6 sitkasén-ne.”

4K'0oaa s'in koma mé-ne nga tsitason-ne koni s'in kiskii xita
xi kiichja ngajo-la Nain4, nga tso:

5 Kot'in-la naxanda Sién:

“Chitsején-1a Xita Itjon-1&;

nga jif nchrobd katsején-l¢;

imaa kji;

tinason jngoo-la burrd,

jngoo ndi burrd itsé xi ki'ndi-la cho ch'a.”

6Kii jiia xita xi kota'yat'aa-la Jesus, k'oas'in kisikitason koni
s'in kisatiixa-la. 7’K'e nga ijchoko nanda tijna Jests jé orra
ko ki'ndi-la, jiia kisikjeén nikje-la nga tsohéjtsa-la; ikjoan
tsibijnason-la Jests. 8Koa jha xita xi kjin ma-ne tsohdjngoo
nikje-la ya iya ndiya. Tjin i'nga xi chrja-la ya tsate, ikjoan
tsoh6jngoo iya ndiya. °Jia xita xi tjima itjon-la ko xi tjingui-la
tsibits'ia nga 'né kiichja, kitso:

—iJeya katijna jé xi ya nchrobéat'aa-ne tje-la xitaxa itjon
David [nga jé kijna ngajo-la]! {Mé ta ndaa-la je xi nchrobé
ngajo-la Na'én-nd! jJeya choon jan ngajmii!

10K'e nga jahas'en Jests ya naxanda Jerusalén ngats'ii
xita naxandd ta kjoxkén-la, koa kiskonangui-la xikjin.
Kitso:

—¢Ya xita-ne je?

11 Jiia xita xi kjin ma-ne kitso:
—Jé xita xi chja ngajo-la Naina xi Jestis 'mi xi Nazaret ts'e,
ya nangui Galilea.

K'e nga tsachrje ingo itjon jiia xita xi otijna tsojmi
(Marcos 11:15-19; Lucas 19:45-48; Juan 2:13-22)
12 Jestis jahas'en ya nditsin ingo itjon-la Nain4, tsachrje yije
ngats'ii xita xi ya nchihotijna ko nchihotse tsojmi ya nditsin

ingo. Kisihitikja imjixa-la jia xita xi sikjatjiya ton ko tikoaa
kisikatsjoo ixile-la jia xi otijna nise paloma. 13Kitso-la:

—Jé Xojon-la Nainé tso-né: “Ni'ya-na, ni'ya-la ochiko6n
k'oin.” Tanga jii0, nguijo-la xita chijé titsa'né.

14Nga ya ingo itjon tijna Jesus, ijcho kinchat'aa-la xita xi
mikii tsején-la ko xi tsd'ya kjoan; jé Jests kisindaa-ne xita koi.
15 Jfia xita sko-la no'mii ko xita xi okdya kjotixoma-la Naina xi
kiskii Moisés kokjan-la k'e nga kijtseé kjoxkén xi kis'iin Jests
ko nga kii'nchré 'én-la jiia ndi ixti xi chjaya iya ingo itjon, nga
tso: “jJeya katijna jé xi ya nchrobat'aa-ne tje-la xitaxa itjon
David [nga je kijna ngajo-la]!” 1¢K'eé kiichja xita koi, kitso-la
Jests:

—¢A na'ya-né? ;A ndaa tso 'én xi chja jha ixti koi?

Jests Kkitso:

—Jon, 'nchré-na. ;A kj'eé bixkejioo Xojon-la Nainé nga
tso?:

Jia ndi ixti xi jtobé kjoan ko ki'nd{ xi sa oki,
jhia-né xi titsajnandaa nga jeya siikijna Naina.

17 Jestis yaa kisikitsajna jiia xita koi, itjojiin-ne ya naxanda
itjon Jerusalén. Kii jaAn naxandé Betania. Ya4 kisikjaya nga
nitjen.

K'e nga jé Jesus Kkisixi ya-la too iko
(Marcos 11:12-14, 20-26)

18K'e nga tajfioya nga tifi-ne Jerusalén, Jests, kjohojo-la.
1vKijtsee jngood ya-la too iko xi ya chrafia indii ndiya sijna. Kii
katsejen-la tanga nimé too yija-la. Ta xkaa tjin-la. K'eé kitso-la
Jests:

—Ni ti jngoo nachrjein koja-lé too.

Koa jeé ya too iko nitoén kixi. 20K'e nga kijtsee jha xita xi
kota'yat'aa-la Jests, ta kjoxkén-la. K'eé kiskonangui-la mé-ne
nga ta niton kixi-ne jé ya-la too iko.

21 Jests kitso-la:

—Xi okixi, tsa ndaa mokjeiin-no it'aa ts'an, tsa mi jo tjin-la
inima-no, komaé-no nga k'oas'in s'eén koni s'in kasikoaa
jé va iko; tikoad komada-no k'oin-la jé nindoo: “Tisixin; jan
tikatjen-jiin yijo-lé ndachikon.” Ko k'oad s'in koma. 22Ji0, tsa
ndaa mokjeiin-no nita mé xi sijé k'e nga kitsi'ba, k'oaa s'in
tjoé-no.

Kjotixoma xi tjin-la je Jests
(Marcos 11:27-33; Lucas 20:1-8)

23K'e nga jye koma kjoa koi, Jests jahas'en ya nditsin ingo
itjon ko k'e nga tihokdya-la xita ijchokon jha xita sko-la no'mii
ko xita jchinga-la jiia xita judio. Kiskonangui-la:

—¢Mé kjotixoma xi tsjd'nde-lé koni s'in 'ni? ;Ya xi kitsjaa-le
kjotixoma koi?

24 Jestis kitso-la:

—Tikoad 'an skonangui jngoo-no kjoa. Jiio, tsa kok'oin-na,
tikoad 'an k'oad xdn-no ya xi kitsjaa-na kjotixoma koni s'in
s'iaan. 25Je Juan, k'e nga kis'iin bautizar xita, ¢ya xi kitsjaa-la
kjotixoma? ¢A Naind-né xi tijna ngajmii, o xi ta xita-né?

Jna xita koi k'eé tsajodya-ne. Kitso-la xikjin:

—Tsa kixoan: “Naina kitsjaa-la kjotixoma”, kitso-na: “;Mé-ne
mikii kokjeiin-no it'aa ts'e?” 26Koa tsa kixodn: “It'aa ts'e
xita-né”, tsakjoon-na tsa koi nachrjein-la jha xita naxanda
skaan-ko-nd, nga ngats'ii, ngui k'oaa tso nga je Juan, jngoo
xita xi kiichja ngajo-la Naina.

27K'eé kiichja, kitso-la Jests:

—Mi ki 'ya-jen.

Koa je Jests kitso-la:

—Tikoaa 'an mikii k'oa xan-no ya xi kitsjaa-na kjotixoma
koni s'in s'iaan.

Kjoa xi mangason ts'e ixti xi jo ma-ne

28 Jestis kiskonangui-la, kitso-la:

—¢Jio, ké bixén? Jngoo xita xi jo ma ixti x'in-la kitso jngod
k'a-la jngoo ti-la: “Na'én, t'in, tixa-la jé too uva-na.” 2Ti jé
kitso: “Majin-na.” Tanga koma iskan, kisikitsjeen; k'eé kii sixa.
soNa'en-la k'eé kii nga kiikon ti xi ijngoo. K'oaa ti kitso-la.
Tanga ti je, kitso: “Ndaa tjin na'én, komaa kjidn.” Tanga mikii
kii. 31 ;N4-la4 nga ingajo ixti xi kisikitason-la na'én-la?

Jna xita kitso:

—Jé xi itjon.

K'eé kitso-la Jests:

—OQkixii xi xan-no, jha xita xi sikichjitji tsojmi ts'e Roma
ko jiia ichjin ské, isad niton kjoahas'en fidnda nga Naina
tihotixoma mi k'oad-ne koni jiio. 32Nga jé Juan xi kis'iin

bautizar xita k'oii x4 j'ii-ne nga tsakéya-la xita kés'in siijcha
yijo-la, tanga jio mikii kokjeiin-no. Koa jia xi sikichjitji tsojmi
ko jiia ichjin ska kokjeiin-la. Tanga jio ndaa nas'in ki'yaa yije
kjoa koi, mikii kinik4jno jé-no ko mikii kokjeiin-no.

Jiia chi'nda ts'en
(Marcos 12:1-12; Lucas 20:9-19)

33’Tind'yaa 1jngoo-la kjoa xi mangason. Jngoo xita xi
tjin-la nangui, tsibitje too uva ko tsibindii-la inchib4, ikjoan
tsibindaa jngoo i'nde fidnda tsi'ibngui nandé-la too uva.
Tikoa tsibindaa jngoo torre fidnda bitsajna xita nga sikinda
yije kéhotjin. Ikjoan kisikifia-la nangui-la xita xi kj'eii nga
kisixason. Ikjoan kii nei-la nangui fidnda i'nde kjiin. 3¢K'e
nga ijcho nachrjein-la nga jye kojcha too uva, jé nei-la
nangui kisikasén xita chi'nda-la nga kisijé-la xi jé oko-la
ts'e tod uva xi kojcha. 35Tanga jiia xita xi kisixdson nangui
kitsoba'fi xita-la jé nei-la nangui. Jngoo xi tsi'beé-la ko
jngoo xi kisik'en koa jeé xi ijngod ndajo tsibine. 3¢K'e koma
iskan jeé nei-la nangui isad kjin xita-la kisikasén tanga jfia
xita xi sixdson nangui ta ngason kisiko ngats'ii chi'nda xi
jlii.

37’K'e nga jyehet'aad-ne kisikasén ki'ndi-la. Kisikitsjeen kitso:
“Skoexkon-la ki'ndi-na.” 38 Jiia xita xi sixdson nangui k'e nga
kijtsee je ki'ndi-la nei-la nangui tsajodya-ne, kitso-la xikjin:
“Jeé jée xi tjoé kjotjo-la i'nde, sik'eén ko tsajan koma i'nde.”
39Kitsoba'iig, tsachrjejiin ya nangui fanda titje tod uva. Ikjoan
kisik'en.

40°J710, ¢ké bixén? K'e nga kjoii nei-la nangui, ¢;mé xi siiko
jha xita xi kisixdson nangui-la?

41J1na xita xi nchi'nchré kitso:

—Jngoo k'aa siik'en jia xita ts'en; mikii kohimakee. Ko je
nangui-la, kj'eii xita siikina-la xi koiichji ké kji oko-la k'e nga
kojcha too uva.

42 Jesus kitso-la:

—¢A kj'ee bixkejiioo Xojon-la Nainé nga tso?:

Je ndajo xi tsachrjekangui chjinechrjoé nga sa itjon,
je-né xi koma ndajo tats'en chrjé-la ni'ya.

K'oaa s'in kis'iin Naina.

Jid, ta maxkén-na k'e nga 'yaé kjoa koi.

en el mazateco de San Jerénimo Tecéatl. ©La Liga Biblica 2013



San Mateo 21, 22 66

43K'oif koxan-no jio, tjadxin-no kjoa machikon-t'in nga jé Naina
tihotixoma-no. Jia tjoé-la xita xi k'oas'in sixa koni s'in ok'in-la
xa-la Naina. 44Xi it'aa ts'e ndajo, nita ya-ne xi kixoson ndajo
jé, koxkoaya-né; ko tsa je ndajo skaneé xita, kochijo-né.

45 Jha xita sko-la no'mii ko xita fariseo, k'e nga kii'nchré
koni s'in kiichja Jests nga tsibénojmi 'én xi mangason, k'eé
kjochiya-la nga it'aa ts'e-né koni s'in kiichja Jesus. 46 Tik'eé-ne
mején kitsoba'fié Jests tanga jiia kitsakjon-la xita naxanda,
koi-né nga k'oad s'in mokjeiin-la jiia xita nga jé Jests, jngoo
xita xi chja ngajo-la Naina.

S'ei xi bitjo k'e nga bixan xita
(Lucas 14:15-24)
2 2 1Jests tsibits'ia ijngoo k'a nga tsakdya-la xita kjoa xi
mangason. Kitso:

2—Koni s'in otixoma jé xi ngajmii nchrobé-ne, k'oad s'in
mangason koni jngood xitaxa itjon xi tsibijna jngoo s'ei k'e
nga chixan ti-la. 3Kisikasén chi'nda-la mé-ne nga kii kichja-la
ngats'ii xita xi x6 kinokjoa-la nga ti-la tibixan. Tanga jia
xita koi, mikii kokjeifn-la nga kii s'ef. 4Ijngoo k'a kisikasén
chi'nda-la xi kj'eii. Kitso-la: “Kot'in-la jiia xita xi jye kii'nchré:
Tsojmi xi skine, jyeé tjindaa; jyeé kisik'en nchraja-na, cho xi
'fi6 xiné. Jyeé tjindaa yije kéhotjin. Katjanchrobé s'ei.” 5Tanga
jha xita koi mikii kisis'in. Tjin xi rancho-la kii-katsejen-la; tjin
xi kjohima-la kii. 6Koa jha xita xi i'nga, kitsoba'fié chi'nda-la
jé xitaxa itjon. Kiskaan-ko koa kisik'en. 7Jeé xitaxa itjon, 'ié
kojti-la. K'eé kisikasén xita soldado nga kisik'en yije kéhotjin
jha xita koi nga ma-la sik'en-n4, koa tsaké naxanda-la. 8Je
xitaxa itjon, ijngoo k'a kitso-la chi'nda-la: “Kixif kjoa, jyeé
tjindaa yije xi kjoa ts'e s'ei, tanga jiia xita xi jye kii'nchré,
mikii mochjeén-la nga i kjoii. °*Tanguié ijngoo k'a ya ndiya
jngoo osen-la naxand4, tinékjoa-la xita nita ya-ne xi skajioo
nga s'ef tjin kjoa ts'e xita xi bixan.” 10Jiia chi'nda-la xitaxa
itjon kil kixkdya xita incho calle nita y4 xi kjotsja-la nga kii
s'ei, xita xi ndaa ko xi mikii ndaa; k'oaa s'in kitsee ni'ya.

1’Je xitax4 itjon, k'e nga jahas'en ni'ya, kiskootsejen-la jia
xita xi ijcho. K'eé kijtsee jngoo xita xi ya tijnajiin nga mikii
ikja nikje-la xi ts'e kjoa bixan. 12Kitso-la: “Ji, amigo, ¢ké s'in
koma nga kobitjaas'iin ijndé nga mikii kichikjef nikje xi ts'e

s'ei?” Tanga xita je, ta jyo tsibijna. 13Je xitaxa itjon kitso-la
jha xita xi nchisis'in-la imixa: “Tit'aa'fié ndsoko ko tsja. Ikjoan
tikatjeen jan ijiin jio ya fidnda nga skindaya ko siijts'iin nji'fo.’
14Kitso-1sa Jesus:
—XK'o0a4 s'in koma nga kjin ma-ne xita xi nokjoa-la tanga ta
chibad ma-ne xi tjajiin.

’

Kjoa nga machjitji tsojmi
(Marcos 12:13-17; Lucas 20:20-26)

15 Jiia xjta fariseo k'eé kii tsajodya-ne nga mejen-la kohongui
Jestis mé 'én xi kichja. 1¢Koii kjoa-la nga kisikasén-la Jests
xita-la ko xita-la Herodes; kiskonangui-la, kitso-la:

—Maestro, 'ya-najen nga 'én kixii xi nokjoi koa k'oaé s'in
okooyi ndiya-la Naind koni s'in tjin xi kjoa kixi. Mikii 'ni
kinda koni tso-le xita; ko mitsa jé chitsején-jnoi k6 kjoan xita.
7Koatin-néjen. ;A ndaa tjin nga kichjitji-jen tsojmi it'aa ts'e
xitaxd itjon ts'e Roma, a xi majin-né?

18 Jests kjochiya-la nga ch'o nchisikitsjeén. K'eé kitso-la:

—Jno, xita xi jo isén tjin-no, mé-ne chonachan-na. 1Takd-na
jé ton xi machjitji-ne tsojmi.

K'eé j'iiko jngoo-la ton denario. 20K'e nga kijtsee Jesus,
kiskonangui-la, kitso-la:

—cYé ts'e isén jé ko je 'in xi tjit'aa?

21Kjtso xita koi:

—Ts'eé César, xitaxa itjon ts'e Roma.

K'eé kitso-la Jests:

—Tjii-la César xi ts'e César koa tjii-l4 Naina xi ts'e Naina.

22K'e nga kii'nchré 'én koi jiia xita fariseo ko xita-la Herodes,
ta kjoxkoén-la. Kitsjiin Jests, ikjoan kii-ne.

Ko s'in koma k'e nga kjoaaya ijngoo k'a-la xita xi jye k'en
(Marcos 12:18-27; Lucas 20:27-40)

23Tikoi-ne nachrjein ijchokon Jests jiia xita saduceo nga
mikil mokjeiin-la nga fadya-la jha xita xi jye k'en. Xita koi
kiskonangui-la Jests, 24kitso-la:

—Maestro, Moisés kitso-né: “Tsa jngoo xita x'in kiya xi
mikii kis'e-la ixti ko chjoén-la, jé 'ndse mik'en kixan-ko ijngoo
k'a chjodn-la 'ndse nga s'e-la ixti xi tje ts'e 'ndse.” 25Kis'e x6
jngoo k'a xita ijndé xi itodo koma 'ndse. Jé xi sijna itjon chixan,

tanga k'e nga k'en, mikii kis'e-la ixti koa je 'ndse xi ma jo-ne
tsibijnako jé chjoén ka'an. 26K'oaé ti komat'in je 'ndse xi ma
jo-ne ko xi ma jan-ne skanda koma itoo. Nijngoo xi kis'e-la
ixti. 27Xi jyehet'aa-ne, k'en jé chjoén. 28K'e nga tsa kjoadya
ijngoo k'a-la mik'en, ¢na-lad nga itod 'ndse xi koma chjoén-la?
Nga jha chixan-ko nga itoo.

29K'eé kitso-la Jesus:

—JNno, maskaya-no koi-né nga mikii 'yaa ké s'in tichja
Xojon-la Naina ko nga'ii6 xi tjin-la Naina. 3°K'e nga kjoadya
ijngoo k'a-la mik'en, ichjin, ichja, mi ti kii kixan-ne. K'oad s'in
s'e koni jiia akjale xi titsajna ngajmii xi ts'e Naind. 31Je kjoa
nga fadya ijngoo k'a-la mik'en, ¢a kj'ee bixkejiioo Xojon-la
Naind nga jé soba Naind xi kitso: 32“'An-né xi Naind tso-na
Abraham, Isaac ko Jacob”? jJfia xi jye k'en, mitsa Naind tso-la
xi Naind; ta jiia xi titsajnakon xi Naina tso-la! [Nga it'aa ts'e
Nain4, titsajnakon xita koi.]

33 Jha xita naxand4, k'e nga kii'nchré 'én koi, ta kjoxkoén-la
koni s'in tsakodya Jesus.

Je kjotixoma-la Naina xi tijna itjon
(Marcos 12:28-34)

34Jha xjta fariseo k'e nga kii'nchré nga Jests kisikitsajnajyo
jha xita saduceo, tsibixkdya xikjin. 35Jngoo xi xita ts'e, xi
chjine xgjon-la kjotixoma-la Nainé xi kiskii Moisés, mején-la
skét'aa Jests nga skénachan-la. Kiskonangui-la, kitso-la:

3s—Maestro, ¢fid-lad kjotixoma xi isa tijna itjon nga yije
kjotixoma ts'e Moisés?

37 Jesus kitso-la:

—“Titsjachi Na'én-n4 xi Naind 'mi-la, nga ko inima-lé ko
kjohitsjeen-le ko nga tijnakoin.” 38 Je kjotixoma xi isa 'fi6 tjin
ko xi tijna itjon. 32J& xi ma-ne jo, k'oaa ti tso-ne: “Titsjachi
xita xinguii xi i'nga koni tsa ti yijo tsiji-ne.” 4°Jia titsajna itjon
jha kjotixoma koi. Yaa bitjokat'aa kéhotjin kjotixoma xi i'nga
xi ts'e Moisés ko xi ts'e xita xi kiichja ngajo-la Naina.

Nanda kitjen-la Cristo [xita xi x6 kisikasén-ne Naina]
(Marcos 12:35-37; Lucas 20:41-44)
4Ta ko yaa titsajna jia xita fariseo. Jests kiskonangui-la,
kitso-la:

2—:JN0o, ké bixon it'aa ts'e Cristo [jé xita xi x6 sitkasén-ne
Nain4]? ¢N4nda kitjen-la?

Jia xita fariseo kitso:

—Yaé kjinchrobat'aa-ne tje-la xitaxa itjon David [nga je kijna
ngajo-la].

43K'eé kitso Jesus:

—Tanga je David k'e nga kiichja nga ko nga'fié-la Inima
Tsjee-la Naind, kitso it'aa ts'e Cristo: “Jé otixoma-na.” K'oaa
s'in kiichja David:

44 J& Naind kitso-la jé xi otixoma-na:

“Tijnat'ad-na i kixi-na

skanda k'e nga sikitsajnanguia ndsokoii

jha xi kondra-1é nga 'an jye kisikijne-la.”
45 Je David, tsa kos'in kitso-la Cristo [jé xita xi x6 sikasén-ne
Naind], ¢ké s'in tjin-ne nga ya nchrobat'aa-ne tje-la xitaxa
itjon David?

46Nijngoo xi koma-la nga kisikatji-ne 'én koi. Tjen-ne
nachrjein koi, mi ti ya xi kjo'né-ne ikon nga kiskonangui isa-la
'én xi kj'eii.

Kiis'in kiichja Jestis it'aa ts'e xita fariseo

ko xita xi okéya kjotixoma-la Naina

(Marcos 12:38-40; Lucas 11:37-54; 20:45-47)
2 3 1Xi koma iskan kitso-la Jesus jiia xita xi kjin ma-ne

ko xita xi kota'yat'aa-la:
2—Jia xita xi okdya kjotixoma-la Naina xi kiskii Moisés

ko jia xita fariseo tjin-la x4 nga okdya kjotixoma-la Naina xi
kiskii Moisés. 3Tind'yaa yije-la koni s'in okdya-no. Tanga mikii
k'oa 'ne koni s'in jiia xita koi. Kj'eii tso ko kj'eif s'in. 4Jiia xita
koi biné-la xita xi kj'eii kjotixoma-la xi 'n6 'in tjin koni tsa
ch'4 i'f sik'a xi mikii k'a-la; koa jia xita xi okdya kjotixoma,
ni itsé sichjat'aa-la jiia xita nga siikitason kjotixoma-la. 5Koni
s'in s'in yije kjoa koi, ta je-né nga mején-la nga isa ndaa skoe
xita. Jé Xojon-la Naind xi 6t'aa tjen-la ko chrja-la, isaé ii s'in;
koa jé nikje xi 6kj4, isad ndojo kjoan s'in lixto xi titjon-la
nikje-la, ta jé xi mején-la nga oké yijo-la nga tso nga xita
tsjee-la Naind-né. ¢Mején-la nga jiia kitsat'aa itjon imixa
k'e nga kjen xita fidnda tjin s'ef ko ya ni'ya ingo sinagoga
mején-la nga jiia kitsane ixile xi jncha itjon. 7Tikoad mején-la

nga skoexkoén xita xi kj'eii, ndaa siixat'aa ya nditsin; kitso-la:
“Maestro, Maestro.”

8’Tanga jno, mikii bii'nde nga “Maestro” kitso-no xita;
ngats'iod jio, 'ndse chibakoo xinguioo; ta jngod ma xi
Maestro-no, jé Cristo [xita xi x6 kisikasén-ne Naind]. °Nijngoo
xi “Na'én” 'mi-la i it'aa nangui; ta jngoo ma xi Na'en-no xi
tijna ngajmii. 1°Koa ni ya xi xita sko-la kitso-no; tajngoo Cristo
xi sko-la tijna-no. 11Jé xi '"N6 'nga sikijna yijo-la it'aa tsajon,
je-né xi siixéd-la xita xi i'nga. 12Je xi 'nga sikijna yijo-la, isaé
nangui kijna nga koma iskan; ko jé xi nangui sikijna yijo-la,
isaé 'nga kijna nga koma iskan.

13’/ Ima x6-no jio, xita xi okodya kjotixoma-la Naind xi kiskii
Moisés, ko jfio xi xita fariseo, xita xi jo isén tjin-no! Bichjoa-la
ndiya-la ngajmii jia xita xi mején-la fahas'en ya fidnda nga
tihotixoma Nain&. Jfi0o, mikii bitjads'en-jiiod ko mikii bii'nde-1a
xi kj'eif xita nga fahas'en-jiin.

14%Tma x6-no jno, xita xi okoodya kjotixoma-la Nain4, ko jiio
xi xita fariseo, xita xi jo isén tjin-no! Chjaa'an-la ni'ya-la ichjin
ka'an xi jye k'en x'in-la; ikjoan 'fi6 ndojo onguikoo ochikon-no
nga mején-no nga bitsajna'ma nga mi jcha-no mé kjoa xi 'ne.
Koii kjoa-la isaé tse kjo'in s'e-no.

15’iIma x6-no jio, xita xi okoodya kjotixoma-la Nain4, ko jiio
xi xita fariseo, xita xi jo isén tjin-no! Bitjaason yije iso'nde ko
ndéachikon nga nokjoa-la nas'in ta jngoo xita nga ya fit'aa-no.
Ko k'e nga jye bitason-no xita jeé, jo k'a okji ok'in-la koni jiio
nga s'e-la kjo'in ya fidnda titi ni'in ts'e i'nde kjo'in.

16’iIma-x6-no jio, xita xi mikii tsején-nd nga mején-nod
okoo-la ndjya xita xi kj'eii! Bix6n-n6: “Tsa jngoo xita xi tsja
'én-la xi it'aa ts'e ingo, mitsa mé-ne. Tanga tsa jngoo xita tsja
'én-la xi it'aa ts'e tsojmi chji xi oro ts'e ingo, koii xi kjo'né
kitason 'én-la.” 17{Ji0 xi xita tondo ko xita xkan 'mi-no!
(Na-laa xi isa ndaa tjin? ¢A jAa tsojmi chiji xi oro a xi jé& ingo xi
sichikon-t'in tsojmi chji? 18J70 k'oaé ti bixén: “Tsa jngoo xita
tsja 'én-la nga kitso: Tibeeé i'nde tsjee fidnda binchason kjotjo
xi tsja-la Nain4, jiia xita mikii kjo'nié kitason 'én-la. Tanga tsa
tsja 'én-la xi it'aa ts'e tsojmi xi ya titsajnason je i'nde tsjee, jé
xi okixi nga kjo'né kitason.” 19jJfio xi xita tondo ko xita xkan
'mi-nd! ;Na-laa xi isa ndad tjin? ¢A jfia tsojmi xi tjin-son ya
i'nde tsjee a xi je i'nde tsjee xi sichikon-t'in tsojmi? 20Je xi

tsja 'én-la xi it'aa ts'e i'nde tsjee, tikoaa tsja 'én-la xi it'aa ts'e
ngayije tsojmi xi ya tjin-son ya i'nde tsjee. 21 Je xi tsja 'én-la
it'aa ts'e ingo mitsa ta je it'aa ts'e ingo tsja, tikoaa tsja 'én-la xi
it'ad ts'e Nainé xi ya tijna. 22Jé xi tsjé 'én-la it'aa ts'e ngajmii,
tsja 'én-la xi it'aa ts'e ixile kjotixoma-la Naind; tikoaa tsja
'én-la xi it'aa ts'e Naina xi ya tijnason ixile.

23’iIma x6-no jho, xita xi okooya kjotixoma-la Naina, ko jiio
xi xita fariseo, xita xi jo isén tjin-no! Nga ma-no 'bii-la Naina
xi teya oko-la ts'e xka menta ko xka anis ko xka comino;
tanga mikii nikitason jé kjotixoma xi isa 'ié mochjeén koni
jé kjoa kixi, kjoahimatakon ko jé kjoa nga kixi katakjeiin-no
it'aa ts'e Naind. Koii kjoa xi 'fi6 mochjeén nga kitason; tikoaa
mochjeén-né nga kitason jiia kjoa xi i'nga. 24jJfio, xita xi
mikii tsején-nd nga mején-nod okoo-la ndiya xita xi kj'eii, jfio,
nikjaanguiood natse nga majin-no nga chijeén cho xi tjé, tanga
mikii 'yaa k'e nga chijeén cho ch'4 xi 'mi camello!

25’ Ima x6-no jio, xita xi okooya kjotixoma-la Naind, ko jio
xi xita fariseo, xita xi jo isén tjin-no! Onijnoo chitsin-no ko
chroba-no ya isd'nga-la tanga ya iya-la kitsee tsojmi xi nichijé
ko nga tse mején-no. 26 Ji0 xi xita fariseo 'mi-no, xi mikii
tsejen-no. ftjbn tanfya chitsin-no ko chroba-no ya iya-la, mé-ne
nga kotsjee-ne iso'nga-la.

27’iIma x6-no jio, xita xi okoodya kjotixoma-la Nain4, ko jiio
xi xita fariseo, xita xi jo isén tjin-no! K'oad titsjoo koni kjoan
chrjé-la mik'en xi kitsiinga iso'nga-la. Ndaa kjoan, tanga ya
iya-la kitsee nindaa-la mik'en ko ngats'ii tsojmi xi ch'o kjoan.
28 Jfio, k'oaé s'in 'né nga nguixkon xita, xita ndaa-no; tanga
ijiin inima-no kitsee kjoa xi jo isén tjin-la ko kjoa nga ch'o 'né.

29’iIma x6-no jio, xita xi okooya kjotixoma-la Naind, ko jiio
xi xita fariseo, xita xi jo isén tjin-no! Bindaa chrjé-la mik'en
ts'e xita xi kiichja ngajo-la Naind ko nikiinga chrjé-la xi xita
kixi koma. 3°Ikjoan bix6n: “Tsa jia-la-né xi titsajnakoadn
jé nachrjein-la xita jchinga-n& mi-la kii kinichjat'aa-1a xita
jchinga-né nga kisik'en jha xita xi kiichja ngajo-la Naind.”
31K'0a4 s'in 'ya-la nga tijiio 'ya-no yijo-no nga ixti-la maa
xita xi kisik'en xita xi kiichja ngajo-la Naina. 32Jn0, koni s'in
tsibits'ia xita jchinga-no, jngoo k'a tikitason yije kjoa.

33°Ji0, k'oad ngaya-la koni ye, nga ya tjen-no it'aa ts'e ye.
Mikii kojno-no i'nde ts'e kjo'in. 34K'oii kjoa-la, 'an sikasén-no

xita xi kichja ngajo-la Nain4, xita xi tjin-la kjoachjine ko xi
kokoya kjotixoma. Tanga jfio, tjin xi sik'eén, tjin xi kjot'aa

kro koa tjin xi kixkan-koo ya iya ni'ya ingo sinagoga; koa
konguitjingui kondra-la xita koi nga xki xi jdn naxanda. 35Jio
skané yije-no kjo'in jé jni xi kixixteen ts'e xita ndaa xi k'en,
mats'iako-ne Abel, xita kixi xi k'en itjon, skanda jé Zacarias,
ki'ndi-la Berequias, jé xi kisik'en xita tsajon ya i'nde jngoo
osen-la fidnda tijna Ni'ya Tsjee-la Nainé ko fidnda binchason
kjotjo xi tsja-la Nainé jiia xita. 3¢ Okixif xi xan-no, ngats'ii kjoa
koi, jha skane-la kjo'in jiia xita xi tjin i'ndei.

Mé kjoa-ne nga kos'in kiichjako-ne Jests
xita naxanda Jerusalén
(Lucas 13:34-35)

371JN0 xi xita naxanda Jerusalén tsajon xi nik'eén xita xi
chja ngajo-la Naind ko bine ndajo jiia xita xi Nainé sikasén-no!
iKjin k'a kjomején-na nga tsibixkdya xita naxandé-no, koni
s'in xa'nda nga bingui jngaé-la jha ixti-la; tanga jio, mikii
kokjeiin-no! 38 Chitsején-1a ni'ya-no nga jye tsjiin-takon
Naind. 3°K'oad xan-no mats'ia-ne nachrjein i'ndei mi ti kii
jchaxkoon-na skanda k'e nga je nachrjein nga kixén: “{Mé ta
ndaa-la jé xi nchrobd ngajo-la Naina!”

K'e nga kiichja Jesus it'aa ts'e ingo k6 s'in tjiné-la nga kixofia
(Marcos 13:1-2; Lucas 21:5-6)
2 4 1Jesus k'e nga jye itjo-ne ingo itjon, jyeé tifi nga ijcho
kinchat'aa chrafia-la xita xi kota'yat'aa-la. Ikjoan
tsako-la jeé ingo itjon ko ni'ya xi tjin-la. 2Jesus kitso-la:
— A titsachitsején-la ngats'ii ni'ya koi? Qkixif xi xan-no, ni ti
jngoo ndajo siyijoson-la xikjin. Kixofa yije-né kéhotjin.

Seiia xi s'e k'e nga nchroba ma chrafia nga kjoehet'aa iso'nde
(Marcos 13:3-23; Lucas 21:7-24; 17:22-24)

3 Jests, k'e nga tijna ya nindoo Y& Olivo, ijcho kinchat'aa-la
jha xita xi kota'yat'aa-la nga kiskonanguit'aaxin-la kitso-la:

—LKoatin-ngjen, ¢mé nachrjein-ne nga okoma kjoa koi?
¢{Mé sefa xi s'e k'e nga kjoii ijngoo k'a ko k'e nga kjoehet'aa
iso'nde?

4K'eé kitso-la Jests:

en el mazateco de San Jerénimo Tecéatl. ©La Liga Biblica 2013



73 San Mateo 24

—Tikindaa yijo-no nga mi ya xita xi skénachan-no. 5Kjin
xita kjoif xi 'in ts'an siikjeén; kitso: “!/An-nd xi Cristo, [nga 'adn
kisikasén-na Naina]”; koa kjin xita skdnachan-la. ¢S'e kjojchan
fidnda chrafat'aa ko tikoa kind'ya-la kjoa ts'e kjojchdn fidnda
kjiin i'nde, tanga jio, ki tsakjoon-jén. X6 k'oad koma-ne.
Tanga kj'ee tsa iso'nde tifehet'aa. "Naxandéa skaan-kjoo xi kj'eii
naxandda. Koa xitaxd koiits'ia nga skaan-kjooko xitaxa xi kj'eii
naxanda. S'e kjinchr4, s'e ch'in, ko k'oa ch'6n nga xki xi jan
i'nde. 8Ngats'ii kjoa koi, ta jé xi sa timats'iako kjo'in.

9’Jiia xita skinit'ad-no ts'e xitaxa nga tsja-no kjo'in;
siik'en-no. Ngats'ii xita iso'nde kojtikee-no koif kjoa-la nga
'an onguit'aa-nd. 1°Je nachrjein koi, kjin koma xi mi kii
ti kokjeiin-la it'aa ts'an. Tijia kodtjine-ne xikjin xita ko
tsjénguikee xikjin. 1Kjin xita s'e xi xita ndiso xi kitso nga
Naind chja ngajo-la. Tikoaa kjin xita skénachan-la. 2Ndaa
jchén s'e kjoats'en; skanda mi ti kii kotsjakee-ne xikjin xita.
18Tanga je xi kixi kijnako kjoa xi mokjeiin-la skanda k'e nga
kjoehet'aa-ne kjoa, jé xi kitjokajiin kjo'in. 14Koa jé 'én ndaa-la
Naind koni s'in otixoma Naind, kobison yije-né nga tijtsa
iso'nde mé-ne nga kji'nchré-ne ngats'ii xita naxandéa; ikjoan
k'eé kjoehet'aa iso'nde.

15’K'e nga jchaa nga "6 ch'o tima ya I'nde Tsjee-la Nain4,
koif kjoa tibitason koni s'in kiskii Daniel, xita xi kiichja
ngajo-la Naind. (Katasijiin-la jha xita xi bixke xojon jé.) 16Jf0,
k'e nga jchaa kjoa koi, jiia xita xi titsajna Judea, katanga,
katji fidnda nindoo choon. 17J¢ xi tijnaso'nga ni'ya-la, ki
ti kii fahas'en-ne ni'ya nga skoé tsojmi-la. 18Je xi tisixgjiin
nangui-la, ki ti ki nchroba-ne nga nchrohdkja nikje-la. 1jIma
x6-ne jia ichjin xi ki'nd{ 'ya ko xi ixti x6 nchisikaki jha
nachrjein koi! 20Tijét'aa-la Naind mé-ne nga mi k'eé kiy6-no
k'e nga nachrjein-la cho 'nchén ko k'e nga nachrjein nikjaya.
21Jha nachrjein koi, tseé kjo'in s'e; kj'eé kii k'oa ma skanda
tjen-ne nga kisindaa iso'nde. Koa mi ti kii gkoma-ne nga koma
iskan. 22Tsa mi k'oa kitso Nainé nga isa chiba nachrjein s'e
kjo'in nijngoo xita kitjokajiin kjo'in. Tanga koii kjoa-la jha xita
xi x6 jaajiin-ne Nain4, isa chiba nachrjein s'e kjo'in.

23’K'e nga tsa ya xita xi kitso-no: “jChitsején-la ii tijna
Cristo [xita xi x0 kisikasén-ne Naina]!”, o tsa kitso-no: “jJan
tijna jan!”, ki kil mokjeiin-no. 24Kjoif xita ndiso xi Cristo

kitso-la yijo-la, tikoaa kjoii xita xi koa ti kitso nga jfia xi chja
ngajo-la Naind. K'oaa tis'in koko sefia ko kjoxkén xi ndaa tjin
nga skénachan. Skanda jfia xita xi jye jaajiin Naind mején
skénachan-la tsa kokjeiin-la. 2sKangui nachrjeiin tibengjmiya
yije-no kjoa xi koma iskan. 26 Tsa y4 xita xi kitso-no:
“;Chitsejen-la yaa tijna Cristo ya i'nde it'aa xin ndnda nangui
kixi choon!”, ki kii ongui6; ko tsa kitso-no: “jYaa tijnaya inga
ni'ya!”, tikoad ki kii mokjeiin-no. 2Koni ma ni'in ch'on k'e nga
ote fidnda bitjokatji-ne ts'oi skanda fidnda okaatji-ne, k'oaa s'in
koma k'e nga kjoiaa ijngoo k'a xi Ki'ndi-la Xita xan-la yijo-na.
28Ya fidnda kijna mik'en, yaé kitsajnajtin jiia 1iké.

Mé xi koma k'e nga kjoii ijngoo k'a Ki'ndi-la Xita
(Marcos 13:24-37; Lucas 21:25-33; 17:26-30, 34-36)

29’Tijé-ne nachrjein, k'e nga kjoehet'aa kjo'in koi, jé ts'oi,
mi ti kii siithiseén-ne, kojiio-né, mi ti kii kotsje-ne ndoba-la.
Tikoad jé s4, mi ti kii sithiseén-ne. Ni'fio xi tjin ngajmii,
kixongui-né. Jhia nga'fié xi tjin ngajmii kitiya yijeé-la.
so[kjoan skoe xita jdn ngajmii sefia-na xi Ki'ndi-la Xita 'mi-na.
Ngats'ii naxanda xi tjin i iso'nde, jiia xita skindaya-né nga 'né
tsakjon. Koa skoe-na xita xi Ki'ndi-la Xita xan-la yijo-na nga
kjinchrobajfiaa jjiin ifi xi tjin ngajmii; tse nga'né ko kjoajeya
kjoiikoaa. 31Siikasén akjale-na nga 'n6 siikjinddya chrjo nga
koiixkdya xita-na xi 'an x6 jaajiin-na nga fijon chrjangui-la
iso'nde, nga jngoo ijngoo ngoba-la iso'nde.

32’Chita'yakoo je ya-la too iko mé xi okdya-na; k'e nga
ma kindiya chrja-la, ikjoan bijts'én xka-la, tijiin-no nga jye
nchrobd machrafia chon ndoba. 33K'oaa tis'in tjin, k'e nga
jchaa nga k'oas'in tima kjoa koi, katasijiin-no nga 'an xi
Ki'ndi-la Xita xan-la yijo-na jyeé niton kjoiaa, k'oaa ngaya-la
koni tsa jye tijna chrafia xotjoa-la ni'ya. 3¢Qkixii xi xan-no,
k'oaa s'in kitason yije kjoa koi, k'e nga tikj'eé biyaa xita xi tjin
nachrjein i'ndei. 35Je ngajmii ko iso'nde kjoehet'aa-né, tanga
jha 'én-na mikii kjoehet'aa; kitason-né.

36’Tanga k'e nga okoma, mi y4 xi tijiin-la mé nachrjein-ne
ko mé hora-ne; ni jia akjale xi tjin ngajmii, ko ni je Ki'ndi-la
Naina tijiin-la; tajngoo Naina xi Na'én-na tijiin-la.

37’Koni s'in koma nachrjein-la Noé, k'oaa tis'in koma k'e
nga kjoiaa ijngoo k'a 'an xi Ki'ndi-la Xita xan-la yijo-na. 38Jia

nachrjein koi, k'e nga tikj'ee 'ba jtsi xkén, jha xita xi tjin
k'e-ne, nchikjén, nchi'bii, nchibixan ichja ko ichjin skanda k'e
nga jé nachrjein nga jahas'en ni'ya chitso jé Noé. 3°Xita xi tjin
koi nachrjein, mikii tfjiin-la mé xi koma skanda k'e nga j'ii jtsi
xkon xi kiichrjoako nandé ngats'ii xita. K'oaé tis'in koma k'e
nga kjoiaa ijngoo k'a 'an xi Ki'ndi-la Xita xan-la yijo-na. 40 Je
nachrjein k'e nga 'an xi kjoiaa, jo xita xi nchisixa jan jjiin ijiia,
jngoo tjamiitjen, xi ijngoo sijna-né. 41Jo ichjin nchat'aa natsi xi
nchi'o na'yo, jngoo tjadmiitjen, xi ijngoo sijna-né.
42’Titsajnakoon nga mikii 'yaa mé nachrjein-ne ko mé
hora-ne nga kjoiaa 'an xi Naina 'mi-na. 43Katasijiin-no, tsa
jngoo nei-la ni'ya sijiin-la mé hora-ne k'e nga jfio kjoii xita
chijé nga siichijé-la, siikindaé ni'ya-la; mikii tsja'nde nga
kochijé-la. 44Ji10, tikoad titsajnandaa; nga 'an xi Ki'ndi-la
Xita xan-la yijo-na, k'eé kjoiaa ijngoo k'a k'e nga jno mikii
titsachifia.

Chi'nda xi ndaa s'in ko xi ch'o s'in
(Lucas 12:41-48)
45’;Ya-ne xi chi'nda kixi xi tjin-la kjoachjine? Je nei-la
siikijna'nda jiia chi'nda-la xi i'nga xi ya sixa ni'ya-la mé-ne nga
k'e kijcho chiba-la, siikjen chi'nda xikjin. 46 Mé ta ndaa-la je
chi'nda xi k'oas'in ndaa tisikitason k'e nga kjoii-ne nei-la. Xi
okixif xi xan-no, nei-la chi'nda je, je siikijna'nda yije tsojmi xi
tjin-la. 48 Tanga tsa jé chi'nda ts'en kitso nga kooko inima-la:
“Nei-na, kjin nachrjein kochrjein-la nga kjoii-ne.” 4Ikjoan
koiits'ia nga skaan-ko chi'nda xikjin, koa kokjen-ko ko skoiko
xita ch'i. s°Chi'nda je&, kjoii-ne nei-la jeé nachrjein ko jé hora
k'e nga mikii tikofia-la. 51'N¢ tse kjo'in tsja-la. Ta ngason okii
kjo'in tsja-la koni jha xita xi jo isén tjin-la. Ikjoan skindaya ko
siijts'iin ni'fo.

Kjoa xi mangason ts'e ixti ichjin xi te ma-ne
2 5 1’Je nachrjein k'e nga kotixoma jé xi ngajmii
nchrobé-ne, k'oaa s'in koma koni komat'in jia
ixti ichjin xi te ma-ne. Kiskoé ni'in lampara-la xi ts'e asiti.
Kiikona-la jé xita xi bixan. 2 'On ma-ne ixti ichjin xi tjin-la
kjohitsjeén koa 'on ma-ne xi tsjin-la kjohitsjeen. 3Jia ixti
ichjin xi tsjin-la kjohitsjeén kiskoé lampara-la tanga mikii

ts'a-la asiti. 4Koa jha ixti ichjin xi jye tijiin-la ts'a nomita
asiti-la ko lampara-la. 5Je xita xi tibixan, mikii xat{ j'ii, koa
kjonijfid-la ngats'ii ixti ichjin; tsohofé i'fi6. ¢K'e nga ijcho osen
nitjen, 'f6 kiichja jiia xita, kitso: “Jye nchroba jé xita xi bixan.
Titjoo ni'ya, tanguichjaa indiaa.” "Ngats'ii ixti ichjin tsasitjen,
koa tsibitsajnandaa lampara-la. 8Jha xi 'on ma-ne xi tsjin-la
kjohitsjeen kitso-la jia xi tjin-la: “Tjii itsé-najen asiti-no.
Jé ni'in-najen jye tibits'o.” °*Tanga jiia ixti ichjin xi tjin-la
kjohitsjeén, kitso-la: “Mikii koma, mikii kichdya-la tsajen.
Tangui kind4 fidnda satijna.” 1°Tanga jha ixti ichjin xi tsjin-la
kjohitsjeén k'e nga kii katse asiti-la, k'eé j'ii xita xi bixan. Koa
jha ixti ichjin xi '0n ma-ne xi titsandaa nga titi lAmpara-la,
jahas'en ko jé xita xi bixan ya ni'ya fdnda tjin s'ei. Ikjoan
kisichjoa xotjoa-la ni'ya. 11Koma iskan j'ii-ne jha ixti ichjin xi
ngui 'on ma. Kitso: “Na'én, Na'én, chix'a-nijen ni'ya.” 12Tanga
jé xita xi bixan, ta kitso-la: “Okixii xi xan-no, mikii bexkon-no
ya-no jho.”

13 Jests kitso-isa:

—Jno, titsajnandaa, nga mikii 'yaa mé nachrjein-ne koa mé
hora-ne nga kjoiaa 'an xi Ki'ndi-la Xita xan-la yijo-na.

Kjoa xi mangason ts'e ton xi kitjoé-la jiia chi'nda

14°J¢ nachrjein k'e nga kotixoma jé xi ngajmii nchroba-ne,
k'oaé ti ngaya-la koni tsa jngoo xita xi tjin-la chi'nda. Kjiin
i'nde tifi. Kiichja-la chi'nda-la; kisingatsja ton-la nga jngoo
ijngoo nga katasikinda.

15°Jngoo chi'nda xi kitsjaa-la 'on jmii ton oro; xi ijngoo jo
jmil kitsjaa-la; xi ma-ne jan jngood jmii kitsjaa-la. K'oaé s'in
kitsjaa-la koni s'in koma-la nga siixdko nga jngoo ijngoo.
Ikjoan kii je nei-la x4 nanda i'nde kjiin. 16Jé chi'nda xi
kitjoé-la 'on jmii, kisixako ton xi kitjoé-la koa ngui okji
kisikijneson. 7Kg jée chi'nda xi jo jmii kitjoé-la, k'oaa ti kis'iin,
tikoa ngui jo jmii kisikijneson. 8Tanga jé chi'nda xi kitjoé-la
jngoo jmii, ta tsibijna'ma-né ton xi kitsjaa-la nei-la. Yaa
tsibijnajiin it'aa nangui.

19’K'e nga jye kjotseé kii nei-la chi'nda koi, j'ii ijngoo k'a-ne;
kis'iin-la kinda jé ton xi kitsjaa-la. 20Ijcho je xi kjongatsja
xi 'on jmii, koa ngui '0n jmii ijchokoson. Kitso-la nei-la:
“Na'én, 'on jmii ton xi ji kiningatsja-n4, koa ngui 'on jmii

kisikijnesoan.” 21Jé nei-la kitso-la: “Ndaa tjin; ngaji, xita
ndaa-né. Ndaa kinitason-né nas'in ta chiba ton kitsjaa-le.

'An, isad tse tsja isa-le. Titjas'en-jiin nga titsjako-na.” 22Ikjoan
ijcho jé chi'nda xi jo jmii kjongatsja, kitso: “Na'én, jo jmii

ton kiningatsja-né koa ngui jo jmii kisikijnesoan.” 23Je nei-la
kitso-la: “Ndaa tjin; ngaji, xita ndaa-né. Ndaa kinitason-na
nas'in ta chiba ton kitsjaa-1e. 'An isai tse tsja isa-le.
Titjas'en-jiin nga titsjako-na.” 2¢Koa k'e nga ijcho je chi'nda

xi jngoo jmii kjongatsja kitso-la nei-la: “Na'en, bexkoo6n-1é
nga xita jti takon-né nga bixkoi tsojmi xi mi ji bitjii, ko bixkoi
jha xi mi ji chijndii. 25Koif kjoa-la nga kitsakjon-na nga
tsibijna'ma ton-le ya ijiin nangui. I tijna-ne ton-lé xi jngoo jmii
kiningatsja-na.” 26 Je nei-la kitso-la: “iNgaji, chi'nda ch'o-né
koa xita ts'ee-né! Tsa jye tijiin-lé nga 'an bixkoa fnanda mi

'an bitjee ko bixkoa fidnda mi 'an kijndiaa. 27Tsa ya tsibijni
ton-na ya banco mé-ne k'e nga kjoi-na, tjoé-na ton-na ko
ki'ndi-la ton xi ts'an.” 28Ikjoan kitso-la jiia xita xi ya titsajna:
“Chjaa'an-1a je ton xi jngoo jmii; je tjii-la chi'nda xi te jmii ma
ts'e. 22Nga je xi tjin-la, k'oii isa-la skanda tsatoé s'e-la, tanga jé
xi tsjin-la, skanda tjad'adn-la mé xi chiba tjin-la. 3°Jeé chi'nda xi
ni mé chji-la, tikatjeen jan nditsiadn ya fidnda jiio choon, yaa
skindaya ko ya4 siijts'iin ni'fip.”

K'e nga jé Naina koiindaajiin-la ngats'ii xita iso'nde

31’K'e nga kjoiaa ijngoo k'a 'an xi Ki'ndi-la Xita xan-la
yijo-na koni jngoo xitaxa itjon nga kjoiikoaa kjoajeya-na,
ko akjale tsjeé-na xi titsajnandii-na, k'eé kétijnasoan ixile
ts'e kjotixoma-na xi 'ii6 jeya tijna. 32Ngats'ii xita xi tjin
iso'nde, yad koxkéya nguixkoaan; ikjoan siijoya koni s'in
paxto xi ko'nda tinds6 nga ochrjekajiin orre ko tindsé ska.
33 Jia orre, yaa kitsajnat'aa kixi-na, koa jia tindsé ska,
yaa kitsajnat'aa ngaskén-na. 34'An xi xitaxa itjon 'mi-na
xan-la jiia xi titsajnat'aa kixi-na: “Nchrobé jiio xi Naina
kisichikon-t'in-no; chjoé kjondaa xi tijnandaa-la Nainé skanda
k'e nga kisindaa iso'nde, nga ya kitsajnaa ya fidnda nga jé
tihotixoma. 35K'e nga kjohojo-na, kits'ii-na jiio xi tsookjeen;
k'e nga kjoxinda-na, kits'ii-n4 nandé nga kits'iaa; k'e nga
tsjin-na i'nde fianda sikjaya, kits'ii'nde-n4 ni'ya-no. 3¢K'e
nga tsjin-na nikje xi 6nakja, jio kits'ii-nd; k'e nga kjoxk'én,

tsangui nikinda-na; k'e nga ndaya tsohétijna'ya, tsangui
chitsejen-na.” 37Koa jia xi xita kixi skonanguii-na, kitso-na:
“Na'én, ¢kjé-né nga ki'ya-lejen nga kjohojo-le, ko Kkits'ii-l&jen
xi chichi?, o ¢kjé-né nga ki'ya-léjen nga kjoxindéa-le, ko
kits'ii-lejen nandé nga ki'yoi? 3 ;Kjé-né nga ki'ya-léjen nga
tsjin-lé i'nde fidnda nikjdyi, ko kits'ii'nde-1¢jen ni'ya-najen,
nas'in mikii yaxkon-l¢jen? ¢Kjé-né nga ki'ya-léjen nga tsjin-le
nikje xi chikjei, ko Kkits'ii-l¢jen? 39 ;Kjé-né nga ki'ya-lejen nga
kjoxk'in, ko tsangui nikinda-lejen?, o ¢kjé-né nga ki'ya-l&jen
nga tina'yi nday4, ko tsangui chitsejen-lejen?” 4°'An xi xitaxa
itjon 'mi-na xan-la: “Qkixii xi xan-no, k'e nga k'oas'in kiniko
jngoo xita xinguiaa nas'in také 'né xita ima kji, 'adn xi k'oas'in
kiniko-na.”

4’'An xi xitax4 itjon 'mi-na xan-la jia xita xi titsajna
ngaskoén-na: “Tinchat'aaxin-né jio xi kjo'in tjiné-no. Tanguid
ya i'nde fidnda titi ni'in xi mikii bits'o nita kjé-ne, je i'nde xi
tjindaa it'aa ts'e xita neif ko akjale-la. “2K'e nga kjohojo-na,
jho, mikii kits'ii-na xi tsodkjeen; k'e nga kjoxinda-na, mikii
kits'ii-nd nandé nga kits'iaa; “3k'e nga tsjin-na i'nde fidnda
sikjaya, mikii kits'ii'nde-n4 ni'ya-no. K'e nga tsjin-na nikje
xi 6nakja, jio mikii kits'ii-na; k'e nga kjoxk'én mikii tsa
kinikinda-n4; k'e nga ndayé tsohétijna'ya, mikii tsangui
chitsejen-na.” 44 Tikoad jha xita xi titsajna ngaskén-na
skonangui-na, kitso-na: “Na'eén, ¢kjé-né nga ki'ya-lejen nga
kjohojo-lé, nga kjoxinda-1é nga tsjin-le i'nde fidnda nikjayi, nga
tsjin-1€ nikje xi chikjei, nga kjoxk'in, o k'e nga tina'yi ndaya ko
mikii kinichjat'aa-léjen?” 45'An xi xitaxa itjon 'mi-na, xan-la:
“Qkixii xi xan-no, k'e nga mikii k'oas'in kinikoo jngoo xita
nas'in také 'n6 ima kji, 'adn xi mikii k'oas'in kiniko-na.” 46 Jiia
xita ts'en koi s'eé-la kjo'in njta kjé-ne, koa jha xi xita kixi
s'eé-la kjoabinachon njta kjé-ne.

Kiis'in tsajodya-ne xita kondra-la Jestis nga tsgba'ii6
(Marcos 14:1-2; Lucas 22:1-2; Juan 11:45-53)
2 6 1Jests k'e nga jye kiichja yije 'én koi kitso-la xita xi
kota'yat'aa-la:
2—J00, jye tijiin-no nga ta jo nachrjein chija ts'e s'ei Paxko;
'an xi Ki'ndi-la Xita xan-la yijo-na, yaa kongatsja it'aa ts'e xita
naxanda nga koot'aa-na kro.

3Nachrjein koi jha xita sko-la no'mii, xita xi okéya
kjotixoma-la Nainé xi kiskii Moisés ko xita jchinga-la jha xita
judio, yaé chixofia ya nditsin ni'ya-la Caifés xi no'mii itjon.
4Yad tsajodya-ne kés'in tsoba'nié Jests xi kjoa chijé, ikjoan
siik'en. 5Kitso-la xikjin:

—MIi nachrjein-la s'ei sik'eén nga mi kots'en jia xita
naxanda.

Jngoo chjodn xi kisikaajno xkii jne sko Jestis
(Marcos 14:3-9; Juan 12:1-8)

6Jesls, k'e nga tijna jadn naxand& Betania, ya ni'ya-la
jngoo xita xi tsindojno chrjoa yijo-la nga sa itjon xi 'mi
Simén, 7ijcho jngoo chjodén xi 'ya jngod lamita ndajo xi
'mi alabastro xi tjiya-la xkii jne, xi 'né chji-la. K'e nga
tijnat'aa imixa Jesus, chjoén je, tsibixteén-son sko jé
xkii jne. 8Jiia xita xi kota'yat'aa-la Jests k'e nga kijtsee,
kojti-la, kitso:

—¢Mé-ne nga kasikits'6n-ne je xkii jne? °Tsa kasatijna,
'no6-1a tse chji-la koa jé ton-la komaa kochjat'aa-la xita
ima.

10Kii'nchré Jesus. K'eé kitso-la:

—¢Mé-ne nijti-la chjoén je? Koni s'in kasiko-na ndaa
kas'in. 11Jia xita ima kitsajnako kjit'aa-no; tanga 'an
mi i tijnako kjit'aa-no. 12Koni s'in kasiko-na chjoén je,
nga kabixteen-jno xkii jne yijo-na, koii gkas'in-ne nga
sikijnandaa-na nga siijiiaa. 13 Qkixii xi xan-no, nita ndnda-ne
nga tijtsa iso'nde nga kobison 'én ndaa-la Naind, tikoaa
kobison-ne koni s'in kasiko-na mé-ne nga siikitsjeén-ne xita
it'aa ts'e chjoon je.

Ko kis'iin Judas nga tsatijna Jests
(Marcos 14:10-11; Lucas 22:3-6)

14Je xi 'mi Judas Iscariote xi ya itjojiin ts'e xita xi
tejo ma-ne xita-la Jesus, kiikon jha xita sko-la no'mii,
15kitso-la:

—¢K6 tjin ton k'oi-né nga singatsja-no Jesus?

Jha xita sko-la no'mii, katé ixo ton chroba tsibindaajiin-ne.
16 Judas, k'eé tsibits'ia nga tsohétsji'nde-la kés'in siingatsja
Jests.

Kiis'in tsibijna okixi Jests k'e nga tsakjén-ko xita-la
Xi tejo ma-ne
(Marcos 14:12-25; Lucas 22:7-23; Juan 13:21-30; 1 Corintios 11:23-26)
17Je nachrjein xi mats'ia itjon ts'e s'ef k'e nga kjén inchrajin
xi tsjin-la na'yo san jfia xita judio, jhia xita xi kota'yat'aa-la
Jests ijchokon, kiskonangui-la, kitso-la:

—;N4nda mején-1é nga ongui kindaa-jen tsojmi xi chjineé
ts'e s'ei Paxko?

18 Jestis kitso-la:

—Tanguichon ni'ya-la jngoo xita ya ijiin naxanda. Kot'in-la:
“Jé maestro k'oaé tso: Jyeé tima chrana nachrjein-na nga kiya.
Yad ni'ya-le kjian kachrje s'ei Paxko ko xita xi kota'yat'aa-na.”

19 Jfia xita xi kota'yat'aa-la, k'oad s'in kis'iin koni s'in kitso-la
Jests. Yaa tsibindaa tsojmi xi kokjen kjoa ts'e s'ei Paxko.

20K'e nga jye kojno, Jesus, tsibijnat'aa imixa ko xita-la xi tejo
ma-ne. 21K'e nga nchikjen, Jests kitso-la:

—Okixii xi xan-no, jio, i tijnajiin jngoo-no xi siingatsja-na
it'aa ts'e xita kondra-na.

22 Jfia xita xi kota'yat'aa-la Jests "6 kjoba-la k'e nga okitso.
K'eé jngé jngd kiskonangui-la, kitso-la:

—Na'en, ¢a 'an-na?

23 Jests kitso-la:

—Jé xi kéngdjiin-ko-na chroba, jé xi siingatsja-na. 24'An xi
Ki'ndi-la Xita xan-la yijo-na, k'oaé s'in komat'ian koni s'in
tichja Xojon-la Nainé. {Tanga ima x6-ne jé xita xi siingatsja-na!
Isaa-1a ndaa koma tsa mikii kits'iin xita je.

25K'eé kiichja Judas, jé xi siingatsja Jesus, kitso:

—Maestro, ¢a 'an-na?

Jesus kitso-la:

—Jon, ngaji-né.

26K'e nga nchikjén, Jests kiskoé inchrajin, kiichjat'aa-la
Naind nga kisichikon-t'in, kisixkoaya ikjoan kitsjaa-la xita xi
kota'yat'aa-la, kitso-la:

—Chjoé, tichioo, yijo-na né.

27Tkjoan kiskoé jngoo chitsin, kitsjaa-la kjondaa Nain4, k'eé
kitsjaa-la xita xi kota'yat'aa-la. Kitso-la:

—Ngats'ioo, t'ioo je xi tjiya chitsin. 28Jé-né xi jni-na xi
sikixiya kjoa xitse xi bindaajiin-ko-no. Jé jni-na xixteén xi

kjondaa ts'e kjin xita mé-ne nga jchat'aa-la jé-la. 22K'oad
x&n-no, mi ti kii ski-na vino skanda je nachrjein k'e nga
skiko ijngood k'a-nod vino xitse jé nachrjein k'e nga kotixoma
Na'en-na.

'En xi kiichja Jests nga jé Pedro kjé'mat'in
(Marcos 14:26-31; Lucas 22:31-34; Juan 13:36-38)
30K'e nga jye kisee jngoo-la so Naind ts'e Salmo, ikjoan kii
jan i'a nindood Y& Olivo. 3t Jests kitso-la xita xi kota'yat'aa-la:
—Ngats'ioo jio, nitjen je, kijnei takon-né, nga k'oaa s'in
tichja Xojon-la Nainé nga tso: “Kiya je paxto koa jfia orre
tsjohoya-né.” 32Tanga koma iskan, k'e nga kjoadya-na, kjin
itjon-no jan nangui Galilea.
33Kitso Pedro:
—Nas'in ngats'ii xjta-lé xi i'nga tsjin takon-l¢, 'an, nimé
nachrjein-ne nga tsjiin takon-le.
34K'eé kitso-la Jesus:
—Okixii xi xan-le, nitjen j&, k'e nga tikj'eé kjindaya kéxti,
ngaji, jan k'a tsjd'mat'in-na.
35 Pedro Kkitso:
—Nas'in skanda ya kiyéko-lé mikii kéjna'mat'in-le.
Ngason kitso ngats'ii xita xi kota'yat'aa-la Jests.

Kii kitso Jestis nga tsibitsi'ba ya i'nde fidnda 'mi Getsemani
(Marcos 14:32-42; Lucas 22:39-46)

36K'eé kii Jestis ya fdnda 'mi Getsemani ko xita xi
kota'yat'aa-la. Kitso-la:

—Titsajna ijndé. 'An, ya ko-la kjian nga kichjat'aa-la Nainé.

37 Jesus kiiko Pedro ko ingajo ixti-la Zebedeo. Ikjoan tsibits'ia
nga kjoba-la koa kisikajno inima-la. 38K'eé kitso Jess:

—Tsi baa ma-la inima-na koni tsi mején kiya. Titsajna ijndé
koa titsajnakon-ko-na.

39 Jesus kiikja chiba-isa. Ikjoan tsohojna tsakjan skanda it'aa
nangui koa kisijét'aa-la Naina, kitso:

—Ji xi Na'én-na xan-l¢, tsa koma, katatjaaxin-na kjo'in koi,
tanga mitsa jé 'én ts'an kitason, je katitason 'én tsiji.

40Jkjoan j'ii ijngoo k'a-ne ya fidnda titsajna xita-la xi
kota'yat'aa-la, tanga jiia xita-la, kjiyijofé-né. Jests kitso-la
Pedro:

—¢A mi kachikjoa-no tsa ta jngoo hora kobitsajnakon ko-na?
4 Titsajnakoon koa titsi'ba-la Naind mé-ne nga mi siikijne-no
kjoa ts'e jé. Xi okixi, jé inima-no tijnandaa-né tanga jé yijo-no
xi tsjin-la nga'iié.

42Xi ma-ne jo k'a kil ijngoo k'a Jests nga kil kitsi'ba. Kitso:

—Ji xi Na'én-na xan-l¢, tsa mikii koma tjaxin-na kjo'in koi,
kos'in katitason koni s'in mején-le.

43K'e nga j'ii ijngoo k'a-ne, jia xita xi kota'yat'aa-la, také
kjiyijofe-né nga 'n6 nijiid-la. +4Koma jan k'a nga kii kitsi'ba.
Yaa kisikitsajna xita xi kota'yat'aa-la. Také k'oaa ti kitso
nga tsibitsi'ba. 45J'ii ijngod k'a-ne ya fidnda titsajna xita xi
kota'yat'aa-la. Kitso-la:

—¢A tako titsanikjaya-no ko titsafe-no? Jyeé ijcho hora-la,
'an xi Ki'ndi-la Xita xan-la yijo-na, yaa kongatsja jia xita jé.
s6Tisitjeen, chitsejen-1a, tikjiadn, jyeé nchrobé chrana jé xi
siilngatsja-na.

Kii koma k'e nga kindoba'iié Jests
(Marcos 14:43-50; Lucas 22:47-53; Juan 18:2-11)
7Tako tik'eé tichja-isa Jestis nga ijcho Judas xi ya itjojiin ts'e
xita-la Jesus xi tejo ma-ne. Kjin xita tjiko xi 'ya kicha ndojo ko
ya. Jia kisikasén xita sko-la no'mii ko xita jchinga xi ts'e xita

judio. 48 Judas, je xi tsatijna Jests, itjon tsibéngjmi-la kés'in
koko-la Jests. Kitso-la:

—Jé xi skine'a, je-né xi tindoba'né.

49 Nitoon kii kasit'aa chrafia-la Jests. Kitso-la:

—Ndaa-le Maestro.

Ikjoan kiskine'a. 50 Jests kitso-la:

—Amigo, ¢mé xa kjoi-ne?

Jia xita xi tjiko Judas, nito6n kitsoba'né Jesus.

51Jngoo xita xi tikoa ya tséhoko Jests, tsachrje kicha
ndojo-la. Tsajé-la jé xita chi'nda-la no'mii itjon; tsatet'aa
lika-la. 52 Jesus kitso:

—Tik4jnatjoi kicha ndojo-lé ya i'nde-la; jha xi kicha skaan-ne
nga siik'en xikjin, ngason kicha kiya ngajo-ne. 53 ;A mi
'ya-jén tsa 'an sijé-la Na'én-na, tsato6 tejo jmii akjale nito6n
sitkasén-na? 5¢Tanga tsa k'oas'in sijé, mikii kitason koni s'in
tichja Xojon-la Nain4 nga mochjeén-né nga k'oas'in koma.

55 Jests kitso-la jiia xita xi kjin ma-ne:

—Mé-ne kos'in kof'ii ndoba'fié-na nga ko kicha ko ya
kich'a koni tsa jngoo xita chijé? Nachrjein nchijon tijnako-no
jan ingo itjon nga okoodya-no ko mikii kindoba'fié-na. 56 K'oii
kjoa-la okoma-ne nga kitason 'én xi tjit'aa xojon-la jha xita xi
kiichja ngajo-la Naina.

Tik'eé-né ngats'ii xita xi kota'yat'aa-la Jesis tsanga ko
kitsjeiin takon.

Kii koma k'e nga tsibijna Jests nguixkon no'mii itjon
(Marcos 14:53-65; Lucas 22:54-55, 63-71; Juan 18:12-14, 19-24)

57 Jfia xita xi kitsoba'nié Jests kiiko fidnda tijna Caifas xi
no'mii itjon. Yaé titsajna xita xi okéya kjotixoma-la Nainé
xi kiskii Moisés ko xita jchinga-la xita judio. 58Jé Pedro, ta
kjiin ta kjiin tsajmeétjingui-la skanda ijcho nditsin ni'ya-la
no'mii itjon. Jahas'en ni'ya. Yad tsibijnat'aa-la fidnda titsajna
xita xi sikinda ni'ya ingo nga mején-la skoe kés'in koma nga
kjoehet'aa kjoa.

59 Jfia xita sko-la no'mii ko xita jchinga, ngats'ii xita xi tjin-la
x4 ts'e xita judio, tsohoétsji'nde-la nga tsjat'in 'én xi kondra
ts'e Jesis mé-ne nga koma siingatsja-ne xita Roma nga siik'en
Jests. ¢0Tanga nimé 'én kisako-la nas'in ijcho xita ndiso xi
kondra ts'e. Xi koma iskan ijcho jo xita ndiso 6!xi kitso:

en el mazateco de San Jerénimo Tecéatl. ©La Liga Biblica 2013



San Mateo 26 84

—Xita je kitso-né: “'An, koma-na nga sihixofia ingo itjon-la
Naind koa jan nachrjein kindaya ijngoo k'a-na.” 62K'eé tsasijna
kixi jé no'mii itjon. Kitso-la Jests:

—¢A nimé 'én nokjoi, koni tso 'én xi tsjé xita koi xi kondra
tsiji?

63 Jestis mikii kiichja. Jeé no'mii itjon kitso-la:

—Tengjmi kixi nga nguixkon Naind xi tijnakon. Kot'in-néjen.
¢A ngaji-né xi Cristo [xita xi x6 kisikasén-lé Naind] nga
Ki'ndi-la mai?

64 Jesus kitso-la:

—Ngajii xi k'oa si nga 'an-na. Tikoa, k'oaad xan-no, jiid
jcha-né xi Ki'ndi-la Xjta xan-la yijo-na nga kétijnat'aa kixi-la
fidnda tijna Naind xi 'n6 tse nga'no tjin-la. Tikoad jcha-na k'e
nga kjinchrobajnaa jjiin ifi xi ts'e ngajmii.

65 Jé no'mii itjon tsatijndajno yijo-la nikje-la xi ikja nga "6
kojti-la, kitso:

—Xita jé, jyeé ka'yaa nga chjajno-la Nainé koni tso 'én
xi chja. ¢{Mé s'eén-isa-né xita xi kj'eii xi tsja 'én? Jn4, jyeé
kana'ya-1a koni s'in chjajno-la NainA. ¢6 ;Jii0, k6 bixén, mé xi
sikoaa?

Ngats'ii xita kitso:

—Tjin-1a jé, ok'in-la nga sik'en.

¢7Ikjoan tsibichré'a ko tsi'beé-la. Koa tjin xi isén-la tsi'beé'a,
68 kitso-la:

—Ji Cristo [xi x6 kisikasén-1¢ Naind], kot'in-néjen, ¢ya xi
ti'beé-le?

K'e nga jé Pedro jan k'a tsoho'mat'in Jests
(Marcos 14:66-72; Lucas 22:56-62; Juan 18:15-18, 25-27)

69Je Pedro k'e nga tijna nditsin ni'ya, ijchokon jngoo chjo6n
chi'nda xi kitso-la:

—Tikoaa ngaji, yad tjaakoii Jests xi Galilea i'nde-la.

70Tanga je Pedro tsoho'mat'in-né nga nguixkon ngats'ii xita.
Kitso:

—Mikii be mé 'én xi tinokjoi.

71Jé Pedro jyeé tibitjo xotjoa ni'ya k'e kijtsee ijngoo chjoén xi
k'oa ti kitso-la jha xita xi ya titsajna. Kitso:

—Xita je, tikoad ya ts6hoko Jesus xi Nazaret ts'e.

72Pedro 1jngoo k'a tsoho'mat'in. Kitso:

—iTibee Naind, mikii bexkoan xita je!

73Nga koma iskan jfia xita xi ya titsajna ijchokon fidnda tijna
Pedro. Kitso-la:

—Okixi-né, tikoaa ngaji xita xi kota'yat'aa-la Jestiis-né.
'Yaa-1&; k'oad tis'in nokjoi.

74K'eé isa 'fo kiichja Pedro kitso:

—iBeé Nain4, nas'in tik'eén-n4, mikii bexkoan xita je!

Tik'e-ne kiskindaya jngoo kéxti. 75K'eé tsibitsjeen-la Pedro
koni kitso-la Jesus: “K'e tikj'eé kjindaya koxti, ngaji, jan k'a
tsjd'mat'in-na.” K'eé itjo ni'ya Pedro, jan nditsiadn; ndaa jchan
kiskindaya.

Kjoa xi komat'in Jests k'e nga kjongatsja Pilato
(Marcos 15:1-2; Lucas 23:1-2; Juan 18:28-32)
27 1K'e nga kis'e isén, ngats'ii xita sko-la no'mii, jiia xita
jchinga ts'e xita judio tsajodya-ne nga kondra kjoi-la
Jestis mé-ne nga koma siingatsja-ne jia xita Roma nga siik'en.
2Tsibit'aa'no, kiiko nga kisingatsja Pilato xi xitaxa gobernador
tijna ts'e Roma.

Kii komat'in Judas k'e nga k'en

3Judas, je xi tsatijna Jesus, k'e nga jye kijtseé nga jye
kitjoot'in kjoa nga kiy4, 'fi6 kokajno-la kjoa xi kis'iin koa
kisikatji-ne ton chroba xi katé ma-ne jia xita sko-la no'mii ko
xita jchinga. 4Kitso-la:

—Tseé jé tsohdtsji-la yijo-na nga kisingatsja-no jngoo xita xi
nimé jé tjin-la.

Tanga jha xita koi kitso:

—Ngajen, mikii 'ya-jen. Kjoa tsiji-né.

5 Judas tsibitsjo ton ya ingo itjon. K'eé kii tsibitjoh6ngui
yijo-la.

6 Jiia xita sko-la no'mii, kiskoé ton, kitso:

—Mikii koma ya sijngoad ton xi tjiya kaxa-la ton kjotjo-la
Naind. Ton j&, chji-la mik'en-né.

7K'eé tsajodya-ne nga jé ton jé, nanguii kotse jngod 'nde-ne,
xi 'mi: I'nde Ndnda Mandaa Tiji, mé-ne nga s'e-ne i'nde fdnda
koma sijjiin xita xi xin naxanda-la. 8K'oii kjoa-la, skanda
nachrjein i'ndei, tdko6 k'oad 'mi i'nde je nga I'nde-la Jni 'mi.
9K'oaé s'in tsitason koni s'in kitso Jeremias xita xi kiichja

ngajo-la Naina nga kitso: “Kiskoé ton chroba xi katé ma-ne,
koni tjin tsibijna-la chji-la jiia xita Israel, 1°ko k'oaa s'in
kisikjeén ton je nga tsatse i'nde-la xita xi tiji bindaa koni s'in
kitsjaa-na okixi Naind.”

'En xi kiichja Pilato k'e nga kiskonangui-la Jests
(Marcos 15:2-5; Lucas 23:3-5; Juan 18:33-38)

11 Jests, k'e nga sijna nguixkon je xitaxa gobernador
kiskonangui-la, kitso-la:

—A ji-né xi xitax4 itjon-la jia xita judio?

Jests kitso:

—Ngajii xi k'oa si nga 'an-na.

12K'e nga nchihéngui Jesus jia xita sko-la no'mii ko xita
jchinga-la xita judio, Jests nimé 'én kiichja. 13K'eé kitso Pilato,
jé xi xitaxa gobernador:

—¢A mi na'ya-la koni tso-1€? Kjin 'én tsja xi kondra tsiji.

14Tanga Jesus nijngoo 'én kiichja. K'oii kjoa-la nga je xitaxa
gobernador ta k'oad koma-la.

Kii koma k'e nga kitjooné kjoa Jests nga kiya
(Marcos 15:6-20; Lucas 23:13-25; Juan 18:38-19:16)

15Nga xki n6 k'e nga bitjo s'ef Paxko, jé xitax4 gobernador
sikijnandeii jngoo xita xi titsa'ya nday4, jé xi mejen-la xita
naxanda nga kijnandeii. 16 Tik'eé-ne tijna'ya ndayda jngoo xita
xi 'ya-la nga 'fi6 ts'en xi 'mi Barrabds. 7K'e nga chixofa xita
naxanda, je Pilato kiskonangui-la, kitso-la:

—¢:Y4-né xi mején-nd nga kijnandeii? ;A Barrabéds-né, o xi
Jests-né xi Cristo 'mi-1a?

18Koif okitso-ne Pilato nga jyeé tijiin-la nga ta kjoaxitakon-né
nga ya ijcho singatsja Jesus.

19 Je Pilato k'e nga tijna ni'ya osen, jé chjoén-la kisikasén
xa-la, kitso-la: “Kii ji chingdjiin kjoa-la xita kixi jé. Nati nitjen,
tsi '"n6 ch'o tso nijna xi ko'bii-na it'aa ts'e.”

20Tanga jiia xita sko-la no'mii ko xita jchinga, chinché'a xita
naxandd nga katasijé nga katijnandeii Barrabés ko katasik'en
Jests. 21J¢e xitaxa gobernador ijngoo k'a kiskonangui-la jiia
xita naxanda; kitso-la:

—:N4-la4 nga ingajo xita koi xi mején-nd nga sikijnandia4?

Jia xita naxanda kitso:

—Jeé Barrabés.

22Pjlato kiskonangui-la jfia xita naxanda. Kitso-la:

—:Mé xi sikoaa Jests xi Cristo 'mi-la?

Ngats'ii xita naxanda kitso:

—iKatasit'aa kro!

23K'eé kitso Pilato:

—¢Mé jé xi tsohotsji, mé-ne kiya-ne?

Jha xita, isad 'no kiichja, kitso:

—iKatasit'aa kro!

24K'e nga kijtseé Pilato nga ni mé kjoa sindaajiin, ta isad
timatse kjoasii, kiskinikjad nandé nga tsanijno tsja nga
nguixkon xita naxanda [mé-ne nga skoe-ne jia xita nga nimé
jé tjin-1a]. Kitso:

—Nimé jé tjin-na xi it'aa ts'e xita kixi jé nga mején-no
nik'eén. Kjoa tsajon-no.

25Ngats'il xita kjin kitso:

—Kjoabiyaa-la xita je, kinda tsajen-néjen ko ixti-najen.

26 Pilato, k'eé kisikijnandeii Barrabés; k'e nga jye kitsjaa okixi
nga tsaja-la Jests, ikjoan kisingatsja nga sit'aa kro.

27Jiia soldado-la xitaxa gobernador kiiko Jests jan
ni'ya osen. Ikjoan kiichja yije-la soldado xikjin nga
tsibitsajnandii-la. 26 Tsachrje nikje-la koa kisikja jngoo nikje
xi ini kji. 2°Ikjoan tsibi'a sko jngoo corona na'ya xi jiia x6
tsibindaa-ne, koa jngoo ya tsohdya tsja kixi; k'eé chincha-
xké'nchit'aa-la nga kisisoba-la. Kitso-la:

—iViva xitax4 itjon-la xita judio!

30Tikoad tsibichrajno koa kiskoé ya xkajnchra xi kjiya tsja,
tsatji sko. 31K'e nga jye kisisoba-la, jaaxin-la nikje ini xi
ikja. Ikjoan kisikdkja-ne xi nikje ts'e. K'eé kiiko nga kosit'aa
kro.

Kii kiniko Jests k'e nga kisasit'aa kro
(Marcos 15:21-32; Lucas 23:26-43; Juan 19:17-27)

2K'e nga jye nchifiko Jests, kiskaakjoo jngoo xita xi
Cirene i'nde-la xi 'mi Simén. Jiia soldado kjo'i6 kis'iin-la nga
kisik'ajen kro-la Jests.

33K'e nga ijchoko ya i'nde fidnda 'mi Gélgota 'én xi tsoya-ne
i'nde sko mik'en, 34yad kitsjaa-la vino xi tsjajiin-la nda
chikitsja. K'e nga kiskoot'aa Jestis mikii kits'ii.

35K'e nga jyeé tsasit'aa kro, jia soldado kisiskdko nikje-la
Jests nga kisika'bi-la xikjin ya ts'e koma. K'oa4 s'in tsitason
'én-la je xita xi kiichja ngajo-la Nainé nga kitso: “Kisika'bi
nikje-na koa kisiskdko yé ts'e koma.” 36]kjoan yad tsibitsajna
nga kisikinda Jests. 37Ya ison sko kro tsibit'aa 'én xi k'oa kitso
mé jé xi koma-la nga kinik'en. Jia 'én koi, tso: “Je jee xi Jesus
xi Xitaxa itjon-la xita judio.”

Iteé xi kisit'ada sko kro fidnda k'e-t'aa Jestis

38Tikoad kisit'aa kro jo xita chijé. Jngoo kisit'aa nga kixi-la
koa jngoo kisit'aa nga ngaskén-la. 39Jiia xita xi ya ja, sikatji
sko nga kiichjajno-la, 40kitso-la:

—Ji, k'oad kisi nga siixofii ingo itjon-la Naind ko jan
nachrjein kindaa ngajo-ne; tikijnandeii yijo-le. Tsa kixi kjoa
nga ji xi Ki'ndi-la Naind, chinajen-t'i yijo-1€ kro.

4K'oad tis'in kisisoba-la jiia xita sko-la no'mii, ko xita xi
okdya kjotixoma-la Nainé xi kiskii Moisés, ko xita jchinga ts'e
xita judio. Kitso:

2—Xita je, tsachrjekajiin kjo'in xi kj'eii xita, tanga jé xi
yijo-la, mikii ma ochrjekajiin kjo'in. Tsa kixi kjoa nga je
Xitaxa ftjon-la Israel, katitjojen-t'ad krd mé-ne nga kokjeiin-na
it'aa ts'e. 43Xita je, it'aa ts'e Naina kjo'nét'aa ikon. Tsa kixii
kjoa tsjakeé Naind, i'ndei, je katasiko. Nga k'oaé ti kitso nga
Ki'ndi-la Naina ma.

44Skanda jia xita chijé xi tikoa ya kjit'aa kro tikoad tsatit'aa.

Mé xi koma k'e nga k'en Jests
(Marcos 15:33-41; Lucas 23:44-49; Juan 19:28-30)

45K'e nga ijcho nchisen skanda xi jan nga kjohoxon, kéhokji
nga tijtsa iso'nde kojiio. 46 Tije-ne hora Jests 'fi6 kiichja nga
kitso: “Eli, Eli, ¢lama sabactani?” 'En jé tsdya-ne: Naina,
Naind, ;mé-ne kajneitakon-na?

+Tjin i'nga xita xi ya titsajna xi kii'nchré-la, kitso:

—Xita je, jé chja-la Elias.

48K'eé tsangachikon jngoo xi kiikjaa tsanga; kisika'nchi-la
ko vinagre; ikjoan tsibisko-la inaxo; kitsjaa-la Jestis nga kat'ii.
49Tanga kitso xita xi i'nga:

Kii k'oa niko, chitsején-14, ¢a kjoii Elias nga skénéjen-t'aa
kro?

50 Jests 1jngoo k'a 'f6 kiskindaya. Ikjoan k'en. 51J¢é nikje velo
xi tjohdya jngood osen ingo itjon kixajnda. Joya koma skanda
it'aa nangui; ts'a ch'én koa tsakjan naxi 52nga kitax'a jha
itsj6-la mik'en. Kjin xita tsjeé-la Naina jadya-la xi kjotseé k'en.
53 Jia xita mik'en xi itjo-ne itsj6-la, k'e nga koma iskan nga
jadya-la Jesus, xita koi, jahas'en ya naxanda tsjeé Jerusalén;
kjin xita kijtseéxkon.

s4Jha xita xi nchisikinda Jests ko jé xita sko-la soldado,

k'e nga kijtsee nga ts'a ch'6n, ngats'ii kjoa xi koma, tsi ndaa
kitsakjon. K'eé kitso:

—Kixii-1a kjoa, xita jee, Ki'ndi-la Naina-né.

55Tikoad kjin ichjin titsajna xi kjiin nchikotsején-ne xi
inchroba-tjingui-la Jests skanda jan Galilea nga kisichjat'aa-la.
56Yad titsajna xi 'mi Maria Magdalena, Maria xi nea-la ma
Jacobo ko José, ko nea-la ixti-la Zebedeo.

K'e nga kisihijiin Jests
(Marcos 15:42-47; Lucas 23:50-56; Juan 19:38-42)
57K'e nga jye kojfio, j'il jngoo xita nchind xi 'mi José.

Yad i'nde-la jeé naxanda xi 'mi Arimatea. Xita je tikoaa yaa
kiskoota'yat'aa-la Jests. 58K'eé kiichja-la Pilato nga kisijé-la
yijo-la Jesus. Je Pilato kitsjaa okixi nga katatjoé-la. 5°José
kiskoé yijo-la Jests; kisikajté jngoo nikje sdbana tsjeé. 60Kii
kihijiin ya nangui-la xi ts'e José. Kiskinis'engui jngoo ngajo
itsj6 xitse xi x6 tsibindaa-ne ya ingui nguijo. Ikjoan tsohéjtsa

en el mazateco de San Jerénimo Tecéatl. ©La Liga Biblica 2013



San Mateo 27, 28 90

xotjoa-la ngajo jngoo ndajo tee; ikjoan kii-ne. 61 Je Maria
Magdalena ko Maria xi ijngo0, yaa tsibitsajnat'aa chrana-la
fidnda kisihijiin Jesus.

Mé-ne soldado kisikinda-ne fidanda kisihijiin Jests

62K'e nga koma inchijon, jé nachrjein nikjaya, jfia xita sko-la
no'mii ko xita fariseo kiikon Pilato. 63Kitso-la:

—Na'én, bitsjeén-najen, jé xita ndiso jee, k'e nga sa
tsibijnakon kitso-né: “K'e nga kijcho jan nachrjein kjoadya-na.”
64K'oif kjoa-la katamakinda itsj6-la skanda k'e koma jan
nachrjein nga mi yaé kijcho xita-la xi kota'yat'aa-la k'e nga
nitjen nga kjiko chijé yijo-la. Ikjoan kitso jfia xita-la nga
keénojmi-la jiia xita naxanda: “Jyeé jadya-la xi it'aa ts'e
kjoabiyaa.” Koa isaa ch'o koma 'én ndiso koi koni jiia xi itjon.

65Kitso Pilato:

—Ya titsajna soldado. Tanguié tikindaa. 'N6 tichjoa jé itsjé
nga 'né katas'e.

66 K'eé kii nga tsibichjoa'né je itsjé koa tsasén jngoo-la sello
ya iso'nga-la ndajo xi kijtsa. Ikjoan kisikitsajna soldado xi
kisikinda.

Mé xi koma k'e nga jadya-la Jestis it'aa ts'e kjoabiyaa
(Marcos 16:1-8; Lucas 24:1-12; Juan 20:1-10)
2 8 1K'e nga jye tsato nachrjein nikjaya, nga jye tis'e
isén je nachrjein tahango nga tats'en xomana, kii
Maria Magdalena ko Maria xi ijngoo nga kii katsejen-la itsj6-la
fidnda kisihijiin Jests. 2K'e nga itjokajen jngoo akjale-la Naina

xi inchroba-ne ngajmii, ta nito6n ts'a jngod ch'én xi 'fi6 ts'a
nga jaaxin jé ndajo xi kijtsa ngajo itsj6; yaa tsibijnason. 3Jeé
akjale ote kji koni jngoo ni'in ch'on; ko jé nikje-la xi ikja,
chroba kji koni kjoan 'nchén. 4Jha soldado k'e nga kijtsee, tsi
ndaa kitsakjon-la. Tsi chiba-la tsatsé-né koa yaa k'en-na. 5Je
akjale kitso-la jiia ichjin:

—XKi tsakjoon-jén. Be-n4, jé binchaatsjioo Jests xi kisit'aa
kro. ¢Mi ti if tijna-ne. Jyeé kofadya-la koni s'in kitso nga
kjoadya-la. Nchrobé chitsején-la i'nde-la fidnda kisijna. 7Nito6n
tanguid, koatin-la xita xi kota'yat'aa-la: “Jyeé kofadya-la. Je,
yaa tifi itjon-no jan Galilea. Yaé jchaxkoon ijngoo k'a.” Ta
k'oaé tjin 'én xi tsja-no.

8Jna ichjin nito6n itjongui-ne nguijo; kii tsangachikon;
okji tsakjon koa okji 'fi6 tsja s'e-la nga kii kénojmi-la xita
xi kota'yat'aa-la Jestus. °K'e nga nchifi ichjin, ta nito6n
kisatiikjoo Jests koa kisihixat'aa. Jiia ichjin, kii kinchat'aa
chrafia-la, ikjoan chincha-xké'nchit'aa-la nga kijtseexkén, k'eé
kitsohokja ndsoko. 10 Jesus kitso-la:

—XKi tsakjoon-jén. Tanguié tiki'nchré jia 'ndsé mé-ne nga
katji-ne jan Galilea. Yaa skoe ijngoo k'a-na.

'En xi kitsjaa jiia soldado

11K'e nga nchifi-ne jiia ichjin, tikoad kii i'nga-ne jiia
soldado xi kisikinda jé itsjo; kii jan jngod osen naxandé nga
kii kéngjmi-la jia xita sko-la no'mii ngats'ii kjoa xi koma.
12 Jha xita sko-la no'mii kiikdko jia xita jchinga. K'e nga jye
tsajodya-ne, tseé ton kitsjaa-la jia soldado, 3ikjoan kitso-la:

—Jio, k'oad tixén: “K'e nga ijcho osen nitjen nga
titsayijofe-jen, jfia xita xi kota'yat'aa-la Jests ijchokjad chijé
yijo-la.” 1#Tsa kji'nchré je xitaxd gobernador nga titsayijofe,
ngajeén onguichodn-jen mé-ne nga mi kjo'in tsja-no.

15 Jiia soldado kiskoé ton xi kitsjaa-la ko k'oad s'in kitso koni
s'in ki'mi-la. Skanda nachrjein i'ndei také k'oad tso jha xita
judio.

Kii kitso Jestis nga kitsjaa-la x4 xita xi kota'yat'aa-la
(Marcos 16:14-18; Lucas 24:36-49; Juan 20:19-23)
16 Jia xita xi kota'yat'aa-la Jests xi ngui tejngoo ma-ne, kii
jan Galilea ya nindoo nanda nga okitso-la Jests. 7K'e nga

kijtseé Jests, chincha-xké'nchit'aa-la nga kijtseexkén. Tanga
tjin i'nga xi mikii kokjeiin-la tsa jé-né. 18 Jesus, k'eé kii kasit'aa
chrana-la, kitso-la:

—Jyeé kitjoé yije-na nga'iié nga 'an kotiixoma ngajmii ko i
iso'nde. *Tanguichon yije xita xi tjin nga tijtsa naxanda xi tjin
iso'nde; takdya-la nga it'aa ts'an katakota'ya; t'een bautizar
it'aa ts'e 'in-la Na'én-na ko ts'e Ki'ndi-la koa ko ts'e Inima
Tsjee-la Naind; 20takdya-la nga katasikitason yije kjoa xi 'an
tsakooya-no. Ki nijchaajiin-jén nga 'adn tijnako-no nachrjein
inchijon skanda k'e nga kjoehet'aa iso'nde. K'oaa s'in katama.

